
Idoia Aranbarri Arzuaga DEbagoiENa
Maiatzaren 28an erabakiko da 
hurrengo lau urteetan zeinen 
eskuetan geratuko diren udalak 
eta foru aldundiak. 2019ko udal 
hauteskundeetan ez bezala, De-
bagoieneko herri guztietan osa-
tu dira udal zerrendak domeka-
rako –Leintz Gatzagan ez zen 
zerrendarik aurkeztu duela lau 
urte–. Denera, 49.595 debagoien-
dar daude deituta botoa emate-
ra, 2019an baino 572 gutxiago: 
Arrasaten 16.948, Bergaran 11.311, 
Oñatin 8.794, Aretxabaletan 5.541, 
Eskoriatzan 3.231, Antzuolan, 
1.599, Aramaion 1.153, Elgetan 
853 eta Leintz Gatzagan 165.

Hortaz, hautetsontzietan bi 
boto eman ahal izango dira: bata, 
zuria, udaleko botoa; eta bestea, 
laranja, Batzar Nagusietakoa. 
Boto horiek 21 hauteslekutan 
eman beharko dituzte debagoien-
darrek, bakoitzak dagokionean. 

Arrasaten sei hautesleku jarri-
ko dituzte, Bergaran bost, Oña-
tin lau eta Aretxabaletan, Esko-
riatzan, Elgetan, Aramaion, 
Antzuolan eta Leintz Gatzagan 
bana. Goizeko bederatzietatik 
arratsaldeko zortzietara egongo 
dira hauteslekuak zabalik.

Ordezkaritzak udaletan
Udal hauteskundeei dagokienez, 
113 zinegotzi aukeratuko dituz-
te ibarrean domekan; herri ba-
koitzak duen biztanleriaren 
araberakoa da zinegotzi kopurua 
ere. Hori horrela izanda, Arra-
saten 21 zinegotzi aukeratuko 

dituzte; Bergaran, hamazazpi; 
Oñatin, hamazazpi; Aretxabale-
tan hamahiru; Eskoriatzan, 
hamaika; Antzuolan, hamaika; 
Aramaion, bederatzi; Elgetan, 
bederatzi; eta Leintz Gatzagan, 
bost. Hala, ekainaren 17an era-
tuko dira udalak.

Alabaina, bost alderdi nagusiek 
aurkeztu dituzte hautagaitzak 
Debagoienean; denera, 34 zerren-
da. Hauek dira aurkeztu diren 
alderdiak herriz herri: Arrasaten, 
Bergaran eta Aretxabaletan, EAJ, 
EH Bildu, PSE-EE, Elkarrekin 
koalizioa eta PP; Oñatin eta Ara-
maion, EH Bildu, EAJ, PSE-EE 
eta PP; Eskoriatzan, EAJ, EH 
Bildu, Elkarrekin koalizioa eta 
PSE-EE; Elgetan eta Antzuolan, 
EH Bildu, EAJ eta PSE-EE; eta 
Leintz Gatzagan, L.G. Hautesleen 
Taldea. Zerrenda horietatik hamar 
dira emakumezko alkategaiak 
eta 24, gizonezkoak.

Gaur egun, alkatetzei dagokie-
nez, EH Bildu da nagusi bailaran, 
alkatetzak bost herritan baititu 
–Bergaran, Oñatin, Antzuolan, 
Aramaion eta Elgetan–. EAJ, 
aldiz, Arrasaten –PSE-EErekin 
Udal Gobernuan–, Aretxabaletan 
eta Eskoriatzan dago alkatetzan. 
Gatzagan, berriz, L.G. Hautesleen 
taldea dago Udalean. Azken 
agintaldian alkate izan direne-
tatik lauk errepikatuko dute: 
Arrasateko Maria Ubarretxena, 
Bergarako Gorka Artola, Oña-
tiko Izaro Elorza eta Eskoria-
tzako Joserra Zubizarreta aur-
keztu dira beste urte batez euren 
alderdietako zerrendaburu. 
Alkatetza duten alderdiek gai-
nerako herrietan zerrendaburu 
berriak dituzte.

Alkategaiaren erakargarrita-
sunak, herriarekiko duen gertu-
tasunak edo bestelako faktoreek 
eragina izan dezakete herrita-
rrengan botoa emateko orduan. 
Elena Laka abokatuak dio "era-
kargarritasun" hori ikusten dela 
eguneroko jardunean, azken lau 
urteetan egindako lanean edota 
hautagai edo zerrendaburu berriek 
duten profilean. Hala ere, egiten 
diren debateak ere garrantzitsuak 
izan daitezkeela dio: "Batzuetan, 
alderdi politikoen siglek pisu 

handiagoa izango dute, baina, 
siglaren barruan ere, hautagaiak 
zure gustukoa izan behar du".

Debagoieneko batzarkideak
Udal hauteskundeez gain, Ara-
bako, Bizkaiko eta Gipuzkoako 
batzar nagusietarako eta Nafa-
rroako Parlamenturako hautes-
kundeak ere egingo dira. Gipuz-
koako Batzar Nagusietan lau 
barruti ezberdintzen dira eta 51 
batzarkide aukeratuko dira, guz-
tira: Donostialdean, hamazazpi; 
Deba-Urolan, hamalau –Deba-
goiena hor sartzen da–; Bida-
soa-Oiartzunen, hamaika; eta 
Orian, bederatzi. Gipuzkoan 
zazpi zerrenda aurkeztu dira –EAJ, 
EH Bildu, PSE-EE, Elkarrekin 
koalizioa, PP, STOP eta Aulki 
Zuriak–, eta Deba-Urola barrutian 
alderdi guztiek dute hautagaitza, 
Aulki Zuriak-ek izan ezik. 

Bestalde, Deba-Urola barrutian 
aurkezten diren zerrenden artean 
hamalau debagoiendar daude: 
EH Bildutik, sei –Aitor Irure 
aretxabaletarra, Iker Intza ber-
gararra, Nerea Zubia oñatiarra, 
Amaia Etxabe arrasatearra, Ja-
sone Giraldo arrasatearra, eta 
Ainhoa Lete bergararra–; EAJtik, 
hiru –Aintzane Oiarbide berga-
rarra, Ander Garay arrasatearra 
eta Maite Agirre bergararra–; 
PSE-EEtik, bat –Aritz Murua 
arrasatearra–; eta Elkarrekin 
Gipuzkoatik, lau –Juan Luis Me-
rino eskoriatzarra, Eva Abuin 
arrasatearra, Mario Romero 
arrasatearra eta Blanca Merchan 
eskoriatzarra–.

Debagoiendar bat botoa ematen 
2019ko udal hauteskundeetan. 

BATZAR NAGUSIETAN, 
DEBA-UROLA 
BARRUTIAN, 
HAMALAU 
DEBAGOIENDAR

34 ZERRENDA 
AURKEZTU DIRA 
BAILARAN; HAMAR 
DIRA EMAKUMEZKO 
ALKATEGAIAK

Hemen dira 
hauteskundeak
Debagoienean 21 hautesleku jarriko dituzte botoa ematera deituta dauden 49.595 
debagoiendarrek udal eta foru hauteskundeetako botoa eman dezaten, 09:00etatik 
20:00etara; goiENak hauteskunde egunaren jarraipena egingo du

GOIENA

Atzera begira
2011ko udal hauteskundeetan EH 
Bildu nagusitu zen Gipuzkoan 
eta Debagoieneko udal guztietan, 
Elgetan izan ezik; azken horretan 
Aralar izan baitzen lehenengo 
indarra. 2015ko udal hauteskun-
deetan, ordea, aldaketa gertatu 
zen Gipuzkoan, eta Debagoiene-
ko lau herritan alderdi jeltzalea 
heldu zen alkatetzara; hain zuzen 
ere, Arrasaten, Bergaran, Are-
txabaletan eta Eskoriatzan. Es-
kualdeko gainerako herrietan 
EH Bilduk jarraitu zuen nagusi 
izaten.

Urte bereko abenduan egin 
ziren Espainiako Diputatuen 
Kongresurako hauteskundeak, 
eta nabarmentzeko herriak dira 
Arrasate eta Bergara, udalean 
EAJ izanik, Ahal Duguk eta EH 
Bilduk jaso zituzten-eta boto 
gehien, hurrenez hurren. Gai-
nontzekoetan, alkatetzarekin bat 
zetorren alderdiak jaso zituen 
boto gehien; Gatzagan, EH Bilduk. 
Espainiako hauteskunde haiek 
errepikatu egin behar izan ziren 
2016ko ekainaren 26an. Arrasaten 
2015eko alderdi bera izan zen 
bozkatuena, baina Bergaran EAJ 
nagusitu zen, hamaika botoko 
aldeagatik. Eskoriatzan ere joera 
aldaketa gertatu zen; 2016an El-
karrekin Ahal Dugu atera zen 
garaile, EAJren aurretik, hama-
bi botoko aldearekin –2015ekoetan 
hirugarren alderdi bozkatuena 
izan zen–.

2016ko Eusko Legebiltzarre-
rako hauteskundeetan, Deba-
goieneko herrietan zentratuz, 
herri bakoitzean alkatetzan 
zeuden alderdien aldeko botoak 
nagusitu ziren, Bergaran izan 
ezik; han EH Bilduk jaso zituen 
boto gehien, eta, ondoren, 2019ko 
udal hauteskundeetan ere alda-
keta izan zen eta EH Bilduk 
berreskuratu zuen alkatetza.

2020an pandemia betean egin-
dako Eusko Legebiltzarrerako 
hauteskundeetan beste aldaketa 
bat gertatu zen. 2015etik nagusi 
izan zen EAJk galdu egin zuen, 
EH Bilduren mesedetan, Arra-
saten eta Aretxabaletan. Hortaz, 
ibarrean EAJ Eskoriatzan izan 
zen soilik garaile. Aipatzekoa 
da 2015etik gaur arte egin diren 
hauteskundeetan eskualdean, 
orokorrean, EH Bildu izan dela 
alderdirik bozkatuena.

Pandemiak bustitako lau urte
Era berean, gogoan izan behar 
da azken agintaldia pandemiak 
jotakoa izan dela, baina horrek 

ez luke "eragin berezia" izan 
beharko hauteskundeetan, Laka-
ren ustez; behintzat, ez zaio hala 
iruditzen: "Pandemiak, azkene-
rako, denean eta denongan izan 
du eragina. Baina esango nuke 
pandemiaren kudeaketan gehien 
esku hartu duen erakundea ez 
dela udala. Gorago daudenek 
eragin handiagoa izan dute".

Domekan, zer?
Eusko Jaurlaritzaren Prospekzio 
Soziologikoen Kabineteak maia-
tzean egin eta aurkeztutako 
inkestako datuen arabera, 2019ko 
Batzar Nagusietako hauteskun-
deekin alderatuta, Gipuzkoan 
EAJren boto kopurua mantendu 
egingo litzateke eta boto gehien 
lortuko lituzke. EH Bilduren 
boto kopurua, baina, hazi egin-
go litzateke, PSE-EEren eta El-
karrekin koalizioaren kaltetan. 
PPren boto kopurua ere igo 
egingo litzateke. Horren aurrean, 
Elena Laka abokatuak hautes-
kunde kanpainan jarri du azpi-
marra. Haren iritziz, alderdiek 
oraindik ez dute garbi ikusten 
emaitza horiek gauzatuko diren 
edo ez: "Beharbada, hala izango 
da, baina nik uste dut botoz boto 
ari direla borrokatzen oposizioa-
ri botoa kendu nahian eta botoa 
erabaki gabe duten horiek euren 
aldera ekarri nahian".

Duela hiru urteko hauteskun-
deetan Arrasaten eta Aretxaba-
letan izandako aldaketaren 
harira, Lakak adierazi du jendeak 
"oso garbi" duela hauteskunde 
bakoitzean nori ematen dion 
botoa: "Uste dut jendeak oso 
ondo neurtzen duela botoa hau-
teskunde bakoitzean, eta, bere-
ziki, neurtze horrek pisu berezia 
dauka udaletakoetan. Badirudi 
aldaketa etor daitekeela, baina 
nik ez nuke eskua sutan jarriko 
horren alde". 

Kanpainaren balorazioa
Maiatzaren 12an hasi zen hau-
teskunde kanpaina eta gaur 
gauerdian emango zaio amaiera. 
Lakak dioenez, gaur gauera arte 
borrokatuko dira alderdiak. "Hori 
inkestek esaten dutena da. Emai-
tza hain garbi egongo balitz, ez 
lirateke ibiliko dabiltzan moduan. 

Uste dut EAJ, PSE-EE eta EH 
Bildu oso gogor dabiltzala boto 
bakoitzaren bila", dio abokatuak. 
Lakak azpimarratu duenez, ia-ia 
urte hasieran hasi zen kanpaina, 
nahiz eta formalki botoa ezin 
den eskatu azken hamabost egu-
nera arte. Nabaritu du aldaketa 
urtarriletik hona: "Azeleragailua 
hauteskunde kanpainan sakatzen 
da, eta indar handiena orduan 
hasten da".

Aurtengo hauteskundeetakoa 
ere ohi bezala hasi dela iruditzen 
zaio abokatuari: "Urtarriletik 
hona gutxika-gutxika joan dira, 
eta momentu honetan azelera-
gailua guztiz sakatuta daukate 
alderdi guztiek. Hasieran nor-
bere tesiak defendatzen bazituen 
ere, denak sartu dira lokatzetan 
eta denek ekin diote ondokoa 
deuseztatzeari, ahalik eta boto 
gehien lortzeko. Gainera, kan-
poko faktoreak ere badaude, eta 
honetan ere egon da. Adibidez, 
EH Bilduko zerrendetako preso 
ohiena. Hala ere, gutxi eragin 
duela esango nuke".

Gogoeta-eguna izango da bihar, 
eta domekan norberak izango 
du datozen lau urteetako etor-
kizun politikoa hautatzeko au-
kera. Hortaz, herri bakoitzean 
eta Batzar Nagusietan gertatuko 
dena jakiteko domeka gauera 
arte itxaron beharko da. 

Goiena hauteskundeetan
Goiena Komunikazio Taldeak 
jarraipen gertukoena, uneorokoa 
eta zabala egingo dio domekan 
hauteskunde egunari, Goiena.
eus-en, Goiena telebistan eta 
GOIENA aldizkarian, goizean 
goizetik, hauteslekuak irekitzen 
dituztenetik. Goiena telebistak 
zuzeneko saioa eskainiko du 
19:45ean hasita, Txomin Madinak 
eta Goiatz Aranak aurkeztuta, 
eta Elena Laka izango da plato-
ko kolaboratzailea. Gainera, 
berriemaileak Debagoieneko 
herri guztietan egongo dira, 
azken berriak zuzenean konta-
tzeko lekutik bertatik. Goiena.
eus-en emaitzak zuzenean eman-
go dira, botoak zenbatzen joan 
ahala.

Bestetik, GOIENA aldizkariak 
zortzi orriko zenbaki berezia 
argitaratuko du biharamunean, 
hauteskunde egunak emandako 
datu guztiekin. Egunkari-salto-
kietan, okindegietan, kafetegie-
tan eta beste hainbat toki pu-
blikotan eskuratuko ahalko da, 
doan, lehen orduan. Gainera, 
Goienakideek etxean jasoko dute.

GOIENAK JARRAIPEN 
ZABALA EGINGO DIO 
HAUTESKUNDE 
EGUNARI BERE 
EUSKARRIETAN

Kanpainako azkenak

Debagoieneko EAJren alkategaiak, Mankomunitatearen aurrean. GOIENA

EAJk dio Mankomunitateari bultzada emango diola
Mankomunitatea "paralisitik atera eta proiektu sendoarekin 
aurrerabidean jartzeko konpromisoa" agertu du Debagoieneko 
EAJko alkategaiek. Hala, Gizarte Zerbitzuen mapa "definitu eta 
aurrera eramatea", Turismo Plana martxan jartzea, herri guztiak 
"bidegorri sare duinarekin" lotzea eta Garapen Agentziari 
bultzada ematea nabarmendu dituzte. Hori guztia, "beste 
kudeaketa eredu batekin" lan eginez.

Elkarrekin koalizioko zenbait kide, domekan, Arrasaten. I.A.A.

Elkarrekin koalizioaren ekitaldi nagusia, Arrasaten
Joan den domekan, ekitaldi politikoa egin zuen Elkarrekin 
koalizioak Arrasateko Biteri plazan. Han izan ziren, besteak beste, 
Arrasateko alkategai Eva Abuin, Batzar Nagusietako Deba-Urola 
barrutiko Juan Luis Merino zerrendaburua eta Miren Etxebeste 
Foru Aldundirako diputatugaia. Zerga-sistema "justu eta 
progresiboagoa" eskatzeaz gain, Abuinek udal-programak 
jasotzen dituen hiru ardatzak azaldu zituen.

EH Bilduren azken ekitaldiak kanpaina amaieran
Hauteskunde kanpaina ixteko ekitaldia egingo dute Arrasateko –
Seber Altuben, 18:30ean– eta Elgetako EH Bilduk, gaur. Atzo, 
berriz, ekitaldia egin zuten Antzuolako eta Bergarako EH Bilduk, 
bakoitzak bere herrian. Gorka Artolak esker oneko hitzak izan 
zituen bergararrentzat eta boluntario lanetan ibili direnentzat. 
Halaber, zenbait ekitaldi egin zituzten joan den astean, besteak 
beste, Arrasateko, Aretxabaletako eta Eskoriatzako EH Bildukoek.

Sozialistek arrosak banatuko dituzte Arrasaten
Hauteskunde kanpainari amaiera emateko, gaur, 10:00etatik 
aurrera, sozialistek arrosak banatuko dituzte Arrasateko 
Arizmendiarrieta plazako azokan. Arrasateko PSE-EEko alkategai 
Aritz Murua han izango da, alderdiko beste kide batzuekin batera; 
tartean, Eneko Andueza, sozialisten idazkari nagusia, eta Rafaela 
Romero, Mugikortasun diputatua. Era berean, arrosen ekitaldia 
egin dute zenbait kidek asteon Bergaran.

Xabier Urzelai aRRaSatE
Eusko Jaurlaritzak Energia Be-
rriztagarrien Lurralde Plan 
Sektoriala onartu berri du. Plan 
horrek, funtsean, Euskal Auto-
nomia Erkidegoko 57 udalerri-
tako mendiguneak aukeratu ditu 
zentral eolikoak egiteko eta 
beste 53 gune, berriz, plaka fo-
tovoltaikoak jartzeko. Eta egi-
tasmo horrek Debagoieneko 
hainbat udalerriri eragiten die. 
Zehazki, Antzuolari, Aramaiori, 
Eskoriatzari, Leintz Gatzagari 
eta Oñatiri.

"Kokapen egokia dute"
Arlaban, Elgeamendi, Gatzagain, 
Isuskitza, Durakogain, Larran-
goiti, Trango eta Naparbaso dira 
planak jasotzen dituen bailara-
ko guneetako batzuk, eta, Jaur-
laritzaren arabera, lurraldearen 
gaineko egokitasun "altua edo 
ertaina" daukate aukeratutako 
kokapen guztiek; hau da, urteko 
haizearen batez besteko abiadu-
ra segundoko 6,22 metro da, eta 
gutxienez bi kilometro luze dira, 
jarraian edo etenekin.

Jaurlaritzatik adierazi dutenez, 
proiektu horrekin lortu gura 
dutena da 2030erako energia 
berriztagarrien hazkunde handia 
lortzea, ordurako ezarritako 
helburuak lortzeko. Hain zuzen, 
urte horretan energiaren bukae-
rako kontsumoaren %21 berriz-
tagarrien bidez lortzea da asmoa 
–gaur egun %10ekoa da–. Plan 
sektorialak eskala handiko par-
keak soilik aurreikusten ditu, 
30 megawatt baino potentzia 
handiagokoak eta bost haize 
errota baino gehiagokoak. Kon-
tuan hartu behar da, gainera, 
50 megawatt baino potentzia 
handiagoa dutenak Espainiako 
Gobernuak kudeatzen dituela.

Hala, plan sektorialak jasotzen 
dituen kokapenak balizkoak dira 
oraindik, ez dira behin betikoak, 
eta udalek zein herritarrek 45 
eguneko epea izango dute ale-
gazioak aurkezteko eta ekarpe-
nak egiteko. Planoak euskadi.
eus atarian daude ikusgai (Lo-
tura zuzena, goiena.eus atarian).

Itsaraz proiektua ikusgai
Bestalde, Startkraft enpresak 
esku artean duen Itsaraz proiek-
tua ikusgai dago, eta, Norve-
giako enpresatik adierazi du-
tenez, inpaktuaren gaineko 
azterlana ere ikusgai dute –
statkraft.es–. Diotenez, asmoa 
da urtero 44.110 familia inguru 
"energia garbiz eta autoktonoz" 
hornitzea, eta aurreikuspena 
da parkea 2026-2027 urteen ar-
tean eraikitzea. Jakinarazi 
dutenez, kalitate akustikoaren 
gaineko kontrola egingo dute 
parkeak eragina izango duen 
bi herrietan, eta fauna eta be-
getazioa behatuko duen talde 

Lurralde Plan Sektorialak 
bost herritan zehazten 
ditu zentralak
Jaurlaritzaren planak EaEko 57 udalerri aukeratu ditu zentral eolikoak egiteko eta 53 
gune plaka fotovoltaikoak jartzeko. bestalde, ikusgai dago Statkraft proiektua

2030ERAKO ENERGIA 
BERRIZTAGARRIEN 
HAZKUNDE HANDIA 
LORTU NAHI DU EUSKO 
JAURLARITZAK

batek jarraipena egingo du 
hamabost egunean behin. Gai-
nera, gaineratu dute lehenda-
biziko fasea amaitzen denean 
"kaltetutako lurrak zaharberri-
tu" egingo direla eta ereite hi-
draulikoa egingo dela.

Bada, Statkraftetik neurriak 
proposatu dituzte "proiektuaren 
ingurune naturala zaintzeko 
eta, ahal den neurrian, aberas-
teko, gizakiaren edozein es-
ku-hartzek eragina duelako 
ingurunean". Horretarako, 
berriztapen eta birlandatze 
plan bat aurkeztu dute. Bi atal 
izango ditu, eta neurrien artean 
dago, esate baterako, "fruituak 
emateko gaitasun handia duten 
arbola eta zuhaixkak landatzea". 
Faunari lotutako hobekuntzei 
dagokienez, berriz, gordeleku 
artifizialak eraiki nahi dituzte, 
narrastien eta anfibioen gara-
pena hobetzeko putzu berriak 
egiteko asmoa dute, eta anima-
lientzat baita askak prestatu 
ere. Horrez gain, hegaztien 
populazioari zuzendutako neu-
rriak ere badituzte; adibidez, 
saguzarrentzat aterpeak eta 
aerosorgailuak automatikoki 
gelditzeko sistema bat.

Aramaioko Udalaren haserrea
Aramaioko Udalak ohar bidez 
salatu du Jaurlaritzak Lurralde 
Plan Sektoriala maiatzaren 11n 
onartu izana; alegia, udal eta 
foru hauteskundeak gainean 
daudela. Eta azken asteetan 
parke eolikoaren bueltan jasaten 

ari diren "erauntsia" ere salatu 
dute. Adierazpenean diote ez 
duela "izenik" plan sektoriala 
orain aurkeztu izanak: "Udalek 
4 urteko zikloa amaitu eta berria 
hasiko duten honetan, alkate 
eta zinegotzi aldaketa fasean, 
hau aurkezteak ez dauka ez 
hankarik ez bururik, eta herri-
tarrek beraien udalerriko ins-
tituzioen bidez edozer esan edo 
alegatzeko aukerak asko mu-
rrizten ditu".

Horrez gain, Aramaioko kasua 
deigarria egin zaie: "Enpresa 
konkretu batek egin nahi duen 

parke eolikoa bere horretan 
jasotzea lurralde antolamenduan. 
Eusko Jaurlaritzak zer egin du, 
enpresen araberako lurralde 
antolamendu bat? Alde horre-
tatik, gure ustez, lurralde anto-
lamendu batek gauza asko har-
tu behar ditu kontuan, eta ez 

soilik enpresa baten edo besteren 
interesak".

Aramaioko Udalak nabarmen-
du du herritarren iritzia jaso-
tzeko hasita daukan prozesua 
bukatuko duela: "Udalak Ara-
maioko herriaren eta herritarren 
interesak eta ongizatea babes-
teko, juridikoki eta teknikoki 
dena aztertzen ari dela eta behar 
beste alegazio tekniko egingo 
dituela adierazten du".

Eva Fjellheim Aramaion izan da
Gaiarekin lotuta, Norvegiako 
sami herriko ordezkari Eva 
Fjellheim Aramaion izan da 
berbaldia egiten. Samiek den-
bora daramate euren bizimodu 
tradizionala kolokan jartzen 
duten proiektu eolikoen aurka 
borrokan. Hain zuzen, 2021eko 
urrian Norvegiako Auzitegi Go-
renak ebatzi zuen, besteak bes-
te, Statkraft enpresa egiten ari 
zen Fosen Vind zentrala osatzen 
duten sei proiektutatik bik Fov-
sen Njaarkeko sami elur-orein 
artzainen eskubideak urratzen 
dituela. Epaia irmoa izan arren, 
aerosorgailuak ez dituzte eraitsi; 
are gehiago, normaltasun osoz 
ari dira funtzionatzen.

ARAMAIOKO UDALAK 
OHAR BIDEZ SALATU 
DU JAURLARITZAK 
PLAN HORI ORAIN 
ONARTU IZANA

Mendizale bat, Elgeako mendilerroan barrena, iazko Oñatiko mendi martxan. GOIENA

PLANARI BEHAR 
BESTE ALEGAZIO 
AURKEZTUKO 
DIZKIOLA ADIERAZI DU 
ARAMAIOKO UDALAK



6      DEBAGOIENA Egubakoitza  2023-05-26  GOIENA ALDIZKARIA

Miren Arana Pagaldai DEbagoiENa
Hiru zutabetan banatuta, Euskal 
Herriko Pentsiodunen Mugi-
mendukoak Eusko Legebiltza-
rrera joateko martxan abiatu 
ziren maiatzaren 22an, 1.080 
euroko pentsioa aldarrikatzeko. 
Probintzia bakoitzak zutabe bat 
antolatu, eta maiatzaren 25an 
Gasteizen elkartu ziren guztiak: 
Aguraindik, Bilbotik eta Berga-
ratik irten ziren taldeak, hiru 
eguneko zeharkaldia egiteko 
asmoarekin, eta Iparraldeko 
Gizartetxean bildu ziren, mani-
festazioan elkarrekin Legebil-
tzarrera joateko.

Martxaren lehenengo egune-
rako beteta zeuden eguenean 
Gasteizko manifestaziora abia-
tuko ziren ia autobus gehienak; 
hamabost, guztira. Manifestazioa 
goizeko hamaiketan irten zen 
martxa egin zutenekin eta au-
tobusean bertaratutakoekin.

Gutxieneko pentsioa 1.080 euro, 
hemen eta orain lelopean, pen-
tsioak ordaintzeko Gobernuak 
gutxieneko hori ezartzea alda-
rrikatzen dute. Donostiatik joan 
den Arantxa Aldanondo erreti-
ratuak Bergaran aipatu zuenez, 
bost urte daramatzate 1.080 
euroak eskatzen, eta, aurten %5 
eta %7 bitartean igotzea lortu 
duten arren, "egunetik egunera 
zailagoa da erosketak egin eta 
bizitza duina izatea".

Bidezko pentsioa
Espainiako Gobernuak mar-
txoan onartutako pentsioen 
erreformen arabera, 2027. ur-
terako jasoko lukete erretira-
tuek 1.080 euroko pentsio mi-
nimoa, igoera progresiboa 
adostu baitzuten. Erretiratuak, 
baina, ez dira horrekin kon-
formatu eta aldarrikapenekin 
jarraitu dute. "Milaka lagun 
daude 700-800 euroko pentsioen 
azpitik, gehienak emakumeak; 
1.080 eurora iristea bidezkoa 
dena da, eta genero arrakalan 
izugarrizko eragina izango 

luke", adierazi zuen Joxean 
Ugarteburu antzuolarrak.

Bidean zehar, askotarikoak
Gipuzkoako martxa Bergaratik 
abiatu zen astelehen goizean. 
Bertso eta txalaparta saioen 
ostean, Bergarako San Martin 
plazatik irten ziren, eta gaua 
Eskoriatzako kiroldegiko gim-
nasioan eman zuten. Jubilatuen 
etxean afaldu eta gosaldu zuten, 
eta berehala abiatu ziren herri-
tik. Hala, 12:15 aldera, Gatz Bi-
detik iritsi ziren Leintz Gatza-
gako Gatz Museora; han, mu-
seoko arduradun Aitor Larraña-
gak tokia erakutsi zien eta "modu 
alai eta atseginean" zehaztasun 
guztiak eman zituen. 

Ordu biak aldera, herritarrek 
ongietorria egin zieten, zenbait 
suziri botaz, eta 33 ibiltari pen-
tsiodunei bazkaria eskaini zieten 
hango frontoian. Laurak inguru 

irten ziren Landa aldera, Dor-
leta Santutegitik pasatuz Arla-
bango errepidetik, eta trenbide 
zaharretik iritsi ziren Landara, 
seietan, gutxi gorabehera. Eli-
zako arduradun Marian Oleagak 
ongietorria egin eta oheak pres-
tatu ostean, Etxe Zuri jatetxerantz 
abiatu ziren, eta han afaldu 
zuten.

Martxan parte hartu duten 
pentsiodunek ondorio onak ate-
ra dituzte ibilaldiko egunen 
gainean, eta herri askotako zi-
negotzi eta alkateak atera dire-
la aipatu dute: "Herriko jendea 
hurbildu da, zutabeak osorik 
daude eta ez dute inolako ara-
zorik izan". Hego Euskal Herrian, 
legez, 1.080 euroko pentsioa iza-
teko "oinarrizko lege bat landu 
beharra" dagoela ere gaineratu 
zuen martxan parte hartu duen 
Iñaki Helduaien erretiratu to-
losarrak.

Gasteiz, helmuga
Aldarrikapena "lau haizeetara" 
zabaldu dute. Egunetik egunera, 
oinezkoek, haien aldarria zabal-
du dute, herriz herri. Behin 
Gasteizen, zutabeak bat eginda, 
manifestazioa egin zuten atzo 
goizean. 

Bergaratik irtendako pentsiodunak Leintz Gatzagan. EUSKAL HERRIKO PENTSIODUNAK

Bergaratik Gasteizera, 
pentsio "duinen" alde
Maiatzaren 22tik 25era bitartean Euskal Herriko Pentsiodunen Mugimenduak hiru 
eguneko martxa antolatu du Euskadiko hiru lurraldeetatik gasteizera. Hantxe, 
zutabeak batu eta manifestazioa egin dute: Legebiltzarrera joan dira

"1.080 EURORA 
IRISTEA BIDEZKOA DA 
ETA GENERO 
ARRAKALAN IZUGARRI 
ERAGINGO LUKE"

Maiatzaren 22an greba hasi zu-
ten Gipuzkoako garbiketa alo-
rreko langileek, ELAk deituta. 
Lehenago, maiatzaren 15ean, 
Aretxabaletan, Copreci enpre-
saren parean egin zuten elka-
rretaratzea langileek; %55eko 
ordezkaritzarekin. Oñatiko Na-
tra eta Aretxabaletako Copreci 
zentroetako grebalariak ordez-
katuak izan direla salatu zuten, 

eta ELAk gaineratu zuen garbi-
keta sektore feminizatu eta pre-
karioa dela.

"Negoziazio mahaia blokeatu-
ta" dagoela esanda, lau eskari 
egin zituen ELA sindikatuak: 
galdutako erosahalmena berres-
kuratzea, partzialtasunaren 
aurkako klausula bat egitea, 
lan-kargen erregulazioa, eta, 
bukatzeko, plus bat enpresa be-
rean lantoki batean baino gehia-
gotan daudenentzat. Gainera, 
sektorearen %40,46ko arrakala 
amaitzea ere aldarrikatu zuten.

Gipuzkoako garbiketa 
alorreko langileak 
greban daude

Askoren ustez, autogestioa edozein arlotan –bai enpresan eta 
baita politikan eta gizartean– aurrerakoia da gizarte hobe eta 
garatua sortzerakoan. Baina garbi dago guztiak ez datozela bat 
ideia horrekin gizartea antolatzerakoan.

Alderdi politiko batzuei ez zaie interesatzen pertsonak 
ahalduntzea eta gizartea garatzea, nahiz eta beraien programa 
eta asmo politikoetan horrelako zerbait adierazi, baina bene-
benetan nahiago dute beraiek agindu eta gizartea artalde bezala 
mantendu.

Enpresa munduan ere berdin gertatzen da, eta enpresari 
gehienei ez zaie interesatzen langileen parte-hartzea 
propietatean eta irabazietan; eta gestioan ere, maila mugatuan 
bakarrik. Kooperatibak enpresa autogestionarioak dira, bazkide 
guztiek parte hartzen dutelako hiru esparruetan. Hala ere, 
denok dakigu kooperatiba batzuetan gestioan parte-hartze 
mugatua izaten dela, barneko kulturak ez duelako laguntzen.

Autogestioari ikuspegi 
askotatik begiratu dakioke: 
enpresan, ekonomian, arlo 
sozialean, energian… Baina 
denek oinarri bat daukate: 
zeuk edo zeure taldeak egitea 
zeuen kontura, eta inoren 
menpe egon gabe.

Gaur egun, sarritan entzuten 
dugu trantsizio klimatikoa eta energetikoa, ekologikoa edo 
berdea, trantsizio digitala eta abar, baina sakoneko aldaketa 
guztiek autogestioaren erabilpena dakarte, benetako aldaketa 
nahi baldin badugu lortu. Komunitate energetikoen 
kooperatibak sortzen ari gara Debagoienean, eta guk geuk 
sortuko dugu energia eguzki-panelen bitartez eta geuk 
gestionatu beharko dugu guztia. Zero kilometroko energia 
erabili gure etxeetan eta enpresetan. Momentu oso 
garrantzitsuan gaude herritarrak ahalduntzeko. Eta horrela 
beharko genuke janari kontuan eta produktu eta zerbitzuetan, 
arazo klimatikoa konpontzeko.

Udalei begira ere talde demokratikoak eta parte-hartzaileak 
aukeratu beharko genituzke, eta herriaren parte-hartzea 
bultzatuko dutenak. Bakoitzak ikusi behar du ikuspegi 
kritikoarekin zein alderdi politikok defendatuko duen herriaren 
ahalduntzea.

Autogestioa eta udal 
hauteskundeak

zabaLik

MIKEL LEZAMIZ

ENPRESARI GEHIENEI 
EZ ZAIE INTERESATZEN 
LANGILEEN PARTE-
HARTZEA 
PROPIETATEAN

Txekia eta Estonia
--------------------

JoSu gaRitaoNaNDia

'oPaRitu zuHaitz bat' EgitaSMoaREN 

aRDuRaDuNa

bERgaRa

Europan gazte gutxik 
erabakitzen dute 
nekazaritzatik bizitzea. 
Janari-burujabetza lortzeko 
ezinbestekoa da janaria 
bertan ekoiztea, baina ez da 
bizimodu erakargarria: ordu 
asko sartu behar dira eta 
soldata herrialde horretako 
batez bestekotik behera dago. 
Soldatak berdintzeko asmoz, 
Europatik dirulaguntzak 
bideratzen dira, baina bi 
herrialdek bakarrik 
gainditzen dute batez besteko 
soldata: Txekiak eta Estoniak.

Erakundeek gauza gehiago 
egin beharko lituzkete, baina 
guk, kontsumitzaile bezala, 
gurea egin behar dugu: 
bertako produktuak erosi.

Disdira ile-apaindegiko 
langileen izenean, 
eskerrik asko!
--------------------

MiREN zubizaRREta

DiSDiRa iLE-aPaiNDEgiaREN izENEaN

bERgaRa

Gutun honen bidez eskerrak 
eman nahi dizkiegu 
Masterrekan obretan lanean 
aritu diren Zubieder 
enpresako langileei eta 
arduradunei. Horrelako obra 
handiek eragin zuzena dute 
gurea bezalako denda txikien 
egunerokotasunean. Baina 

obra amaitu da eta oso 
eskertuta gaude prozesu osoan 
zehar gurekin izan duzuen 
jarrera, ardura eta 
dedikazioagatik.

Behar diren neurriak hartu 
dituzue unean uneko kaltea 
gutxitzeko. Gure jarduera-
ordutegia eta eragin handiko 
uneak kontuan hartuta, 
sarrera eta irteera ahalik eta 
irisgarrien jarriz, besteak 
beste. Adinez nagusi diren 
bezeroek ere askotan esan 
digute bertako hainbat 
langileren laguntza izan 
dutela sarrera-irteeretan. Eta 
horrek lagundu eta lasaitu 
egin ditu bezero asko.

Eskerrik asko, obra bera 
egiteko modu desberdinak 
daudelako. Plazera.

gutuNak

UNAI BUSTURIA

MaRRazkiz

Iñigo Barrena Kortabarria aRRaSatE
Autismoaren Espektroko 
Nahasmena duten pertsonen 
senideen Gautena elkarteko 
kide da Juan Ramon Brosa, 
eta familia zerbitzuen 
laguntza arduradun kargua 
dauka bertan. Arrasate eta 
Aretxabaletan hitzaldiak egin 
dituzte autismoaren 
errealitatea erakusteko.
Zein da autismoaren gaur egungo 
egoera?
Geroz eta gehiago ezagutzen 
dugu eta gizartean ere 
informazio gehiago dago 
gaiaren inguruan. Medikuek 
ere geroz eta gehiago dakite, 
eta horrek diagnostikoa geroz 
eta azkarragoa izateko aukera 
ematen du. Gainera, prozesua 
azkartu egin denez, gurera 
etortzen direnak ume txikiak 
izaten dira asko; eta, era 
berean, kasuek ere gora 
egiten dute. Bata bestearekin 
lotuta doaz.
Beharrezko garrantzia ematen 
zaio gaiari?
Orokorrean, horrelako kasuei, 
gertutik bizitzen diren arte, ez 

zaie garrantzirik ematen. 
Esaterako, elikadura-
nahasmena duen pertsona bat 
alboan izan arte ez zaio 
garrantzirik ematen, eta oso 
larriak izaten dira kasu asko. 
Aldi berean, egia da gizarteari 

ezin diogula eskatu gauza 
guztiez arduratzeko; eskatu 
ahal dugun gauza bakarra da 
horrelako egoerak daudela 
onartzeko eta, pertsona 
hauek, laguntza behar dutela 
jakitea.

Ezjakintasuna dago gizartean gai 
horri buruz?
Gaur egun, oraindik ere, 
autismoa haurrekin 
erlazionatzen eta irudikatzen 
du jende askok. Helduekin 
lotutako autismoa ere 
existitzen da, baina erabat 
ezberdina da. Egia da 
informazioa orokorrean 
hobetu egin dela, eta horri 
esker jendeak badaki, 
esaterako, autismoa duen 
pertsona batek ikasketak 
normaltasunez burutu 
ditzakeela. Hori gertatzen da 
gizartean autismoa duten 
pertsonak ikusten dituztelako.
Nola jokatu behar da autismoa 
duen pertsona batekin?
Aipatzen ari gara 
normaltasun osoz tratatu 
behar ditugula, baina, horrez 
gain, bi ildo nagusi daudela 
esango nuke: alde batetik, 
autismoa duen pertsonari 
tresnak eman behar zaizkio 
inguruan duen jendea, 
gizartea eta gizartean 
planteatzen diren egoerak 
hobeto uler ditzan; baita 
haren gaitasunen lanketa bat 
egitea ere. Eta horretarako 
prestatu egiten dira. Beste 
lan-ildoak inguruan dituen 
pertsona eta kolektiboekin 
zerikusia dauka. Besteak 
beste, familian, lagun artean 
eta eskolan dagoen egoeretan 
jendearen jarrera ona izatea 

ezinbestekoa da autismoa 
duen pertsona hori ulertu 
ahal izateko eta laguntzeko.
Kontzientziazio lana egin beharra 
dagoela uste duzu?
Bai, noski. Sentsibilizazio 
lana eta informazioa 
helarazteko lana beti egin 
behar da, eta inoiz ez da 
nahikoa. Adibidez Arrasaten 
egin duguna bezalako 
hitzaldian ezinbestekoak dira, 
guraso asko egon 
daitezkeelako horrelako 
egoera batean eta ez 
dakitelako nola jokatu. 
Elkarrizketak eta antzerakoak 
ere oso garrantzitsuak dira, 
beti egongo delako 
kuriositatea duen norbait 
irakurriko duena eta interesa 
piztuko diona.
Zeintzuk dira etorkizunera begira 
eman beharreko pausoak?
Oso zaila da etorkizuna 
irudikatzea. Haurrak zenbat 
eta txikiagoak direnean, 
zenbat eta gehiago lagundu, 
ondoren, helduak direnean, 
orduan eta laguntza gutxiago 
beharko dute. Uste dut 
horretan baliabideak geroz eta 
lehenago jartzen baditugu 
denontzat inbertsioa dela. Era 
berean, zenbat eta gehiago 
normalizatzen badugu gaia, 
orduan eta aukera gehiago 
izango dira autismoa duten 
pertsonentzat; lanean edo 
aisialdian, adibidez.

Juan Ramon Brosa. JUAN RAMON BROSA

"Autismoa gertu bizi arte, ez 
zaio inportantziarik ematen"
JUAN RAMON BROSA gautENako FaMiLia zERbitzuEN LaguNtza aRDuRaDuNa

bERbagai

Eneko Azurmendi Barrena aRRaSatE
40. urteurrena merezi duen mo-
duan ospatzeko asmotan dira 
AED elkarteko kideak. eta da-
goeneko hasi dira horretan. Izan 
ere, prest daukate elkartearen 
ibilbidea laburbiltzen duen era-
kusketa. "Elkartearen urteurre-
na aukera aproposa iruditu 
zaigu herritar guztiei, oro har, 
baina, batez ere, belaunaldi gaz-
teenei zein euskarara hurbildu 
berriei euskara elkarteen mu-
gimendutik Arrasate euskaldun-
tzeko egin dugun lanaren berri 
emateko", diote elkartetik.

Ekainaren 1etik 22ra arte egon-
go da ikusgai erakusketa, Kul-
turateko klaustroan, ohiko or-
dutegian. Inaugurazioa hilaren 
1ean egingo dute, 19:00etan, 
klaustroan bertan. "Hara gon-
bidatzen ditugu urte hauetan 
guztietan bidelagun izan ditugun 
erakundeak eta herritarrak".

Bi atal nagusi izango ditu
Erakusketak bi atal nagusi izan-
go ditu: batetik, 1983an AED 

eratu zutenetik elkartearen eta 
elkarteko lantalde gisa sortuta-
ko beste elkarteen bilakaera 
jasoko du, askotariko panelen 
eta argazkien bitartez.

Bigarren atala, aldiz, 40 urteo-
tan egin dituzten ekintzak ira-
gartzeko prestatutako dozenaka 
kartelek osatuko dute, "elkarteen 
lanaren erakusle ez ezik, kar-
telgintzan gertatu den bilakae-
raren eredu ere izango dena".

Halaber, Udal Bibliotekak AE-
Dri eskainiko dio lehen solai-
ruko Interes-gunea deiturikoa. 
Han, AEDri buruzko dokumen-
tuak, elkartetik sortutako argi-
talpenak zein Arrasateko eus-
karari eta toponimiari buruzko 
lanak jarriko dituzte, besteak 
beste, herritarren eskura.

Erakusketaren baitan, bisita 
gidatu irekiak eskainiko dituz-
te ekainaren 6an, 13an eta 20an, 
18:30ean. Era berean, taldeen-
tzako bisita gidatuak egiteko 
prest ere azaldu dira elkarteko 
kideak. Bisita horiek jasotzeko, 
baina, izena eman beharko da 
aurrez, aed@aedelkartea.eus 
helbidera idatzita edo 943 77 12 
28 zenbakira deituta.

Materiala salgai dute
Urteurreneko materiala ere sal-
gai dute dagoeneko, Egindakoaz 
harro, goazen haratago! leloa 
ardatz hartuta: heldu zein umeen-
tzako kamiseta teknikoak, poltsak 
eta ur-botilak. Eguenetan eta 
egubakoitzean Portaloian jarri-
ko dute mahaia, 18:00etatik 
20:00etara, eta online erosteko 
aukera ere badago (Informazio 
gehiago, Goiena.eus-en).

Udazkenerako, egitarau oparoa
Hainbat ekintza prestatzen ari 
dira, eta inaugurazioan egingo 
dute horien aurrerapen bat.

Arrasate Euskaldun Dezagun elkarteak antolatuta egindako liburu azoketako bat. AED ELKARTEA

AEDren 40 urteko bidea, 
erakusketa batean jasota
azaroaren 29an 40 urte beteko ditu arrasate Euskaldun Dezagun elkarteak, eta, 
horren harira, 'aED, 40 urte arrasate euskalduntzen' izeneko erakusketa zabalduko 
dute kulturateko klaustroan ekainaren 1ean; bisita gidatu irekiak egingo dituzte

EGUENEAN 
INAUGURATUKO DUTE, 
KULTURATEKO 
KLAUSTROAN, 
19:00ETAN HASITA

NATURAN JOLASEAN

70 haur naturan jolasean
Leintz Eskola Kirola, Besaide Mendi Elkartea, Gaztetxeko Guraso eta Haur 
Asanblada, Udalako Ingurumen Eskola, Guraso.eus, Naturtzaindia eta 
Txatxilipurdi eragileek Naturan Jolasean ekimena gauzatu zuten joan den 
asteburuan. "Oso pozik" azaldu dira egon den parte-hartzearekin, baina 
triste, aldi berean, nahi zuten guztia bete ezin izan zutelako, eguraldiagatik.

Sanjuanetako kartela. ARRASATEKO UDALA

Heldu da uda izenarekin aur-
keztu du kartela aretxabaleta-
rrak, eta, lehiaketa irabazita, 
750 euroko saria eskuratu du. 
Kartelaren egileak azaldu duenez, 
komiki eredua erabili gura izan 
du, sanjuanetan egiten diren 
askotariko ekintzak azaleratze-
ko asmoz: erraldoiak eta kilikiak, 
San Juan sua eta errementari 
dantza eta entzierroa.

Izaro Sanchezena 
izango da 2023ko 
sanjuanetako kartela

Etzi, domeka, egingo dituzte 
udal eta foru hauteskundeak. 
16.948 arrasatearrek bozkatu 
ahal izango dute udal hautes-
kundeetan eta 16.915ek, berriz, 
foru hauteskundeetan (Ikus 2. 
orria). Sei hautesleku izango 
dira Arrasaten: Arizmendi Ikas-
tolako Jokin Zaitegi gunea; Toki 
Argi erretiratuen etxea, Kultu-
rate, Santa Teresako institutua, 
Arrasate Herri Eskolako Erguin 
gunea eta Etxaluze eraikina. 
Bost zerrenda egongo dira: EAJ 
(Maria Ubarretxena), EH Bildu 
(Maider Morras), PSE-EE (Aritz 
Murua), Elkarrekin (Eva Abuin) 
eta PP (Francisco de Borja). 

16.948 arrasatear 
daude botoa ematera 
deituta domekan

Dirulaguntza deialdia
Arrasateko Udalaren 27 
dirulaguntza eskatzeko epea 
zabalik da dagoeneko (Ikus 
Goiena.eus).

Familia meza etzi
Domekan eukaristia 
familiarra egingo dute San 
Juan Bataiatzailea parrokian, 
11:00etan, haur, guraso eta 
aitona-amonek.

1981ekoen kintada
Irailaren 23an egingo dute, 
Bergarako Tartufo jatetxean. 
Izena emateko, 65 euroko 
ordainketa egin behar da 
maiatzaren 30a baino lehen 
honako kontu korronte 
honetan: 
ES2330350001580011178691.

oHaRRakM-28

Diagnostikotik 
mendi tontorrera

Euskararen biziberritzea krisi 
egoeran dagoela dio hainbatek 
diagnosia egitean: errotonda 
edo noria baten bueltaka ari 
garela, bidegurutze baten edo 
impasse egoeran gaudela, edo 
Aizkorrirako bidean Urbiako 
laino artean gelditu garela eta 
ez dugula ikusten mendi 
tontorrerako bidea. Azken 60 
urteetan egindako lan handia 
aitortuta ere, ez gara iritsi 
espero genuen tokira. Aro bat 
amaitu eta beste bati ekiteko 
garaia dela diote. Eta proiekzio 
horiek ari dira lantzen Euskal 
Herriko hainbat eragile: Eusko 
Ikaskuntza, Euskaltzaindia, 
Kontseilua, Topagunea… Eta 
mugimendu saretua dirudi 
horrek, zorionez.

Ibilbide horretan, AEDk 40 
urte betetzen ditu aurten, 40 
urte herriko euskaltzaleak 
trinkotzen, erabilera 
suspertzeko programak 
sortzen, gertuko sareetan 
komunitatea egiten, dispositibo 
sozial berriak eragiten –
aisialdian, komunikazioan, 
kulturan, gazteekin…–, 
euskaldunon eskubideak 
zaintzen… Arrasateko eta 
Euskal Herriko eragileekin 
saretuta, aro berrian jarraituko 
du hiztuna erdigunean jartzen, 
komunitateko kideak 
formatzen eta zaintzen, 
ezagutza eta aktibismoa 
uztartzen, beste mugimendu 
sozial batzuekin elkarlana 
egiten… Ea Udalatxeko 
tontorrera iristen garen.

NiRE uStEz

KARMELE PEREZ 
LIZARRALDE

Maider Morras alkategaia eta zerrendakideak. EH BILDU

Monterron: haurren, gazteen eta 
familien aisialdiko topagune
EH bilduk proposatu du "eraikin historikoak herriarena 
izaten" jarraitu dezala, "bizirik eta herriari lotuta"

E.A.B. aRRaSatE
Monterron biziberritu eta ingu-
runearekin konektatu nahi du 
EH Bilduk, eta hezkuntzaren 
eta aisialdiaren inguruko topa-
gune bilakatu. Horretarako, 
hainbat proposamen dituzte: 
herriko familiak haurrekin el-
kartzeko txoko irekia eta 9-12 
urte bitarteko haurrentzat ai-
sialdi zerbitzua jartzea; gizarte 
kohesioa lantzeko urratsak egi-
tea hezkuntza eragileen, elkar-
teen, familien eta Udalaren artean 
eta Arrasatek Hezi proiektuaren 
erdigunea Monterronen kokatzea, 
"herri hezitzailearen ildoan bi-
dea egiten jarraitzeko". Alboko 
parkearen balio erantsia ere 
nabarmendu dute: "Zer hobeto 
Arrasateko haur eta gaztetxoak 
naturan jolasean eta natura 
maitatzen heztea baino?".

Proiektu horrekin "gizarte 
kohesioa lantzeko urratsak" egin 
nahi dituzte, eta, "herriko hez-

kuntza arautu eta ez-arautuko 
eragileen, elkarteen, familien 
eta Udalaren arteko elkarlanetik", 
Arrasaterako proiektu hezitzai-
lea garatu. "Arrasatek Hezi 
proiektua berreskuratu nahi 
dugu. Eremu horretan, besteak 
beste, Udal Eskola Kontseilua 
martxan jarri nahi dugu, Arra-
sateko herri curriculuma ikas-
tetxeei eta eragileei zabaldu, 
hezkuntza teknikaria berresku-
ratu eta beharrezko eraberritzeak 
bideratzeko Arrasateko jolasgu-
neen mapa egin".

EAJrena, beste leku batean
EAJk Monterronen gauzatzeko 
proposatu duen proiektua Arra-
saterentzat interesgarria izan 
daitekeela uste du koalizioak. 
"Hala ere, kokaleku aproposagoak 
aztertzea planteatu daitekeela 
uste dugu; Garaia Parke Tekno-
logikoa eta Elmako eraikin hu-
tsa, adibidez".

EAJko zerrendakideak, Musakolako kiroldegian. ARRASATEKO EAJ

Kirol instalazioak berritzeko 
plana aurkeztu dute jeltzaleek
"azpiegiturak erabat berritu eta kirol taldeak sendotzeko 
plan aitzindaria" da, iturripe berrituta hasiko litzatekeena

Eneko Azurmendi Barrena aRRaSatE
Iturriperen birmoldaketa lehe-
nesten du EAJk, "Musakola 
berritzen hasten denean kirola 
egiteko kiroldegia izan ahal iza-
teko". Iturripen, kirol instala-
zioen barruan, bi kantxa, pade-
leko bi pista, makinen gimnasio 
bat eta erabilera askotariko hiru 
areto egongo lirateke, eta kan-
poaldean, bi frontoi erdi itxi, 
kirol askotariko bi pista, skate 
parke bat eta atletismoko pista 
bat. Azaldu dutenez, 2023 amaie-
ran hasi nahi dituzte lanak.

Jarraian egingo lukete Musa-
kolako kiroldegiko obra. Barru-
ko igerileku handi bat eta txiki 
bat, spa bat, kanpoko igerileku 
bat eta berdegune bat, erabilera 
askotariko kantxa bat eta har-
mailak, rokodromoa, padeleko 
bi pista, teniseko bi pista, taber-
na, tatami espazioa, bost areto 
balioaniztun, makina-gimnasio 
bat eta klubetarako beste bat. 

Lan horiek 2025ean hasiko lira-
tekeela adierazi dute.

Horrez gain, hainbat eskola-
tako kirol instalazioak hobetu-
ko lituzkete, espazioak hobetze-
ko helburuarekin, eta Mojate-
giko atletismo pista eta errugbi 
zelaia ere berrituko lituzkete, 
"Arrasaten kirola egin ahal iza-
teko aukera zabalduz, instala-
ziorik onenekin". 2024 eta 2025 
artean egin gura dute hori.

Kirol taldeak sendotzea helburu
Halaber, kirol elkarteak bizi-
berritu, egonkortu eta sendo-
tzeko plan aitzindari bat jarri 
nahi dute abian. "Herritarren 
parte-hartzea sustatuko dugu 
kirol taldeetan, taldeetan erre-
lebo aldaketa sustatu taldeen 
biziraupena bermatzeko, balia-
bideak eskaini haien jarduna 
gauzatzeko, dirulaguntzak %30 
handitu eta kirol eskaintza au-
zoetara eraman".

M-28 M-28

Eneko Azurmendi Barrena aRRaSatE
Petare. Miren Egigurenen puskak 
liburuaren egilea da Leire Ibar-
guren (Azpeitia, 1979).
Nor da Miren Egiguren? Nola de-
finituko zenuke?
Bidaniko baserri batean jaiota-
ko emakume bat da, hamahiru 
senidetan hirugarrena. Haren 
haurtzaroa eta gaztaroa Euskal 
Herrian igaro ostean, 20 urte 
ingururekin Venezuelara joan 
zen, lehendabizi misiolari eta 
gero kooperante. Caracas hiriko 
auzo txiro batean, Petaren, bizi 
izan zen urte luzez, eta hango 
komunitatearekin izugarrizko 
lana egin zuen.
Zergatik aukeratu duzu hura?
Hari buruz entzunda nuen zer-
bait. Euskal Herritik Venezue-
lara brigadista joaten zen jende 
asko bisitan joaten zitzaion. 
Beraz, banekien han bazegoela 
emakume euskaldun bat, seku-
lako lana egiten zuena auzo 
hartan eta ikuspegi chavista 
zuena. Edozelan ere, liburu hori 
idazteko ideia etorri zen aurrez 
idatzi nuen liburutik. Izan ere, 
Laura esaten zioten liburuan 
Miren Odriozolaren biografia 
kontatu nuen, hark El Salvador-
ko gerran bizi izandako istorioak, 
besteak beste, Pakito Arriaran 
arrasatearrarekin batera. Hain 
zuzen ere, Miren Odriozolaren 

txikitako laguna zen Miren Egi-
guren eta hura aurkeztu gura 
izan zidan.
Eta zuk onartu.
Bai. Tolosara joan ginen, elkar 
ezagutu genuen eta segituan 
ikusi nuen bazegoela zer idatzi 
Miren Egigureni buruz, istorio 
asko zituela bere baitan.
Nola laburbilduko zenuke Egigure-
nek Venezuelan bizi izandakoa?

Caracasko Petare auzoan 46 urte 
egin zituen eta aurrez beste hiru 
urte misiolari Guajiran. Epika 
nabarmenduko nuke nik. Gure 
kulturan, gerretan eta gatazka 
lazgarrietan aurkitu izan dugu 
hori, baina Mirenek han egin 
zituen proiektuetako asko oso 
epikoak dira eta batzuetan kos-
ta egiten zaigu halako tokietan 
epika hori ikustea.

Nolakoa da Petare auzoa?
Gogorra. Pertsona bat besoetan 
hiltzen zaizu tiro bat jota, eta, 
era berean, okindegi batean 
emakume bati erditzen lagundu 
behar diozu. Mirenek, haurtzain-
degiak, okindegiak edota botikak 
eraikitzeaz gain, ur-hornidurak 
jarri zituen han eta metodo be-
rezi bat asmatu zuen umeei 
idazten eta irakurtzen erakus-
teko. Dioenez, haurtzaindegietan, 
esaterako, umeek hiletak an-
tzezten zituzten, hori zelako 
ikusten zutena. Gaur egun ere, 
ume haiek sekulako motxilak 
dituzte eta istorio gogorrak gor-
detzen dituzte haien baitan.
Bereziki zaurgarriak dira emaku-
meak han?
Gehienbat, auzoko emakumeekin 
egin izan du lan Mirenek, eta, 
zaurgarriagoak izan arren, ak-
tiboagoak ere badira; neurri 
handi batean, komunitatearen 
zaintzaz arduratuagoak.
Zer ikasi duzu Mirenengandik?
Haren ezaugarrietatik, sotilta-
suna eta soiltasuna azpimarra-
tuko nituzke, gauza gutxirekin 

gauza handiak egiteko gaitasu-
na. Hark ez du teorizatu modu 
filosofikoan, baina, praktikan, 
ekintzailea izan da. Guk hemen 
teorikoki egingo genituzkeen 
hainbat gauza egin ditu han, 
hainbeste teorizatu gabe.
Nolako harrera izan du liburuak?
Lasaitasun handia hartu nuen 
harekin kooperante ibilitakoek 
esan zidatenean haiek ezagutu-
tako pertsona ikusten zutela 
liburuan ere eta Petaren egongo 
balira bezala sentitu zirela.
Solasaldi formatuan aurkeztu duzue.
Nahiago dut horrela. Nik idatzi 
dut liburua, baina beste batzuek 
irakurri egin dute eta ez da ni-
rea den zerbait. Gainera, Miren 
Egiguren jende gehiagok ezagu-
tzen du; beraz, haiena ere bada 
liburua. Emaginekin eta Txala-
partarekin elkarlanean sortu 
dugu eta helburua da emakumeen 
bizitzaren inguruko iruditegia 
zabaltzea. Oso ikuspegi murritza 
dugu, alde horretatik, eta, apur 
bat arakatuta, askotariko espe-
rientziak dituzten emakumeak 
daudela ikusten dugu.

Leire Ibarguren, eguaztenean, Kulturateko Jokin Zaitegi gelan. E.A.B.

"Epikoak dira Mirenek 
egindako proiektu asko"
LEIRE IBARGUREN iDazLEa Eta iRakaSLEa
Emakume txokoak antolatuta, Miren Egiguren bidaniarraren bizitza eta Venezuelan 
egin zituen 49 urteak ardatz dituen liburuaz aritu dira kulturateko Jokin zaitegi gelan

PSE-EEk martitzenean egin zuen 
kanpainako azkenaurreko eki-
taldia, Arrasaten, Santa Mari-
nako Agerre plazan, Miguel de 
los Toyosen babesarekin. Gaur, 
berriz, Arizmendiarrieta plaza-
ko azokan arrosak banatzen 
agurtuko dute kanpaina, Gipuz-
koako sozialisten idazkari na-

gusi Eneko Anduezarekin, 
10:30ean hasita. Johanna Sanchez 
zerrendakideak azaldu duenez, 
kanpaina emankorra izan da. 
"Herritar asko etorri zaizkigu 
galdezka eta pozik gaude kan-
painak eman duenarekin". 

Gaineratu du "talde anitza eta 
langilea" daukatela, "lanean ja-
rraitzeko gogoz" dagoena. Lehen-
tasunei dagokienez, auzo garaie-
tarako irisgarritasuna bermatzea 
azpimarratu du Sanchezek.

Talde "anitza eta 
langilea" dutela esan 
dute sozialistek

"Ez zaitezte 
etxean geratu"
Elkarrekin koalizioko kideek diote 
etziko hauteskundeetan lau urte 
daudela jokoan eta bi aukera 
bakarrik daudela: "Legealdi honetan 
daramagun norabide politikoa 
jarraitu edo aldaketa politikoa. 
Auzoak politikaren erdigunera ekarri 
eta zerbitzu publikoak 
berreskuratzeko aukera gurea da".

ELKARREKIN

Berezitasun bat izan du saioak; izan ere, azken bi ikasturteetan 
noka sustatzeko lanean ari da Emakume Txokoa, eta, horretarako 
egiten ari diren tertuliei segida emanez, noka egin dute solasaldia 
Edurne Epelde kazetariak eta Leire Ibarguren idazleak. 

Solasaldia noka egin dute

Emakume Txokoko Esther Lizarralde, ekitaldia aurkezten. E.A.B.

Hasier Larrea aRRaSatE
122 atleta: 89 eskola arteko kate-
gorietan –benjamin, alebin eta 
infantiletan– eta 33 federatuta 
–kadete, gazte, junior, promesa, 
senior eta master kategorietan–, 
horixe da Arrasate Atletiko Tal-
dean, gaur-gaurkoz, entrenatzen 
direnen kopurua. Ia denak las-
terkariak dira, baina badaude 
pertika-jauzilariak ere: "Jaurti-
laririk ez, Mojategiko zelaian 
ezin baita pisua jaurti, belar 
artifiziala dago eta", zehaztu du 
Jon Ormaetxeak, klubeko ordez-
kariak. Eta azpiegiturekin jarrai-
tuz, atletismo pistaren egoera 
eguneratu behar da: "Udala jaki-
tun da gero eta egoera txarragoan 

dagoela eta premiazkoa dela zo-
rua berritzea; gaur-gaurkoz, obra 
egiteko baldintza-plegua idatzita 
dago, baina oraindik ez dugu 
exekuzioaren datarik".  

Markak hobetzen
Ormaetxeak ez du kexarik, ordea, 
klubaren elastikoa janzten duten 
lehiakideei dagokienez. Urru-
nera joan gabe, joan den aste-
buruan lau domina eskuratu 
zituzten Anoetan (Donostia) 
jokatutako Gipuzkoako txapel-
ketetan: urrea Aimar Uribetxe-
barriak 18 urtez azpiko perti-
ka-jauzian, zilarra Aitor Galle-
gok 20 urtez azpiko 400 metro-
koan, eta brontze bana Oihan 
Zuluetak 20 urtez azpiko 100 
metrokoan eta Maia Etxebarriak 
18 urtez azpiko 400 metrokoan. 
Azken hori, gainera, 40 urtean 
gainditu ez den Arrasateko mar-
kara gerturatu da: "Hirugarren 
denborarik onena lortu du mi-
nutu bateko denbora eginda; 
Rosa Mari Otxandiano eta Ma-
tilde Garai bakarrik izan dira 
gai 400 metroak azkarrago egi-
teko, 80ko hamarkadan. 

Ane Del Fresnok ere, domina-
rik ez lortu arren, balentria egin 

zuen joan den asteko ekitaldi 
hartan, 100 metroak 12,74 segun-
doan eginda, 18 urtez azpiko 
kategorian herriko errekorra 
berdindu baitzuen.

Indartsu baitabiltza denak, 
baina bereziki emakumeak. Ho-
natx beste datu esanguratsu bat: 
"Asteburu honetan Donostian, 
Gipuzkoako absolutuan, lehen 
aldiz aurkeztuko dugu, 40 urte-
ren ostean, 4x400 errelebo proban 
parte hartuko duen emakume 
taldea".

Hemendik eta udara arte as-
teburu bete-beteak izango dituz-
te adin txikiko atletek, Espai-
niako txapelketetarako sailka-
tzeko hitzordu ugari izango 
baitituzte lurralde eta erkidego 
mailan. Eta ez pentsa behin Es-
painia mailan lehiatzea lortuta 
apaldu egiten direnik Arrasate 
Atletikoko lasterkariak. "70 ur-
teko master kategoriako Aitor 
Eraña, duela bi asteburu, hiru-
garren geratu zen Santanderren 
jokatutako maratoi erdian", 
aipatu du Ormaetxeak. 

Gazte zein nagusi, kluba pozik 
dago taldea egiten ari den den-
boraldiarekin, "kide guztiak 
baitabiltza hobetzen". Maiatzeko bigarren asteburuan, Donostian. ARRASATE ATLETIKO TALDEA

Kluba ziztu bizian dabil 
hazten, atleten abiaduran
8 eta 70 urte arteko adina dute arrasate atletiko taldeko kideek. udaberri 
bete-betean, astebururo dute probaren bat, eta eskola arteko kategorian, esaterako, 
30 lasterkari inguru animatzen dira parte hartzera. Federatuak ere txukun ari dira

Hasier Larrea aRRaSatE
Dokeko aktoreek jo eta su dihar-
dute entseatzen asteotan, estrei-
naldiz betetako egunak baitauz-
kate aurretik. Helduen taldeak 
pandemia osteko lehen obra 
taularatuko du, 2002an ibilbidea 
hasi zutenetik bederatzigarrena. 
1974an Dario Fok idatzitako He-
men ez du inork ordaintzen lana 
aukeratu dute publikoaren au-
rrean berragertzeko. Urte eta 
erdi daramate entseguekin, Jo-
semari Velez de Mendizabalek 
euskaratu eta egokitu du, eta 
Vene Herrerok zuzendu. Esze-
natokian aktore lanetan bede-
ratzi lagun arituko dira: Maider 
Alcelay, Itziar Rosado, Xabier 
Latorre, Garbiñe Nuñez, Aran-
tza Ezkurra, Mariasun Pagoaga, 
Itsaso Nuin, Asier Alonso eta 
Marga Merkader.

Estreinaldiari buruz
90 minutuko iraupeneko antzez-
lanak bi etxekoandre xumek 
hilabetearen amaierara iristeko 
dituzten arazoak aurkezten ditu. 
Andreetako bat supermerkatu 
batera sartzen da eta ahal duen 
guztia eramaten du ordaindu 
gabe. Gero, bi andreek, lapurre-
taz inor kontura ez dadin, plan 
bat asmatzen dute, gero eta 
nahasiagoa, senarrak ere kon-
plize bihurtzeraino.

Hauxe dio Vene Herrero zu-
zendariak: "Gaur egun bizi du-
gun egoerarekin zerikusia du 
obrak, inflazioari buruz asko 
hitz egiten delako, eta nola jen-
deak ez duen dirurik gauzak 
ordaintzeko. Hausnartzeko balio 
izan digu, gauza batzuk duela 
bost hamarkada baino aurrera-
tuagoak baitaude, baina beste 
batzuk ez; era berean, pistak 
ematen dizkigu iraganeko kon-
tu batzuk ez errepikatzeko". 

Udalari mezua
Kulturola zabaldu zutenetik han 
du entseatzeko lokala Doke an-
tzerki taldeak. Espazioak lehen-

goarekin alderatuta hobekuntza 
nabarmenak dauzkala onartu 
arren, txiki samarra dela aipa-
tu du Maider Alcelay aktoreak: 
"Udalaren babesa dugu, baina 
guk uste dugu hango langileek 
ez dutela benetan ezagutzen he-
men dagoen lana eta antzerkiak 
espazio eta denbora aldetik es-
katzen duen dimentsioa; izan 
ere, Doken bi emari ditugu, alde 
artistikoa lantzen duen taldea 
eta eskola".

Ildo beretik, Juan Arzamendi 
Musika Etxeko auditoriuma 
antzerkirako prestatzea gusta-
tuko litzaiekeela adierazi dute: 
"Bere garaian egin genuen es-
kari hori, eta berriz egiten dugu 
orain, uste dugulako, alde bate-
tik, Amaia antzokiaren jardue-
ra arinduko lukeela, eta, beste-
tik, Dokeko entseguak egiteko 
eta ikasleekin ikasturte amaie-
rako emanaldiak egiteko apro-

posa izan daitekeela; are gehia-
go, kontuan hartuta gure loka-
la metro gutxira dagoela".

Gazteen emanaldiak
Hain justu, taldeko partaide 
gazteenek urte osoan landutakoa 
jendaurrean aurkezten dihar-
dute joan den martitzena ezke-
ro. Bihar, zapatua, 11:00etan, 8 
eta 11 urte bitartekoen txanda 
izango da, Kulturolako lokalean 
Barrerik egiten ez zekien prin-
tzesa plazaratuko baitute. Ekai-
naren 8rako, berriz, hitzordu 
bikoitza antolatu dute Amaian: 
17:30ean hasita, Goxokilandia 
lanaren berri emango dute 11 
eta 13 urte artekoek, eta, jarraian, 
Zenbat negar eta zenbat min 
antzezlana interpretatuko dute 
16 eta 18 urte artekoek; obra 
horrekin, gainera, Donostiako 
Gazteen Antzerki Topaketan 
parte hartuko dute.

Antzerki udalekuak
Bestalde, aurten ere antzerki 
udalekuak antolatu ditu Dokek: 
uztailaren 3tik 7ra, 8 eta 11 urte 
artekoendako; eta uztailaren 
10etik 14ra, 12 eta 16 urte arte-
koendako. Izena emateko, idatzi 
dokeikastaroak@gmail.com-era.

Doke antzerki taldeko kideak, estreinaldiaren kartelarekin. MIKEL ZUMALDE

Ikasturte amaiera oparoa 
antzerkilarientzako 
Doke antzerki taldeak prest du bederatzigarren obra: 'Hemen ez du inork ordaintzen'. 
Ekainaren 2an izango da estreinaldia, 19:30ean, amaia antzokian. antzerki eskolako 
haurrak ere buru-belarri dabiltza ikasturtean landutakoa taula gainera eramaten

BI ETXEKOANDREREN 
ARAZO EKONOMIKOAK 
DIRA AURKEZTUKO 
DUTEN LANAREN 
ABIAPUNTUA

H.L. aRRaSatE
Dantzak adinik ez duela iritzita, 
duela lau urte hasi ziren Lore 
Gazteak dantza taldean hazitako 
hamar lagun inguru berriz ere 
elkartzen; oraingoan, euren bu-
ruei beterano etiketa jarrita: 
"Ordutik, hiru saio egin ditugu 
jendaurrean, guztiak santama-
setan, baina iruditzen zitzaigun 
entseguei jarraipen handiagoa 
eman behar geniela, plazara 
urtean behin baino gehiagotan 
irtenda", adierazi du Nagore 
Ipiñak, taldeko kideak. 

Hala, hamar euskal dantza 
jorratuko dituzte. Zer egingo 
duten galdetuta, hona hemen 
Ipiñaren erantzuna: "Txikitatik 
landu izan ditugun dantzak, 
baina baita guretzat berriak 
direnak ere. Eta Euskal Herriko 
txoko guztietakoak: Nafarroa-
koak, Iparraldekoak, Gipuzkoa-
koak... Garapenaren eta nahas-

ketaren alde egin dugu". Taldeak 
ateak zabalik dituela ere nabar-
mendu gura izan du, jendea 
animatzea eta motibatzea ere 
badelako erronka: "Kulturolan 
entseatzen dugu, eta aurten ha-
siberri bat animatu zaigu; hark 
entseatzen du gehien". 

Beterano taldea. LORE GAZTEAK

Lore Gazteak taldeko beteranoen 
dantzaldia bihar eguerdian
zapatuan, 13:00etan, betidanik dantza egin duten 
hamar lagun "gozatzera" irtengo dira Herriko Plazara

San Frantzisko elizan Arrasa-
teko eta Oreretako abesbatzen 
kantuak entzun ahalko dira 
bihar, zapatua, 19:30ean. Talde 
bakoitzak seina pieza interpre-
tatuko ditu, Euskal Herritik 
mundu zabalerako bidaia pro-
posatuz, eta bukaeran pare bat 
kantu abestuko dituzte denek 
batera. Azaroan hitzordua erre-
pikatuko dute, Oreretan.

Goikobalu eta Telleri 
abesbatzen arteko 
elkartrukea bihar

Ttakun txalaparta taldeak, 30. 
urtemugaren harira, ekitaldi 
irekia egingo du bihar goizean 
Udalatxen. 10:30ean Udalako 
aparkalekuetatik abiatu, eta, 
gailurrera heldutakoan, Udalatxen 
historiari buruzko berbaldia eta 
txalaparta saioak egingo dituzte. 
12:00etan, haizearen laguntzare-
kin, txalapartaren soinua en-
tzungo da hainbat txokotan.

Txalapartaren hotsa 
Udalatx tontorretik 
herrira hedatuko da

Maiatzero egiten duten hitzor-
duari hutsik egin gabe, Arrasa-
te Margo Taldeko kideek azke-
naldian landutako artelanak 
erakutsi eta salduko dituzte 
bihar, zapatua, 10:00etatik 
14:00etara bitartean, Seber Al-
tube plazan. Guztira, hamazaz-
pi margolariren koadroak egon-
go dira ikusgai; olio eta akua-
rela estilokoak, besteak beste. 

Margolarien arte 
merkatua zapatu 
goizean zehar 

Udaberri ziklo musikalaren bai-
tan, Juan Arzamendi Musika 
Etxean biolin emanaldia egingo 
dute martitzenean 18:00etan, 
tronpeta emanaldia eguaztenean 
18:30ean eta tronboi, tuba eta 
bonbardino emanaldia eguenean 
18:00etan. Bestalde, ekainaren 
10ean paella-jan erraldoia egin-
go dute eguerdian, eta txartelak 
salgai daude Monterronen. 

Arrasate Musikalen 
hiru kontzertu 
datorren astean

Arantzazu Ezkibel Galdos aRaMaio
Eguzkierripa Rock jaialdia egin-
go dute bihar Andra Mari ermi-
tan. Urteetan egin izan duten 
formatuari buelta bat eman, eta 
aurten jaialdia bestelakoa izan-
go da: iluntzera mugatuko di-
tuzte musika emanaldiak. Iaz, 
esaterako, bazkaririk ez zuten 
egin, baina kontzertuak barikuan 
eta zapatuan izan ziren.

Hamalaugarren ediz ioa 
21:00etan hasiko da, eta, betiko 
moduan, rockaz gozatzeko au-
kera paregabea izango da. Ara-
maioko El Exterminio de la Raza 
del Mono taldeak zabalduko du 
jaialdia; punk-rock doinu gogo-
rrak eskainiko dituzte.

Rebel Noise gazteak
Talde beteranoak talde gaztetxo 
bati pasako dio lekukoa. Ara-
maioko, Arrasateko eta Oñatiko 
gaztez osatutako Rebel Noise 
taldeak Infernuko ateak diskoaren 
kantak eroango ditu Andra Ma-
rira. No Somos Cicatriz, Arrasa-
teko punk-rock belaunaldi gaztea 
batzen duen 112 musika taldea 
eta Rodeo zestoarrak ere izango 
dira Eguzkierripa Rock jaialdian.

Rebel Noise taldea Gatzagako MakilaKorta Fest jaialdian. IMANOL SORIANO

Iluntzera mugatutako 
Eguzkierripa Rock jaia
kontzertuak 21:00etan hasiko dira; andra Mariko ermitako agertokira igoko dira El 
Exterminio de la Raza del Mono, Rebel Noise, 112, No Somos Cicatriz eta Rodeo. 
Eguerdi partean, aldiz, anboto tabernaren aurrealdean egongo da musika

LOKATZA ZIKLISMO ESKOLA

Ormaetxea eta Garcia nagusi
Euskadiko eta Arabako ziklismo txapelketak jokatu zituzten zapatuan 
Amurrion, Larrinben; bada, bi aramaioar podiumaren goiko koskara igo 
ziren, Araba mailan. Igamo Packaging taldeko Edurne Ormaetxea gazte 
mailako txapelduna izan zen eta Zatika taldeko Garcia, aldiz, kadete 
mailako txapelduna.

Alaiak erretiratuen elkartek 
antolatuta, mus txapelketa jo-
katuko dute gaur, 16:30ean. As-
tean zehar beste zenbait ekital-
di ere antolatu dituzte erretira-
tuek; atzo, esaterako, briska 
txapelketa jokatu zuten. Alaiak 
elkartetik jendea animatu nahi 
dute gaurko txapelketan parte 
hartzera. Erretiratuen lokalean 
izango da lehia.

Erretiratuen elkarteak 
mus txapelketa 
egingo du gaur

A.E.G. aRaMaio
Aramaioko gazteak eta helduak 
parkean elkartu ziren barikuan 
Txirritolako literatur sariak 
jasotzeko. Lehen zikloan, LH-1 
eta LH-2koek bi taldetan idatzi 
zituzten ipuinak: Maitasunaren 
ezkontza eta Mantxiren opo-
rrak. Ikusgai egon ziren parkean 
bertan, eta, antolatzaileen esa-
netan, bi ipuinak herritar guz-
tientzat ikusgai jarri nahi di-
tuzte, ikasleek "sekulako lana" 
egin dutela iritzita.

Bigarren zikloan hauek izan 
ziren sarituak: LH-3n, ipuinen 

kategorian, lehen saria Paule 
Avila Hernandok, Joxeren ardia 
galduta lanarekin; eta, bigarren 
saria, Oxanda Mujika Oroben-
goak, Hospitalean bueltaka la-
narekin; eta, LH4-n, lehen saria, 
Mairu Zubia Ameskuak, Nire 
ametsen iturria ipuinarekin; eta, 
bigarren saria, Ur Aguirre Ra-
milak, Arazoa ipuinarekin.

Mikroipuinen sailean, nerabeen 
kategorian Ilargi Bengoak ira-
bazi du lehen saria, eta Irati 
Nafarratek bigarrena. Helduetan 
Maitane Gomez de Segura sari-
tu dute. 

Ikasleek "sekulako lana"   
egin dute ipuinak sortzen
Lehen ziklokoek taldeka idatzi dituzten ipuinak ikusgai 
jarri dituzte antolatzaileek, herritarrek irakur ditzaten

Etzi, domeka, egingo diren udal 
eta foru hauteskundeetara 1.153 
herritar daude deituta. Hautes-
lekua eskolako jangelan jarriko 
dute. Alkatetza lortzeko lau al-
derdi egongo dira lehian Ara-
maion: EH Bildu, EAJ,  PSE-EE 
eta PP. 09:00etatik 20:00etara 
bitartean eman daiteke botoa.

Lau alderdiren artean 
aukeratu beharko 
dute aramaioarrek

M-28

Eguzkierripa egunari bestelako 
ukitu bat emateko gogoz, rock 
kontzertuak antolatu dituzte 
Anboto tabernan. Rock n' 
Bermut ekimena antolatu dute 
biharko. 12:30ean hasita bi 
kontzertu egingo dituzte 
tabernaren aurrealdean. 
Trumans eta Iluminatizz 
taldeak izango dira musika 
jarriko dutenak. Lehenengo 
taldea punk doinuak lantzen 
hasi zen orain dela sei urte, 
eta, egun, blues ukituak sartu 
dituzte euren abestietan. 
Arrasateko, Oñatiko eta 
Bergarako kideak dituen 
taldea da. Bigarren taldea 
Iluminatizz izango da. 
Aretxabaletako eta Otxandioko 
taldea. Rocka egiten duen 
taldea zapatu eguerdia 
girotzeko gogoz irtengo da 
oholtzara.

Anbotoko arduradun Jon 
Limak azaldu du ogitartekoak 
eta edatekoa jarriko dituztela 
salgai, 6 euroren truke. Trumans taldeko Cristian Coello. 

Eguerdian, musika plazan



16    ARETXABALETA Egubakoitza  2023-05-26  GOIENA ALDIZKARIA

Mikel Zumalde Etxabe aREtXabaLEta
Iaz antolatu zuen lehen aldiz 
Aretxarte merkatari elkarteak 
Aretxarte jaia, eta aurten ere 
hainbat ekintza antolatu dituz-
te ekainaren 2rako eta 3rako. 
Aretxarteko presidentea da Kris 
Hernandez, eta egitaraua eta 
adin eta gustu ezberdinetara 
egokituko dela nabarmendu du, 
ilusio "handiarekin". Herriko 
kaleak alaitzeko asmoarekin 
egingo da festa, oporrak baino 
lehen herrian ondo pasatzeko 
aukera ere badagoela erakuste-
ko. Komertzio guztien lana go-
raipatu du.

Bi eguneko egitaraua
Ekainaren 2rako, motorrak be-
rotzeko, honako ekintza hauek 
antolatu dituzte: Arratsaldean 
puzgarriak izango dira umeen-
tzat Herriko Plazan, Ilargi plazan, 
Mitarten eta Durana kalean. 
Ondoren, dantza garaikidea, 
Other Side Company dantza 
taldearen eskutik. Horrez gain, 
flamenkoa, klakea eta sabel dan-

tza Mitarte kalean. Eguna bu-
katzeko, 19:30etik 21:00etara 
triki-poteoa egongo da. 

Egun handia zapatuan iritsiko 
da, ekainaren 3an. Batukadak 
herriko kaleak girotuko ditu eta 
UDA kirol elkarteak txosna ja-
rriko du (12:30-13:30). Ondoren, 
Aretxarteko berrehun bat per-
tsona mahaiaren bueltan elkar-
tuko dira Herriko Plazan. Baz-
kariko txartelak bi eurotan 
salgai daude Kilokan, Ander 
Arrandegian eta Bedarreta ta-
bernan. Bazkariko txartelarekin 
jairako zapia dohainik jasoko 
dute. Paellaz gain, hanburgesa 
jateko txosna ere egongo da. On-
doren, bazkalostea girotua, haur 
jolasekin eta karaokearekin (16:30-
18:00). Bitartean, mus txapelketa 

ere jokatuko dute, Express ka-
fetegiaren parean. Arratsalde 
gauerako geldituko dira herriko 
bi musika talderen kontzertuak. 
19:00etan hasita, Neallta Fola 
igoko da oholtza gainera, eta 
20:00etan, Eten! Aretxarteko 
lehendakariak Neallta Folari 
eskertu nahi izan dio ekainaren 
3an Herriko Plazan jotzeko era-
kutsi duen prestutasuna. Horrez 
gain, Hernandezek nabarmendu 
du antolatu dituzten ekintzetara 
denda "asko" batu direla.

Dirulaguntzak
Bestalde, azken osoko bilkuran, 
Udalak Aretxarte merkatarien 
elkarteari 30.000 euroko lagun-
tza gehigarria ematea onartu 
zuen. Dirulaguntza hori balia-
tuta, udaberri-uda eta udaz-
ken-negu denboraldietarako bi 
bonu kanpaina jarriko dira abian. 
Orain arte, Udalak 5.000 euro 
bideratzen zituen Gabonetan 
tokiko saltokietan erosketak 
sustatzeko abian jartzen den 
bonuen kanpainarako.

Aretxarteko hainbat kide, prestatu duten egitaraua eskuan dutela, Durana kalean. MIKEL ZUMALDE

Oporren aurreko festa 
antolatu du Aretxartek
Herriko kaleak girotzeko eta oporrak hartu baino lehen herria alaitasunez betetzeko 
helburuarekin, ekainaren 2rako eta 3rako ekintza-sorta antolatu du aretxartek. ilusio 
"handiarekin" egindako egitaraua dela dio aretxarteko presidente kris Hernandezek

PAELLA JATEKO 
ARETXARTEKO 
BERREHUN PERTSONA 
ELKARTUKO DIRA 
HERRIKO PLAZAN

M.Z.E aREtXabaLEta
Azken osoko bilkuran oniritzia 
eman zitzaion Udalak eta Ortuzal 
enpresak Iturrizar plaza Txarapea 
ibilbidearekin lotuko duen igo-
gailu publikoa eraikitzeko sina-
tuko duten hirigintza-hitzarme-
nari. Hitzarmen horren arabera, 
enpresa horrek igogailuaren 
egitura gauzatuko du, eta, trukean, 
Udalak 229.247 euro –gehi BEZa– 
ordainduko dizkio, obren kos-
tuari, zuzendaritzari, lizentziei 
eta proiektuari berari dagozkie-
nak. Igogailuaren kokalekua 
Iturrizar plazako azken etxebi-

zitza-blokearen amaieran egongo 
da eta Txarapeako 50. zenbakia-
ren parean amaituko da.

Hogei egunez proiektua jen-
daurrean egon ondoren, eta 
helegiteak egiteko aukera izan 
ostean, behin betiko onartuko 
da. Obra horrek, beraz, igogai-
luaren kutxa prest utziko du. 
Behin hori gauzatuta dagoenean, 
Udalak lizitaziora aterako du 
kabinaren instalazioa eta igo-
gailua martxan jarriko duen 
makineria. Udalaren esanetan, 
lan horiek irisgarritasuna ho-
betuko dute.

Txarapean igogailua egiteko 
hitzarmena onartu dute
kabina iturrizar plazako azken etxebizitza-blokean 
egongo da; 50. zenbakiaren pareraino joango da

Jaiki elkarteak Dantza Astea 
antolatu du eta herriko hainbat 
talderekin elkarlanean hainbat 
ikuskizun eskainiko dituzte 
maiatzaren 26tik ekainaren 
6ra bitartean. Ikuskizunez ha-
rago, ikastaroak ere egongo 
dira, dantzari ekin gura dio-
tenendako. 

Gaur, 18:00etan hasita, Ecsta-
tic Dance saioa egongo da, Oskar 
Estangak jarritako musikarekin, 
Ibarra kiroldegian. Domekan, 
hilaren 28an, Haur Dantzarien 
Eguna ospatuko dute. Datorren 
asterako beste hainbat ekitaldi 
izango dira; goiztiarrenak, da-
torren martitzenean, hilaren 
30ean: bat-bateko konposizio 
dantza egongo da kalean. 

Beste behin, 
dantzariz beteko dira 
herriko kaleak

Bihar, Getariako Txakolina ja-
torri izena duten sei upategita-
ko ardoak dastatzeko aukera 
egongo da Mitarte kalean, 
12:30etik 14:30era. Honako hauek 
izango dira parte hartuko duten 
sei upategiak: Basa Lore, Blai, 
Hika, Hiruzta, Rezabal eta Sa-
garmiña. Bost euro ordainduta 
bost txartel jasoko dira trukean, 
kopa bat barne.

Txakolinaz gain, bertako pro-
duktuak erosi eta dastatu ahal 
izango dira, Mendibitzu, Etxe-
zuri eta Zaloña Aurrekoa –han-
burgesak– baserrien eta Hanka-
beltz dendaren eskutik. Iruñeko 
Lekunberri eta Legazpiko erral-
doi eta buruhandien konpartsak 
arduratuko dira kaleak girotzeaz. 

Bihar, Getariako 
Txakolina dastatzeko 
aukera Mitarte kalean

Ibarra kiroldegian uztailerako 
igeriketa ikastaro trinkoak 
izango dira gaztetxoentzako. 
Bi txanda egongo dira: lehena, 
uztailaren 3tik 10era; eta biga-
rrena, 17tik 27ra. Astelehenetik 
eguenera izango dira ikastaroak, 
eta plaza mugatuak daude. 
Izen-ematea Ibarra kiroldegian 
egin behar da, baita informazio 
gehiago jaso ere. 

Uztailean igeriketa 
ikastaro trinkoak 
Ibarra kiroldegian

M.A. aREtXabaLEta
Baserri-auzoetan eta kaleko au-
zo-guneetan ibili dira jeltzaleak 
hauteskunde-programan zehaz-
tutako proiektuen berri ematen: 
"Herritarrentzat eta herriaren-
tzat proiektu zehatzez betetako 
proposamena dakar EAJk". Eta 
horietako hainbat gogorarazi 
dituzte: zaintza eta osasuna ba-
teratuko dituen arreta zerbitzua, 
jubilatuen egoitza eta osasun 
etxea; institutu berria; Lausitta 
kalearen eraberritzea; baratze 
komunitarioak; kiroldegiaren 
aurrealdeko kalistenia eta ai-
sialdi parkea; gazteendako, sor-
kuntzarako eta kulturarako 
baliabideak; merkataritza eta 
ostalaritzarako neurriak; eta 
Iturrigorri frontoia eraberritzea.

Horiek aurrera eroateko "lan-
talde bikaina" osatu dutela dio-

te, "ideiaz beteta dagoena eta 
ilusioz gainezka".

Hala, herritarrak hautesleku-
ra gonbidatu dituzte: "Bozkatze-
ra joan daitezela eskatzen diegu 
eta euren botoa zorrotza izan 
dadila; botatzea bezalako keinu 
txiki batek Aretxabaletaren eta 
Gipuzkoaren etorkizunak bal-
dintzatu ditzakeelako".

Uribetxebarria alkategaia kideekin. EAJ

Proiektuen berri ematen jardun 
dute EAJkoek, "ilusioz beteta"
Herritarrak botoa ematera gonbidatu dituzte domekan, 
eta boto hori "zorrotza" izan dadila eskatu dute

M.A. aREtXabaLEta
Aretxabaleta "zaindua izango 
den herria" izatea du helburu 
EH Bilduk, baita "zainduko duen 
herria" izatea ere. Horregatik, 
"zaintza sare publiko komuni-
tarioa" bultzatzearen alde ager-
tu dira bakardade ez hautatuari 
aurre egiteko: "Udal baliabide 
ekonomiko, material eta tekni-
koekin lagundutako prozesua 
izango da, herritarren eta inpli-
katutako eragileen lidergoarekin". 

Arreta sozioemozionalean oi-
narritutako estrategia bat sus-
tatzea da asmoa: "Pertsonak 
norberaren etxebizitzan zahar-
tzeko eskubidea duela sinisten 
dugu, eta, horretarako, etxez 
etxeko arreta zerbitzua indar-
tzeko konpromisoa hartu".

Harantzago joango den es-
trategia nahi dute, eta hiru 

hanka izango dituen prozesua 
aurkeztu dute. Batetik, diag-
nostiko jarraitua: "Bakardadea 
detektatzeko antenak aktiba-
tuko ditugu". Bestetik, bakar-
dade egoeran dauden pertso-
nen harreman sarea indartzea; 
eta hirugarrenik, zaintza lana 
egiten duten pertsonekin lan-
keta.

Iturbe alkategaia, kideekin. TXOMIN MADINA

Bakardadeari eta isolamenduari 
aurre egitea, EH Bilduren jomuga
arreta sozioemozionalean oinarritutako estrategia sustatuko 
du, eta hiru hanka izango dituen prozesua abiarazi

M.A. aREtXabaLEta
Podemosek, Berdeak-Equok, Ez-
ker Anitzak eta Aliantza Ber-
deak-ek osatutako koalizioko Rafa 
Bernal alkategaiak esan du mahai 

gainean jarri ere egin ez diren 
gaiei heltzeko ordua dela. Horien 
artean daude Deba ibaia berres-
kuratzea eta klima aldaketaren 
aurka borrokatzea.

Kalitatezko garraiobide publi-
ko baten aldeko apustua egin du, 
baita energia trantsizioak kon-
tsumo murrizketa eskatzen due-
la azaldu ere. Funtzionatzen ez 
duten zerbitzuak Udalaren ardu-
rapera pasatzea eta alokairuko 
etxebizitzen parke publikoa han-
ditzea eskatu du eta tokiko mer-
kataritzarekin lan egiteko gertu 
dago. "Publikotasunaren eta ja-
sangarritasunaren aldeko bermea 
eskaintzen dugu", esan du.

"Publikotasunaren aldeko 
bermea", Elkarrekin koalizioa
Deba ibaia berreskuratzea, kalitatezko garraioa 
bermatzea eta energia trantsizioan eragitea aipatu ditu

Rafa Bernal alkategaia. ELKARREKIN

Mirari Altube aREtXabaLEta
Azken hauteskundeetan legez 
–2020ko uztaileko Eusko Lege-
biltzarrekoak–, Ibarra kirolde-
gian jarriko dituzte hautetson-
tziak aretxabaletarrek botoa 
eman dezaten. Zortzi mahai 
egongo dira han, eta 5.541 biz-
tanle daude deituta parte har-
tzera, 09:00etatik 20:00etara.

Udaletik jakinarazi dute au-
toarekin joan gura dutenendako 
Ederlaneko aparkalekua zabalik 
izango dela 08:30etik 20:30era 
bitartean. Gainera, kiroldegitik 
hurbilen dauden aparkalekuak 
gorde egingo dituzte desgaita-
sunen bat edo mugitzeko arazoak 
dituzten pertsonentzat.

Bost zerrenda aukeran
Hauteskundeak deitu dituzte 
udaletako zein Batzar Nagusie-
tako ordezkariak hautatzeko. 
Udal hauteskundeei dagokienez, 
bost zerrendaren artean hauta-
tu ahal izango da; hona hemen 
horiek: EAJ, EH Bildu, PSE-EE, 
Elkarrekin Aretxabaleta eta PP.

Gaur egun, EAJko zazpi or-
dezkarik eta EH Bilduko seik 
osatzen dute udalbatza, eta gai-
nerako alderdiek ez dute ordez-
karitzarik.

Kiroldegira 
joango dira 
aretxabaletarrak 
bozkatzera
botoa ematera joateko 
deia 5.541 herritarrek 
dute, bost zerrendaren 
artean hautatzeko

M-28 M-28

Hasier Larrea aRRaSatE
Herriko kirol kluba adinean 
aurrera doa, 59 urte bete ditu 
aurten, baina ez du, ez, jubila-
tzeko asmorik. "Astebururo ki-
roldegia betetzen dute zaleek, 
200 bat lagun egoten baitira 
animatzen, eta etxetik kanpo 
jokatzen dugunean ere alboan 
izaten ditugu; afizio ikaragarria 
daukagu". Horixe izan da zuzen-
daritzako kide Andoni Motok 
emandako erantzuna, kirol el-
kartearen osasunari buruz gal-
detzerakoan. 

Berotasun hori baliatu dute 
Eskozale kanpainaren amu be-
zala, eta funtzionatzen du. Iaz 
abiatu zuten bazkide berriak 
erakartzeko proiektua, eta hau-
xe adierazi du Motok: "Nahiko 
lan polita egin dugu, dagoeneko 
ehunetik gora pertsonak eta 
elkartek hartu baitute kluba 
babesteko konpromisoa". Kopu-
ru hori handitu nahian, bazkide 
berriak erakartzeko mahaia 
jarriko dute bihar, zapatua, He-
rriko Plazan.

Izan ere, elkargune hori Es-
koriatza Kirol Elkartearen go-
torlekua izango da egun osoan. 
12:30ean hasiko da festa, Leintz 
Eskola Kiroleko partaideen den-

boraldi amaierako sari banake-
tarekin, eta 13:00etan vintage 
arropa saltzeko azoka irekiko 
dute: "Klubak historian zehar 
kaleratu duen arropa eskuratu 
ahal izango dute eskoriatzarrek, 
prezio oso merkean".

Festarako osagaiak
Une horietan herriko hainbat 
musikarik berriki osatutako Ad 
Libitum txaranga ibiliko da 
kalea girotzen, bazkalordura 
arte. Iaz bezala, paella erraldoia 

jango dute herri bazkarian ize-
na eman duten 200 jokalari, 
guraso eta zuzendaritzako kide 
inguruk. 17:00etan, mahaiak 
saskiekin ordezkatuko dituzte, 
binakako saskibaloi taldeak 
osatu eta txapelketa txiki bat 
jokatzeko. Ostean, 18:30ean, 
areto-futboleko abileziak era-
kusteko txanda izango da; bes-
teak beste, 15 urtetik behera-
koentzat zuloz betetako atea 
jarriko dute plazan, ea punteria 
zorrotzena nork duen. Arratse-
tik gauerdira arte, zero kilome-
troko haragia parrillan eta 
musika jartzaileen doinuak 
izango dituzte kirolzale eta pa-
rrandazaleek aukeran. 

Horixe biharko menua, ahaz-
tu gabe gaur arratsaldean zehar 
Luis Ezeizako kantxan hiruko 
saskibaloi txapelketa jokatuko 
dutela, 17:00etan hasita, 9 urte-
tik gorako neska-mutilek. 

Denboraldiaren irakurketa
Saskibaloia bada-eta Eskoriatza 
Kirol Elkartearen zutabeetako 
bat, baita poz iturri ere, aurten 
emakumeen junior partaidetza-
ko taldeak Zilarrezko Mailara 
igotzea lortu baitu, hamazazpi 
partidutatik hamabost irabazi-
ta. Areto-futboleko gizonezkoen 
talde nagusiarentzat, berriz, 
denboraldia "gorabeheratsua" 
izan da, urtarrilera arte baja 
dezente izan baitituzte, lesioak 
medio. Hala ere, neurria ematea 
lortu dute, beste behin, Hiruga-
rren Mailan. 

Eskoriatza Kirol Elkartearen jaialdiaren aurreko aldi bateko talde-argazkia. GOIENA

Jokalariak eta zaleak 
familian batzeko jaialdia
Eskoriatza kirol Elkarteak denboraldi bukaeran egin ohi duen festa ospatuko du 
asteburuan. Hiruko saskibaloi torneoarekin irekiko dute egitaraua gaur, eta bihar denetik 
egingo dute Herriko Plazan. bazkide berriak erakartzeko postua ere jarriko dute

DATORRENARI BIDE 
BERETIK HELDU NAHI 
DIOTE, DENEN 
EKARPENAREKIN LAN 
EGITEN SEGITZEKO

Gaur, Luis Ezeizan
• 17:00etatik 19:30era, 

hiruko saskibaloi torneoa.

Bihar, Herriko Plazan
• 12:30ean, LEKen sari 

banaketa.
• 12:30ean eta 19:30ean, 

Ad Libitum txaranga.
• 13:00etan, vintage 

arropa salmenta.
• 14:45ean, paella-jana.
• 17:00etan, binakako 

saskibaloi torneoa.
• 18:30ean, skills 

txapelketa.
• 19:30ean, parrillada. 
• 20:30etik 00:30era, 

Asier&Dani DJak.

Asteburuko 
ekitaldiak

H.L. ESkoRiatza
Asteburuan zehar pilotalekuari 
hautesleku itxura emango diote 
udal langileek, eta instalazioa 
itxita egongo da kirol jarduere-
tarako. Domekan, 09:00etatik 
20:00etara bozkatu ahalko dute 
3.231 eskoriatzarrek. Lau hau-
teskunde-mahai egongo dira, 
guztiak barruko kantxan koka-
tuta. Bozkatzaileek kantxako 
ate handitik sartu beharko dute 
frontoira; irteera, berriz, Luis 
Ezeizako patio aldera ematen 
duen atea izango da. Dena den, 
Udaletik adierazi dutenez, ondo 

adierazita egongo dira sarrera 
eta irteera. Bestalde, mugikor-
tasun-arazoak dituzten pertso-
nentzat Luis Ezeizako patioa 
egokituko dute aparkaleku gisa.

Azken osoko bilkura
Martitzenean egin zuten agin-
taldiko azken osoko bilkura, eta 
udal taldeetako zinegotziek esker 
oneko hitzak elkar trukatu zi-
tuzten. Printzipioz, ekainaren 
17an osatuko dute udalbatza 
berria. Hamaika eserlekuak 
nortzuentzat izango diren do-
meka gauean jakingo da.

Joseba Iñurrategi pilotalekuan 
egongo dira hauteskunde-mahaiak
Hauteskundeetan 18 urtetik gorako herritar orok 
bermatuta izango du irisgarritasuna, botoa emateko

Eskoriatzako Jauzi Ekosozialak 
Zer egin dezakezu energiaren 
arazoaren aurrean? izeneko hi-
tzaldi-merienda antolatu du 
Goiener erakundearekin lanki-
detzan. Ekitaldia hemendik bi 
astelehenetara izango da, ekai-
naren 5ean, Ibarraundi museoan, 
18:30ean hasita. Berba egingo 
dutenen artean dago Nestor 
Arana ikerlaria, eta, adierazi 
duenez, "Eskoriatzan abian jar-
tzen ari diren autokontsumoko 
esperientziak partekatzea eta 
energia-komunitateek ematen 
dituzten aukerak aztertzea" da 
asmoa. Nolabait, jarraipena 
emango diote joan den otsailean 
pobrezia energetikoa gaitzat 
hartu zuen hitzaldiari.

Egungo energia 
ereduei buruzko 
saioa ekainaren 5ean Ludotekaren 

ikuskizuna
Gaur, 16:45ean, Jose Arana 
egoitzan, ludotekako haurrek 
azken asteotan prestatutakoaz 
gozatuko dute egoiliarrek.

Bigarren eskuko 
azoka
Domeka goizean, liburu, 
disko, arropa, altzari, jostailu 
zein kirol materiala 
eskuratzeko aukera egongo da 
Herriko Plazan.

Futsal txapelketa
Uztailaren 22an jokatuko dute 
Luis Ezeizako III. futsal 
txapelketa. Eman izena 693 44 
25 53ra whatsapp-a idatzita.

oHaRRak

Ikuskizuna egiten. NIALA MAGOA

21 urteko Niala mago elgoibar-
tarrak trikimailuak erakutsiko 
dizkie 8 eta 12 urte artekoei etzi, 
hilak 28, 17:30etik 19:00etara, 
kartak, sokak eta oinarrizko 
materialak erabilita. Ekitaldian 
hamabost haurrek parte hartu 
ahalko dute gehienez, eta aurrez 
izena eman beharko da, 5 euro-
tan, bibe.me webgunean –udal 
webgunetik sar daiteke–. 

Haurrentzako magia 
tailerra domekan 
Ibarraundi museoan

Hasier Larrea ESkoRiatza
Azken urteotan nagusitu den 
joera da gero eta haur gutxiago 
animatzen direla jai nagusieta-
ko danborradan parte hartzera. 
Horri gehitu behar zaio pande-
miak bi urtez eten zuela ekital-
dia, eta iaz ere ezin izan zutela 
antolatu, boluntario gutxi zeu-
delako horretarako prest. Zehaz-
tapen gehiago eman ditu Aran-
tza Zuluetak, Kultura Saileko 
teknikariak: "Haurrek, adinean 
gora egin ahala, interesa galtzen 
dute; beraz, gaur egun zaila da 
11 urteko neska-mutilak kon-
bentzitzea. Bestalde, urte askoan 
aritu da guraso talde bat haurren 
danborrada prestatzen, eta erre-
lebo eske zeuden. Eskerrak egi-
teko hori betetzeko jende berria 
azaldu zaigun". 

Gogoz hartu dute
Jende berria bai, baina haurren 
danborrada ondo ezagutzen du-
tenak. Txikitan bizi izaten zuten 
egun berezi hori euren txikiek 
bizitzea nahi duten gurasoak 

dira. Lehen entseguaren aurre-
ko bilkuran honako arrazoiak 
aipatu ditu zortzi lagun baino 
gehiagoz osatutako boluntario 
taldeak: "Gure seme-alabak apun-
tatu direnez, guk ere jarriko 
dugu gure aletxoa; izan ere, pena 
ematen du herrian hain errotu-
ta dagoen ekitaldi bat desagertu 
daitekeela sentitzeak. Imajinatu 
zenbat urtean egin den; guretzat 
ohorea zen haurtzaroan parte 
hartzea, orain nagusien danbo-
rradan parte hartzea den beza-
la". 

Gainera, lasaitasuna nabari 
zaie, aurreko boluntarioen la-
guntza izango dutela jakinda: 
"Ondo etorriko zaigu jantziak 
begiratzeko eta batailoiak adin-
ka eta jantzien neurrien arabe-

ra banatzeko". Pilotalekuko 
entseguekin hasi aurretik eman 
beharreko pauso horiek iruditzen 
baitzaizkie zailenak. Astelehe-
nean 18:00etan izango da lehe-
nengoa: "Momentuz, 70 haurrek 
baino gehiagok eman dute izena. 
Batailoi bakoitzean hogei dan-
bor-jole joango dira, eta gure 
helburua sei batailoi osatzea 
da". Hortaz, espero dute azken 
orduko sorpresaren bat jasotzea 
astelehenean, aukera egongo 
baita entsegura bertaratu eta 
apuntatzeko. 

Nagusienean, arazorik ez
Sanpedroetan egingo den beste 
danborrada bat helduena izango 
da. Beti bezain arrakastatsua 
izateko osagai guztiak edukiko 
ditu, herritarrek gozatu egiten 
baitute. Txosna batzordeak ere 
egingo du ekarpena, presoen 
aldeko elkartasun-batailoia era-
tuta. Maiatzaren 28ra arte eman 
dezake izena talde horretan 
parte hartu nahi duenak, Inker-
nun eta Aldatzen.

Antolakuntzako boluntario taldea, eguaztenean, Kultura Etxean egindako bileran. H.L.

Haurren danbor hotsak 
entzuten segi nahi dute
guraso talde batek sanpedroetako haurren danborrada prestatzeko testigua hartu du 
aurreko antolatzaileengandik. Lehen esperientzia dute egiteko horretan: "txikiak 
ginenean bizi egiten genuen, eta gure haurrei berdina transmititu nahi diegu"

HAURREN ENTSEGUAK 
ASTELEHEN ETA 
ASTEAZKENETAN 
18:00ETAN IZANGO 
DIRA, PILOTALEKUAN

2019ko azaroko udal hauteskundeetan, herritarrak bozkatzen. E. AZURMENDI

Alderdiak baino gehiago, 
pertsonak hautatuko dituzte 
gatzagan ez dute talde politikorik bozkatuko, hautagai 
moduan doazen kideak baizik; eta, gehienez, lau 

H.L. LEiNtz gatzaga
Hauteskunde Legeak dio herri 
batean 18 urtetik gorako 230 
biztanle edo gutxiago baldin 
badaude erroldatuta, boto-emai-
leek norbanakoak hautatu behar 
dituztela, eta ez talde politikoak. 
Zerrenda aurkeztu duen talde 
bakarra Leintz Gatzagako Hau-
tesle Elkartea izan da, bost per-
tsonaren hautagaitzarekin: 
Dorleta Elkorobarrutia –hura 
da alkategaia–, Eneka Zankada 
–2015etik 2018ra alkate izanda-
koa–, Aiora Elkorobarrutia, Juan 
Bengoa –2018tik 2019ra alkate 
izandakoa– eta Idoia Armenda-
riz. Izen horien artean gutxienez 
bat eta gehienez lau aukeratu 
ditzakete gatzagarrek, 1etik 4rako 
ordenan. 

Edonola ere, boskoteak heldu-
ko die Leintz Gatzagako udal-
batzako eginkizunei. Elkoroba-
rrutiak azaldu duenez, herriari 
eragiten dien kontu desberdinei 

erantzuteko taldea osatzearen 
aldeko apustua egin dute: "Or-
dezkari gazteena kultura gaiez 
arduratuko da, gazteei begirako 
egitarauak antolatzeko; badugu 
baita ere landa eremua ondo 
ezagutzen duen pertsona, hi-
ri-antolamenduaren jakintza 
duen beste bat... Nik, adibidez, 
ekonomia arloan egiten dut lan, 
baina alkategai izateko eskatu 
zidaten, herritarren artean eza-
guna naizelako". 

165 boto, gehienez
Gatzagarrek 09:00etatik 20:00eta-
ra izango dute bozkatzeko au-
kera haur eskolan. Udalak eman-
dako datuen arabera, herrian 
erroldatutako 165 lagunek dute 
botoa emateko eskubidea. 2019ko 
udal hauteskundeetan, berriz, 
gehiago ziren: 187, guztira. Ko-
puru horren %69,5ek bozkatu 
zuen, eta %30,5ek abstentzioaren 
alde egin zuen.

Labidea dendako zerbitzari Ixi-
dor Salaberri izango da datozen 
lau urteotan Bergarako Epai-
tegian Leintz Gatzagan errol-
datutakoen administrazio-kon-
tuak eguneratzeaz arduratuko 
den pertsona. Haren eginkizu-
na izango da, hortaz, jaiotza, 
heriotza zein ezkontza berriak 
organo judizialari jakinaraztea. 
Salaberrik GOIENAri adierazi 

dionez, abenduan aurkeztu zuen 
bere burua Leintz Gatzagako 
bake epaile izateko, eta Udalak 
maiatz erdialdean jakinarazi 
zion funtzio hori betetzeko izen-
datua izan zela, "besteak beste, 
ez zelako beste inor aurkeztu". 
Hala, Leintz Gatzagako arlo 
publikora lotuta segituko du 
Ixidor Salaberrik, aurrez Lan-
da Garapena, Bideberri Man-
komunitatea eta Leintzargi 
erakundeetan ere udal ordez-
kari izan baita, ordezko zein 
idazkari funtzioak betez. 

Ixidor Salaberrik 
herriko bake epaile 
jardungo du 

A.R.K. aNtzuoLa
Denboraldi berriari ekingo dio 
Aiastui txirrindulari elkarteak, 
eta, ohi den eran, Iralako kro-
noigoera izango da lehendabi-
ziko proba. Bihar 12:00etan 
hasiko da, Antigua auzoan, eta 
parte hartzaileek Iralarainoko 
bidea egin beharko dute. 

Hala ere, uztailera arte beste 
lau proba izango dira. Ekainaren 
10ean ginkana egingo dute On-
darren, 12:00etan, eta 17an, berriz, 
Uzarragako igoera. Kalebarren-
go jaietan, aldiz, ekainaren 24an 
beste ginkana bat egingo dute, 

eta, denboraldiari amaiera ema-
teko, San Martzialgo igoera 
antolatu dute uztailaren 2rako, 
igandea, Lizarragako jaien ba-
rruan. 

Azken egunean, gainera, par-
te-hartzaileen artean sariak 
banatuko dituzte kategoria guz-
tietan. 

Antzuola saria
Elkarteak urtero antolatu ohi 
du Antzuola saria ere –Iñaki 
Lete memoriala–, 23 urtez azpi-
ko txirrindularientzat, eta aur-
ten uztailaren 9an egingo da.

Umeak izango dira protagonista 
bihar Iralako kronoigoeran
bost 'challenge'-saio egingo dituzte uztailera bitartera; 
haurrengan txirrindularitza sustatzea du xede

LANDATXOPE JUBILATUEN ELKARTEA

Galizian izan dira jubilatuak
Landatxope jubilatuen elkarteko kideak Galizian izan dira hilaren 14tik 
21era bitartean. Dozenaka lagun joan dira, eta, besteak beste, Santiago de 
Compostela eta Pontevedra hiriak bisitatu dituzte. Baina baita beste 
hainbat txoko ere; esate baterako, Santa Tecla, irudian. "Oso ondo pasatu 
dugu; itsas aldean haizea ibili da, baina ez digu euririk egin".

Etzi egingo dira udal eta foru 
hauteskundeak Hego Euskal 
Herrian, eta antzuolarrek, ohi 
den moduan, Olarango kultur 
etxean izango dute botoa ema-
teko aukera. Bi bozkaleku egon-
go dira, abizenaren arabera 
banatutakoak. 

Botoak zenbatzean jakingo da, 
beraz, nork osatuko duen dato-
zen lau urteetan udalbatza. Az-

ken lau urteotan EH Bildu izan 
da Udal Gobernuan, zazpi zine-
gotzirekin, eta EAJk hiru izan 
ditu, oposizioan. PSE-EEk, berriz, 
ordezkari bakarra izan du. 

Haietako gehienek, ordea, ez 
dute jarraituko. EH Bilduk, esa-
te baterako, Olatz Lezeta Urzelai 
aurkeztu du lehendabizikoz al-
kategai Antzuolarako, eta EAJk, 
Josu Xabier Aranguren Ezpele-
ta. Sozialistak izan dira errepi-
katu duten bakarrak, Miren 
Gallastegi baita euren hautagaia, 
hirugarren aldiz.

1.599 herritarrek 
eman dezakete botoa 
udal hauteskundeetan

Amaia Ramirez de Okariz 
Kortabarria aNtzuoLa
Irain motor klubak antolatuta, 
Ramon Aldasoro I. Trial Memo-
riala egingo dute bihar arra-
tsaldean, zapatua, Antzuolan. 
Euskadiko Trial Txapelketaren 
parte da, eta hirugarren aldia 
du, beste izen bat hartu duen 
arren. "Aurten hil da Ramon, 
eta haren izena jarri diogu las-
terketari; orain dela bost urte 
atera zen espetxetik, eta buruan 
zekarren hori egiteko ideia. 
Hark eginiko lanagatik izan ez 
balitz, ez litzateke posible izan-
go", azaldu dute Imanol Liza-
rralde eta Beñat Arriola anto-
latzaileek.

Lau kategoriatan banatuko 
da lasterketa: –TR1, gorria; TR2, 
urdina; TR3, berdea; eta TR4, 
horia. Maila bakoitzak kolore 
bat du, eta zailtasunaren ara-
bera dago eginda banaketa. 
"Horiak dira errazenak, eta 
hurrenkeran doaz gainontzekoak; 
parte-hartzaileek euren mailaren 
arabera ematen dute izena". 

Alabaina, ohartarazi dute egu-
raldi txarra eginez gero "zaildu" 
egingo dela, "lokatza-eta" pilatu 
daitekeelako inguruetan, basoa 
izango baitute topaleku.

Hamar zona egongo dira, guz-
tira, eta parte-hartzaile bakoitzak 
bi buelta eman beharko dizkio 
bakoitzari. Antolatzaileek azal-
du dutenez, zona bakoitzean 
maila bakoitzera egokitutako 
ibilbideak daude, baina denek 
dute helburu berbera: lurra han-
kekin ahalik eta gutxien ukitzea, 
hain zuzen ere. "Ezin da jausi 
motorretik. Hanka jarri gabe 
gainditu behar da zona bakoitza; 
jarri daiteke, baina horren ara-
berakoa da puntuazioa". Alegia, 
hanka lurrean zenbat eta gehia-
go jarri, orduan eta puntu gehia-

go eskuratuko ditu parte-har-
tzaileak, baina hori ez da seina-
le ona: "Zenbat eta puntu gehia-
go, okerrago; hanka gehiago 
jarri den seinale da hori". 

Egiaztapenak
15:00etan irtengo da lehen pilo-
tua, Irainen, eta antolatzaileek 
aurreikusi dute 60-70 parte-har-
tzaile inguru egongo direla. 
Haiek, ordea, lehenago bertara-
tu behar dute, 13:30ean egingo 
baitituzte egiaztapenak. "Segur-
tasuneko baldintza batzuk be-
giratu behar izaten dira; moto-
rra ondo dagoela, esaterako". 

Klubeko kideak eta motor-za-
leak dabiltza antolakuntza 
lanetan, eta laguntzaile dute 
Antzuolako Udala. Horrez gain, 
baita Goizper Group ere; adie-
razi baitute haren babes eko-
nomikorik gabe "seguruenetik" 
ez litzatekeela egingo. Haiekin 
batera, Erreka Taldea, Jon 
Zuremoto, Bikain Zentroa eta 
Leo Motorrak ere badira la-
guntzaile.

Hirugarren aldiz egingo dute bihar trial txapelketa; irudian, iazko une bat. IMANOL SORIANO

Hamar zona izango ditu 
biharko trial txapelketak
Lau kategoriatan banatuko da Ramon aldasoro i. trial Memoriala, eta Euskadiko trial 
txapelketaren parte izango da. Parte-hartzaile bakoitzak bi buelta eman beharko ditu 
zona bakoitzean, eta ahalik eta gutxien jarri beharko du hanka lurrean

15:00ETAN IRTENGO 
DA LEHEN PILOTUA, 
BAINA 13:30EAN 
IZANGO DIRA 
EGIAZTAPENAK

M-28

• Urretxu. • 42 urte.
• Komertziala.

MARIA UBARRETXENA  
CID

"Herriko ikuspegi osoa 
du gure programak"

"Arrasateko beharrei aurre 
egiteko akzio eta 
planteamendu konkretu eta 
egingarriak dituen programa 
da gurea. Kirol azpiegiturak 
berritzeari ekingo diogu, 
igogailu publikoak jarriko 
ditugu auzo altuetan, 
bidegorria zabalduko dugu 
Musakolaraino, nagusien 
bulego bat zabalduko dugu 
eta gazteei bideratutako 
politikak eta aisialdi 
eskaintza berri bat jarriko 
ditugu. Herriko ikuspegi 
integrala du gure 
programak".

Eneko Azurmendi Barrena aRRaSatE
Maria Ubarretxena (Urretxu, 
1980) da Arrasateko EAJko al-
kategaia, hirugarren aldiz ja-
rraian. Humanitate eta Enpresan 
lizentziatua eta lanbidez espor-
tazioko komertziala da Goizper 
kooperatiban. Duela 20 urtetik 
bizi da Arrasaten eta udalerriko 
alkatea da 2015az geroztik.
Alkategai hirugarrenez. Gustura 
egon zaren seinale?
Lehen aldiz aurkeztu ginenean, 
argi geneukan zein proiektu 
behar zuen Arrasatek, eta zortzi 
urte hauetan gure herriak eral-
daketa bat izan duela argi dago.
Nork konbentzitu zaitu?
Kalean herritar askok eta askok 
animatu nau. Era berean, etxe-
koen eta lagunen babesa ere 
jaso dut, eta Udaleko lantaldea-
rena ere bai.

Zein da Arrasatek duen premia 
nagusia gaur egun?
Hainbat premia daude: auzoetan 
egin beharreko hobekuntzak, 
kirol-instalazio jasangarri eta 
duinak, bidegorria luzatzea Mu-
sakolaraino, herriko diagnosi 
integrala egitea arlo sozialean 
esku-hartze komunitarioak egi-
teko, gazteen beharrak asetzeko 
politikak, nagusiei bideraturiko 
politikak eta nagusien bulego 
bat jartzea, garraio publikoaren 
hobekuntza, autobus geltoki 
estalia…
Nola erantzungo dio horri EAJk?
Guk programa zehatza daukagu, 
iparra oso ondo bideratuta due-
na, eta guk aurrera aterako 
duguna, zalantzarik gabe. Uste 
dut arrasatearrek ikusi dutela 
zein den gure estiloa. Guk gau-
zak egiten ditugu, proiektuak 

amaitzen ditugu eta ez zaigu 
konfrontazioaren bidea gustatzen. 
Kudeaketa ona egitea eta denon 
dirua herrian inbertitzea izan 
da gure helburua. Zortzi urte 
hauetan 45 milioi euro inberti-
tu ditugu herrian, Udalak zuen 
zorra kendu dugu eta zero zor 
egoeran jarraitzen dugu.
Alkate gisa jarraitzen baduzu, zer 
egingo duzu lehenengo?
Gure programa martxan jarri 
eta ditugun proiektuei hasiera 
ematea; administrazio publiko-
ko denborak oso geldoak dira, 

eta, hasieratik ez badaukazu 
garbi zer egin nahi duzun, den-
bora pasatzen da ezer egin gabe. 
Oso garbi daukagu Gobernuan 
baldin bagaude iritsi bezain 
laster hainbat proiekturi hasie-
ra emango diogula.
Kirol-instalazioei heltzeko garaia 
dela diozue. Hala egingo duzue?
Bai. Oso momentu egokia da 
herriak behar dituen instalazio 
moderno eta jasangarriak iza-
teko. Hori izango da gure proiek-
tu garrantzitsuenetako bat eta 
proiektu hori EAJk egingo du 
edo ez da egingo.
Behin betiko autobus geltokiaren 
harira, zein da zuen asmoa?
Estalitako autobus geltoki mo-
dernoa, kafetegi eta komunekin. 
HAPOn aldaketa egin behar da 
datorren agintaldian, eta bertan 
txertatu beharko da behin beti-
ko geltoki hori.
Ze asmo duzue Monterronerako?
Gure izaera industrialaren zen-
tro bilakatzea, Arrasatek badue-
lako lehenaldi industriala oso 
markatua. Gure bailarako en-
presa, eragile zein Kooperatiben 
Goren Kontseiluarekin elkarla-
nean, mapan jarriko gaituen 
proiektu komun bat izango da.

"Programa zehatza daukagu, 
iparra ondo bideratuta duena"
MARIA UBARRETXENA CID EaJ-REN aLkatEgaia

"GOBERNURA IRISTEN 
BAGARA, DITUGUN 
PROIEKTUAK 
MARTXAN JARRIKO 
DITUGU BEREHALA"

• Arrasate. • 45 urte.
• Energia arloko teknikaria.

ARITZ 
MURUA ATXA

"Gazteen aisialdia 
landuko dugu lehenik"

"Sozialistok Udal 
Gobernura iritsiz gero, 
lehenik eta behin, 
gazteentzako aisialdiaren 
garapena bideratuko 
genuke. Gero, 
adinekoentzako ongizatea 
handituko genuke, aurreko 
gobernuek hamarkadaz 
hamarkada abandonatuta 
izan dituzten auzoetan. 
Horrez gain, Arrasate 
eskualdearen erdigune 
bihurtuko genuke, eta 
udalerriak azken urteetan 
galdu duen lidergoa 
berreskuratu".

E.A.B. aRRaSatE
Aritz Murua Atxa (Arrasate, 
1978) da Arrasateko PSE-EEko 
alkategaia eta bosgarrena da 
Deba Urola barrutiko Gipuzkoa-
ko Batzar Nagusietarako zerren-
dan. 2019an hasi zuen zinegotzi 
ibilbidea Udalean eta iazko 
maiatzean alderdi sozialisten 
bozeramaile kargua hartu zuen. 
Ikasketaz energia berriztagarrien 
teknikaria da, seme baten aita.
Zein da Aritz Murua?
Pertsona arrunta naiz, jendea-
rengandik hurbil dagoena, en-
patikoa. Herriko beste langile 
bat naizela uste dut, beharrekin 
konprometituta dagoena.
Nork konbentzitu zaitu alkategai 
aurkezteko?
Konbentzitu baino gehiago, ani-
matu egin nautela esango nuke. 
Eta bai, alderdikideek eta Arra-

sateko elkarteko Idazkaritza 
Nagusiak animatu naute. Eta, 
nola ez, baita nire familiak ere.
Gertutik ezagutu duzu Udaleko lana. 
Uste zenuena izan da?
Gehienbat harritu nauena da 
administrazioa zeinen motela 
den herritarren arazo eta beha-
rrizanei aurre egiteko.
Zer da Arrasatetik gehien gustatzen 
zaizuna? Eta gutxien?
Gehien, hemengo jendea, kultu-
ra nahiz langile eta enpresari 
izaera. Aitzitik, ez zait gustatzen 
askok iraganean eta konfronta-
zioan ainguratuta bizi izatea.
Zer da aisialdian egitea gustatzen 
zaizuna?
Lagunei eta familiari eskaintzen 
diet nire denbora librea; gares-
ti ari dira ordaintzen Udalaren 
eta alderdiaren kudeaketan 
ematen dudan denbora. Aste 

asko, gainera, astelehenetik 
igandera izaten dira.
Herriko zein txoko duzu gustuko?
PSE-EEren egoitzara joatea gus-
tatzen zait, eta han nire alder-
dikideekin egotea. Eta, noski, 
nire familiarekin gozatzea.
Zein da Arrasateren lehen premia?
Goiko auzoetako irisgarritasuna, 
Arrasate bizi-itxaropen tasa 
handia duen herria baita. Arra-
saten, Udalmap-en datuen ara-
bera, biztanleriaren %24,2 da 65 
urtetik gorakoa;%12k 70 urte 
edo gehiago ditu, eta zifra hori 

Gipuzkoako batez bestekoaren 
gainetik dago (%10,6). Horrek 
esan nahi du gure biztanleriaren 
%36 dela 65 urtetik gorakoa.
Eta zer eman diezaioke zure alder-
diak premia horiei aurre egiteko?
Irisgarritasuna hobetzen jarrai-
tu eta goiko auzoak eta hiri-al-
tzari guztiak birgaituko ditugu.
TAO sistema zeresana eman duen 
eta ematen duen gaia da.
Edozein aldaketak bezala, ego-
kitzeko denbora behar du, eta 
orain, herri askoz ordenatuagoa 
ikusi dezakegu, trafikoarekin 
koherenteagoa. Arrasaten dugun 
ibilgailuen fluxua eskuragarri 
dauden aparkalekuen gainetik 
dago, eta, beraz, aparkaleku-sis-
tema erregularizatu egin behar 
da. Orain, herritar bakoitzak 
badu lekua bere etxetik gertu 
aparkatu ahal izateko.
EAJrekin batera gobernatzeko au-
keraz gain, beste aukerarik bada?
Hauteskundeetako emaitzaren 
eta gure boto-emaileen eskaeren 
araberakoa da dena.
Sozialistok izango duzue giltza?
Baietz esan nahi nizuke, eta, 
horrela, gure hauteskunde-pro-
grama gauzatu ahal izango ge-
nuke.

"Auzoen irisgarritasuna 
hobetzen jarraitu gura dugu"
ARITZ MURUA ATXA PSE-EE-REN aLkatEgaia

"TAO-RI ESKER HERRI 
ORDENATUAGOA 
DUGU, TRAFIKOAREKIN 
KOHERENTEAGOA 
DENA"

ZINEGOTZIAK 21  ZERRENDAK EAJ, EH BILDU, PSE-EE, ELKARREKIN ARRASATE, PP.oHaRRa: PPko alkategai Francisco de borja altuzarra bovedak 
ez du izan nahi elkarrizketa egin.

• Arrasate. • 47 urte.
• Abokatua.

MAIDER 
MORRAS AZPIAZU 

"Gure programa osoa 
da garrantzitsua"

"Hauteskunde programa 
bere osotasunean da 
garrantzitsua, herriko 
hainbat sektoreren 
beharrei erantzuten 
dielako. Baina bada 
proposamen guztiak 
zeharkatzen dituen 
ikuspegi bat: herria bizi 
nahi dugula. Eta ikuspegi 
hori hainbat proiektutan 
gorpuzten da: Kirol Herria, 
Etxebizitza Bulegoa 
sortzea, Monterron herriari 
zerbitzua emateko zabalik 
izatea, herri kulturgilea 
sustatzea..."

Hasier Larrea ARRASATE
Maider Morras (Arrasate, 1976) 
abokatua da ikasketaz, EHUn 
lizentziatu zen, eta 2004tik hona 
abokatu-bulego propioa du Arra-
saten. 2011-2015eko agintaldian 
zinegotzi izan zen Bildu alder-
diarekin, eta azken udal hau-
teskundeetan, Arrasateko EH 
Bilduren zerrendaburu.
Zerk edo zeinek konbentzitu zaitu 
beste behin alkategai izateko?
Taldeak eta EH Bilduren komu-
nitatearen babesak. Lehengo 
hiru zinegotzik jarraitzeaz apar-
te, taldea profil berriekin osatu 
dugu. 
Nolakoa da Maider Morras?
Kirolzalea –batez ere, mendiza-
lea–, lorezaintza oso gustuko 
duena, eta familia eta lagunekin 
kalean egotea maite duen per-
tsona naiz, kaleko bizitzak he-

rriaren parte sentiarazten bainau. 
Ideologikoki, pertsonen bizi 
baldintza duinak lortzeko poli-
tiketan sinisten dut. Justizia 
sozialean eta balio komunita-
rioetan. Komunitatea ezinbes-
tekoa izan da Euskal Herriaren 
garapenean, baita eskualde ho-
netan ere. Elkarlanaren herria 
da Arrasate, eta horren parte 
sentitzen naiz. Hori guztia, gai-
nera, ezkerreko politikek ber-
matzen dutela uste dut; herri 
justu eta librea. 
Zein da herriaren premia nagusia? 
Zer proposatzen du EH Bilduk?
Kalera atera besterik ez dago 
herria hilda dagoela ikusteko; 
komertzioak itxita, tabernak, 
jatetxeak, okindegiak, harategiak, 
arropa-dendak... Iruditzen zait 
Udaletik badagoela zer egin ho-
rri buelta emateko. Herritarrek 

herrian bizitzeko eskubidea dute, 
eta guk badaukagu erantzuki-
zuna hor. Arrasate bizia sortzea 
eta herritarren bizi kalitatea 
hobetzea da gure erronka; hau 
da, jendeak etxera heltzeko erraz-
tasuna izatea, etxetik gertu ero-
si ahal izatea, herrian bertan 
negozio bat irekitzeko laguntzak 
jasotzea, kirola egiteko instala-
zio eta baliabide ezberdinak 
edukitzea, euskara ikasteko 
erraztasunak aurkitzea, herri 
bizi batean aisialdiaz gozatzea...
Zer egingo zenukete kiroldegiekin?

Musakolako eta Iturripeko ki-
roldegien azpiegiturak egiteko 
konpromiso osoa dugu, eta zin 
dagit egingo dugula. Baina hel-
burua ezin da izan bi eraikin 
egin eta kito; planteamendua 
bere osotasunean egin behar da. 
Badira kirolerako espazio urba-
no eta naturalak, EAJk jasotzen 
ez dituenak. Bada, kiroldegiak 
egiteaz gain, gure proiektua auzo 
guztietara hedatzea da gure pro-
posamena.
Eta autobus geltokiarekin?
Behin betiko zerbitzuak duina 
izan behar du, gaur egungoa 
baino askoz hobea. Geltokiaren 
ezaugarriak eta kokalekua Arra-
sateko mugikortasun neurri 
orokorrak aintzat hartuta era-
baki beharko genituzke, herri-
tarren parte hartzea ere berma-
tuz eta auzoetan sortzen diren 
beharrei konponbideak emanez. 
Baduzue alternatibarik Monterron 
jauregiarentzako?
Haur, gazte eta familientzako 
topagune hezitzailea izatea gura 
dugu. Monterron herriaren eta 
naturaren arteko elkargunea 
baita, heziketarako, kulturara-
ko, aisialdirako eta naturaz 
gozatzeko eremu oso aberatsa.

"Herria itzalita dago eta 
berpiztea ezinbestekoa da"
MAIDER MORRAS ARRASATEKO EH biLDUREN ALKATEgAiA

"GARIBAI ETORBIDEA 
OINEZKOENDAKO 
JARTZEA EH BILDUK 
PROPOSATU ZUEN 
HASIERATIK"

• Arrasate. • 30 urte.
• Erizain laguntzailea.

EVA 
ABUIN BIDEBURU

"Autobusen zerbitzua 
oso kezkagarria da"

"Zalduspeko geltokia 
prekarioa da. Garraio 
publikoa sustatu nahi 
badugu, leku duina eman 
behar diogu autobus 
geltokiari, aterpea, 
komunak, taberna eta 
halako zerbitzu 
minimoekin. Gainera, auzo 
guztietan lineak bermatu 
gura ditugu, igande eta 
jaiegunetan ere zerbitzua 
emanez. Bestalde, 
Herribusaren flota guztia 
legealdi hasieran berritu 
eta zerbitzua publifikatzea 
da gure asmoa".

Hasier Larrea ARRASATE
Podemos Ahal Duguk, Ezker 
Anitza-IUk, Berdeak Equok eta 
Alianza Verdek osatzen duten 
Elkarrekin Arrasate koalizioaren 
alkategaia da Eva Abuin (Arra-
sate, 1993). Sei urte egin ditu 
Udalean, Baleikeren eta Podemos 
Arrasateren zinegotzi. 
Zein da Eva Abuin? Zergatik aur-
kezten zara alkategai?  
Besteak beste, feminista eta ez-
kertiarra naiz, eta irakurtzea, 
idaztea eta bidaiatzea dut gus-
tuko. Arrasateko ordezkari po-
litiko bezala ikasi dudan gauze-
tako bat da hanka bat institu-
zioetan eta bestea kalean izan 
behar dela beti. Alkategai izan-
go naiz lehen aldiz; ilusio han-
diarekin hartutako erronka 
kolektiboa da niretzat. Proiektu 
politiko sendoa daukagu, eta 

politika horiek aurrera erama-
teko talde indartsua. Ordezkatzen 
ditudan militante eta herriko 
kolektibo desberdinetan akti-
bista diren pertsona indepen-
denteek konbentzitu naute aur-
kezteko.
Zein dira Arrasateren premia na-
gusiak eta zer proposatzen duzue 
horiei aurre egiteko?
Auzoak politikaren erdigunera 
ekartzea, zerbitzu publikoak 
berreskuratzea, herritar guztien 
ongizatea bermatzea eta herri 
kohesioa lortzeko politika pu-
bliko berriak sortzea. Horiek 
lortzeko, urtero auzoetan inber-
tsioak bermatzeko auzo aurre-
kontuak eta BAZ zein gizarte 
zerbitzuen bulegoak auzoetan 
eratzea proposatzen dugu; en-
presa pribatuen eskuetan dauden 
zerbitzu publikoak publifikatzea 

–Herribusa, lorezainak...–; eta 
etxebizitza politikak sustatzeko 
Udalean batzorde bat eratzea.
Nola definituko zenuke Udal Go-
bernuak amaitzera doan agintaldian 
egindakoa?
Bi hitzekin definituko nuke: 
immobilismoa eta inprobisazioa. 
Adibide asko dauzkagu: TAO 
sistema, autobus geltokia, he-
rribusaren egoera, pandemiaren 
kudeaketa, kiroldegi berria...
Zer egingo duzue TAO sistemarekin 
maiatzaren 28ko hauteskundeak 
irabazten badituzue?

Tamalez, Udal Gobernuak hu-
rrengo agintaldi osorako kon-
tratua sinatu du; beraz, kon-
tratu hori ezin bada apurtu, 
parte-hartze prozesu bat deitu 
eta herri erreferendum baten 
bitartez zer egin erabakitzea 
da gure proposamena. Autoen 
erabilera zigortu beharrean, 
alternatibak erabiltzen dituzten 
herritarrak saritzearen aldekoak 
gara gu.
Kiroldegiei dagokienez, zein asmo 
du Elkarrekin Arrasatek?
Argi daukagu Musakolako ki-
roldegi berriaren proiektua 
hurrengo agintaldi hasieratik 
landu behar dela. Gaur egun 
Gobernuan dauden alderdiek, 
EAJk eta PSOEk, duela lau urte 
adostu zuten haien gobernu 
akordioan kiroldegi berria agin-
taldi honetan egitea, baina ez 
dute beraien hitza bete. Kirol-
degiko erabiltzaileek urteak 
daramatzate instalazioen egoera 
salatzen; argi dago kiroldegi 
duina behar dugula. 
Eta Monterron jauregiarekin?
Herriko ondarea denez gero, 
herritarrek erabaki dezatela, 
parte-hartze prozesu bat eta 
erreferendum bat deituta.

"Zerbitzu publikoak eta auzoak 
erdigunera ekarri behar dira"
EVA ABUIN ELKARREKiN ARRASATEREN ALKATEgAiA

"EAJ-REN ETA 
PSE-REN AGINTALDI 
HAU IMMOBILISTA ETA 
INPROBISAZIOZ 
JOSITAKOA IZAN DA"

• Bergara. • 34 urte.
• Irakaslea.

GORKA ARTOLA 
ALBERDI

"Gobernatzeko eredu 
berrien aldekoak gara"

"Gobernatzeko eredu berri 
batean sinisten dugu, eta 
praktikan jarri dugu hori. 
Beste administrazioekin, 
herritarrekin eta 
eragileekin elkarlanean 
aritzeak aberastu egiten 
ditu proiektuak, 
gertuagoko eta errealago 
bihurtzen ditu; elkar 
entzutetik elkar ulertzea 
dator. Administrazioaren 
erritmoak dira zailtasun, 
askotan; hala, 
administrazioek ere eredu 
berrietara egokitzen joan 
behar dute."

Iñigo Barrena Kortabarria bERgaRa
EH Bilduren alkategaia izango 
da bigarrenez Gorka Artola 
(Bergara, 1989). Automozioko 
teknikaria, Haur Hezkuntzako 
hezitzailea eta Lehen Hezkun-
tzako irakasle izandakoa, Udalean 
sartu aurretik Lanbide Hezike-
tako irakasle ari zen lanean.
Zergatik erabaki duzu zerrendabu-
ru aurkeztea bigarren aldiz?
Lau urte hauetan martxan jarri 
dugun Bergara hobe baterako 
proiektuan sinisten dudalako, 
eta, herri-proiektuetan gertatu 
ohi den bezala, legealdi bat motz 
geratzen delako oinarriak ezarri 
eta garatzeko.
Zer azpimarratuko zenuke ondoan 
duzun taldetik?
Aniztasuna eta ilusioa. Agin-
taldi honetan lortutako eskar-
mentua eta sekulako grinez 

datozenen freskotasuna uztar-
tzen ditu.
Bigarren agintaldi baten alkate 
izango bazina, zerk erakartzen 
zaitu gehien? Bertigorik sentitzen 
duzu oraindik?
Alkate izatea erantzukizunetik 
bizi dut, baina bertigorik iza-
tekotan pasa nuen duela lau 
urte. Agintaldi berria martxan 
jarri dugun herri proiektua 
loratzen ikusteko sasoia izango 
delakoan nago, epe ertain-luze-
ra begira mimoz landu ditugun 
proiektuak martxan jarriko den 
garaia. Hori ikusteak ilusio 
handia egiten dit.
Zein da Bergarak gaur egun duen 
premia nagusia?
Etorkizunean izango ditugun 
erronkei begira antolatzea eta 
baliabideak horretara bideratzea. 
Asmo horrekin garatu dugu 

legealdi honetan Plan Estrate-
giko Jasangarria eta identifika-
tuta ditugu datozen urteetan 
Bergara bizigarriago egiteko 
ekintza eta neurriak. Funtsean, 
bergararrak beren herrian ondo 
bizi daitezen baliabideak jartzea.
Zer eman diezaioke EH Bilduk he-
rriari, premia horri aurre egiteko?
Martxan jarritako bidean ja-
rraitzea, bakoitzak bakarrik 
erantzun ezinak diren erronkak 
izanik, Udaletik martxan jarri-
tako Ehundu bezalako ekimenen 
bidez modu kolaboratiboan 

aurrera eramateko bideak to-
patuz.

Hauteskunde programatik zer 
nabarmenduko zenuke?
Garai batean ezagutu genuen 
Bergara bizia berreskuratzen 
jarraitzea dugu helburu. Proiek-
tu zehatz batzuk aipatzearren, 
Arrizuriagako proiektua, Ber-
garako kultura ekosistema eli-
katzea eta berritzea helburu 
izango duena. Horrekin lotuta, 
eraikina partekatuko dutelako, 
emakumeentzat espazioa, mu-
gimendu feministarekin elkar-
lanean gauzatuko dena. Miguel 
Altuna zaharra erabilera posible 
batera bideratzea. Labegaraie-
tako kiroldegi pareko kantxa 
estaliko dugu. Zaintza modu 
komunitarioan landuko dugu. 
Etxebizitzarako sarbidea erraz-
ten saiatuko gara eta energia 
burujabetzarako urratsak egiten 
jarraituko dugu. Horiekin bate-
ra, azokan lehen sektorea indar-
tuko duen proiektuaren loratzea; 
landu den herri hezitzailearen 
ikuspegia eremu guztietan txer-
tatuz joatea; Martokoan eta 
Osintxun biziberritze urbanoa-
ri ekitea.

"Garai bateko Bergara bizia 
eraikitzen jarraituko dugu"
GORKA ARTOLA ALBERDI EH biLDuREN aLkatEgaia

"BERGARARRAK 
EUREN HERRIAN ONDO 
BIZITZEKO 
BALIABIDEAK JARRI 
BEHARRA DAGO"

• Oñati. • 47 urte.
• Historian lizentziaduna.

ALBERTO ALONSO 
MARTIN

"Harro gaude egindako 
lanarekin"

"Nik uste dut oposizioa 
egiteko bi modu daudela: 
liskarretan eta kexatzen 
ibili denbora guztian edo 
Gobernuari bultzada bat 
emango dion oposizioa 
egitea, proposamenekin, 
eta guk bigarrena hautatu 
dugu azken agintaldi 
honetan. Horrenbestez, 
uste dut harro egon behar 
dugula, azken lau urte zail 
hauetan alde aktiboa izan 
garelako Udalean, eta, hain 
zuzen ere, Bergararentzat 
gure aletxoa jartzen 
ahalegindu gara".

Iñigo Barrena Kortabarria bERgaRa
Alberto Alonso (Oñati, 1976) 
Bergarako PSE-EEren alkategaia 
da bigarrenez jarraian. UGT 
sindikatura afiliatuta dago 17 
urte zituenetik eta 2008an Al-
derdi Sozialistan afiliatu zen; 
gainera Osalaneko zuzendari 
orokorra izan zen 2016tik 2020ra.
Bigarrenez aurkezten zara Berga-
rako alkategai moduan, oraingoan 
zalantzarik izan duzu?
Duela asko hasi nintzen politikan 
eta une bat iristen da non, agian, 
norbere buruarengan pentsatu 
eta norbere bizitzari denbora 
gehiago eskaintzea planteatzen 
duen. Baina, Bergarako nire 
alderdikideek berriz aurkezteko 
proposamena luzatu zidatenean, 
aurrera egitea erabaki nuen.
Ze proiektu egin nahiko zenituzke 
Bergaran alkate izango bazina?

Asko dira. Azken agintaldian 
gertatu den guztiak, Covidak, 
Ukrainako gerrak, krisi ener-
getikoak…guzti hauek uste dut, 
gizartea jasaten ari den para-
digma ekonomiko zein sozialen 
aldaketekin, hauek birpentsatzea 
eskatzen duela. Horregatik, uste 
dut, Bergaran aurrera eraman 
beharreko proiektuak, gizarteak 
jasan dituen paradigma aldake-
tei lotutakoak izan behar direla.
PSE-EEk zein alorretan eragin nahi 
du bereziki datozen lau urteotan?
Tursimoan eragin beharra dugu, 
Bergararen ekonomiarentzat 
elementu garrantzitsu bat izanik; 
turismo jasangarri baten aldeko 
apustua egin behar dugu.
Ze premia ikusten dituzu Bergaran?
Mugikortasunaren arazoa kon-
pondu gabe jarraitzen dugu. 
Eztabaida handia izan da azken 

urteetan arazo honen inguruan 
eta proposamen ugari egon dira. 
Baina lau urteren ostean, arazoa 
konpondu gabe jarraitzen dugu 
eta gobernura iritsi denak ez 
du ezer egin.
Ze iritzi duzu oraindik mugikortasun 
planik ez egotearen inguruan?

Mugikortasunean denok dugu 
hobetu beharra, ez soilik Ber-
garak. Analisiak alde batera 
utzi eta hirigintzarekiko erres-
petua eta Begrarako herritarren 
ohiturekiko errespetua izan 
behar dugu. Bizikletaren erabi-

lera eta oinez ibiltzea sustatu 
beharra dago dudarik gabe. Udal 
gobernuak, gainera, kotxee elek-
trikoak kargatzeko puntuak 
jarri beharko lituzke. Eta Ber-
garako udalak, mankomunita-
tearekin bat, debagoiena osorik 
lotuko duen garraio publiko 
sarearen aldeko apustua egin 
behrako lukete.
Amiantoa kentzeko proposamena 
ez da gauzatu, ze irakurketa egiten 
duzu?
Eraikitzailea izan nahi duen 
oposizio batetik, udal gobernuak 
zituen gabeziak ikusirik, beste 
udal batzuetan izan ditugun 
esperientziak kontuan izanik, 
proposamen sorta bat bota gei-
nien, onartu egin zituzten, bai-
na beste behin ez dute jakin nola 
gauzatu hauek. Hitzak gauza 
bat dira eta horretan guztiok 
gara onak, baina proposamenak 
aurrera eraman behar dituzte-
nean ez dakite nola egin.
Ze aurreikuspen dituzu maiatzaren 
28ko hauteskundeei begira?
Gu aurkezten garen toki guztie-
tan irabaztera aurkezten gara. 
Ni beti irabazteko ideiarekin 
aurkezten naiz, etzait kalkuluak 
egitea gustatzen.

"Turismo jasangarriaren 
alde egin behar dugu"
ALBERTO ALONSO MARTIN PSE-EE-REN aLkatEgaia

"GIZARTEAK JASAN 
DITUEN PARADIGMA 
ALDAKETEI LOTUTA 
EGIN BEHAR DIRA 
PROIEKTUAK"

ZINEGOTZIAK 17  ZERRENDAK EH BILDU, EAJ, PSE-EE, ELKARREKIN BERGARA, PP.oHaRRa: PPko alkategai angel Santano Fanegak ez du izan nahi elkarrizketa egin.

• Bergara • 63 urte.
• Industriako langile ohia.

MIKEL 
LETE TXINTXURRETA

"Lanerako ilusioz 
dagoen taldea dugu"

"Gure programako lan-ildo 
nagusiak dira bergararren 
ongizatea eta zaintza 
bermatzea, sustapen eta 
garapen ekonomikoan 
ahalik eta gehien eragitea, 
Miguel Altuna zaharra –
Elementala izenez 
ezagutzen dena– kultura 
ekipamendu bihurtzea, 
auzoekin elkarlana 
indartzea eta herri 
jasangarria izateko lanean 
jardutea. Lanerako ilusioz 
dagoen taldea dut ondoan; 
Bergara maite dugu eta 
gure onena emango dugu".

Jokin Bereziartua Lizarazu bERgARA
Bergarako EAJren alkategaia 
da Mikel Lete (Bergara, 1960). 
Lanbide Heziketan Elektronika 
ikasi ostean, Torunsa enpresan 
aritu zen lanean 18 urtez, eta, 
ondoren, Belmek enpresaren 
sortzaileetako bat izan zen; gaur 
egun, Gipuzko Buru Batzarreko 
kide da. Herriko alkate izatea 
ardura handia izango litzatekee-
la jakinda ere, ilusioz eta gogo-
tsu dago: "Talde sendoa daukat 
ondoan".
Zergatik egin zenuen alkategai 
izateko urratsa? Nork animatu zin-
tuen urrats hori egitera?
Alderdiaren barruan sortu zen 
taldea zerrenda osatzeko. Nire 
lan egoera aldatu egin da azken 
hilabeteetan eta animatu egin 
nintzen herrigintzan jardutera, 
Udaletik.

Alkategai lehen aldiz, baina eza-
gutzen duzu Udala barrutik.
Bai, urte askoan zehar jarraitu 
dut udal politika gertutik, eta 
elkarlanean aritu izan naiz gure 
alkateekin eta zinegotziekin. 
Gainera, Antzuolan zinegotzi 
izan nintzen lau urtez.
Zein da Bergararen premia nagusia?
Nire ustez, premia handiena edo 
betebehar nagusia da bergararrek 
bizi-kalitate ona izatea. Bakoitzak 
bere bizi-proiektua aurrera era-
mateko aukera izan dezala.
Eta zer eman diezaioke EAJ alder-
diak Bergarari premia horri aurre 
egiteko?
Ilusioz lan egiteko prest dagoen 
taldea gara, gure alderdiaren 
laguntzarekin bergararren bi-
zi-kalitatea ahalik eta onena 
izan dadin. Programan sartu 
ditugun proiektuek ongizatea-

ri eta kulturari emango diete 
bultzada, nagusiki.
Alkate bazara, zein izango da egin-
go duzun lehen gauza?
Lehen gauzetako bat izango da 
Udaleko langileekin elkartzea 
eta haien nahiak eta beharrak 
ezagutzea.
Kanpaina aurretik "entzute ariketa 
aktiboan" aritu zineten. Ze ondorio 
nagusi atera zenuten?
Esperientzia oso aberasgarria 
izan da, asko jaso dugu ariketa 
horretatik. Ondorio garbiena 
izan da eragile, talde eta lan-

da-auzo oso dinamikoak ditugu-
la eta haiekin benetako elkar-
lana sustatu behar dela.
Azken lau urteetan zer galdu du 
Bergarak? Eta zer irabazi?
Udal Gobernuak ez du etorki-
zunerako proiekturik definitu. 
Ez da urrats errealik egin mu-
gikortasun arazoak konpontze-
ko, auzoekin harremanek oke-
rrera egin dute eta elkarlana 
ere galdu egin da. Bergarak 
elkarbizitza irabazi du.
Zer nabarmenduko zenuke ondoan 
duzun taldetik?
Talde sendoa dugula. Udaleko 
jardunean esperientzia dutenak 
eta berriak izango direnak tar-
tekatu ditugu. Ilusio handiz 
dagoen taldea dugu, Bergara 
hobetzeko eta bergararrendako 
lan egiteko gogoz dagoena.
Bergaratik zer gustatzen zaizu 
gehien? Eta zer gutxien?
Bergaratik bergararrak gusta-
tzen zaizkit gehien. Horrez gain, 
Bergara mendiz inguratuta 
dagoela eta irteerak egiteko 
ematen dituen aukerak ugariak 
direla. Gutxien gustatzen zai-
dana da herriko kaleetako pa-
retak pintaketaz eta pankartaz 
josita ikustea.

"Konpromiso osoa daukat 
maite dudan Bergararekin"
MIKEL LETE TXINTXURRETA EAJ-REN ALKATEgAiA

"UDAL GOBERNUAK EZ 
DU ETORKIZUNERAKO 
ILDORIK DEFINITU, ETA 
GALDU EGIN DA 
ELKARLANEAN"

• Bergara. • 65 urte.
• Postaria (egun, jubilatuta).

ANDRES 
DIEZ TIMOFEVA

"Kulturalki dagoen giro 
aberatsa gustatzen zait"

"Kulturalki Bergaran dugun 
giro anitza eta aberatsa 
gustatzen zait. Bergarako 
alde zaharrean paseatzea 
gustatzen zait; bereziki, 
gauez edo jende gutxi 
dabilenean. Eraikin historiko 
bakoitzak dituen ñabardurak 
aztertzea gustatzen zait. 
Bestalde, ez zait batere 
gustatzen eta pena handia 
sentitzen dut herrian izan 
dugun desegite 
industrialaren inguruan 
hausnartzen hasten 
naizenean; industria larregi 
galdu dugu". 

Jokin Bereziartua Lizarazu bERgARA
Elkarrekin Bergara koalizioko 
alkategai Andres Diezek (Ber-
gara, 1957) uste du herritarrek 
Udalean parte-hartze aktiboagoa 
izan beharko luketela.
Zergatik aurkeztu zara alkategai? 
Nork animatu zaitu? 
Ez da erabaki pertsonala izan, 
gustura onartu dudan proposa-
men kolektibo bat baizik. Ber-
gara bere alderdi guztietan ho-
betzen laguntzeko animatu naiz; 
urratsa egitera Ezker Batuko 
nire lankideek animatu naute, 
eta eskerrak eman nahi dizkiet 
nigan jarri duten konfiantzaga-
tik; espero dut hutsik ez egitea.
Nolako taldea duzu ondoan?
Hainbat sektoretan inplikatuta-
ko jendea gara, herriaren arazoak 
ezagutzen ditugu eta konponbi-
deak partekatzen ditugu.

Udala ezagutzen duzu barrutik, 
zinegotzi izandakoa zara eta.
Zinegotzi izan nintzenean hain-
bat arazo eta egoera bizi izan 
nituen. Gauza bat argi dago: 
Udalak herritarren iritzia eta 
parte-hartzea behar ditu bere 
arazoak konpontzeko. Elkarrekin 
Bergarak ahalegin handia egin-
go du ildo horretan.
Zeintzuk dira, zure ustez, Bergarak 
egun dituen premia nagusiak?
Bergarak hainbat behar ditu: 
etxebizitza soziala, aparkalekua, 
enplegua... Baina, batez ere, he-
rritarren parte-hartzea behar 
dugu Udaleko kudeaketan.
Zeintzuk dira zuen programako 
zutabe nagusiak?
Alokairurako etxebizitza sozia-
lak sustatuko ditugu, Bergarako 
auzoek egindako eta kudeatuta-
ko aurrekontuak eta enplegua.

Zeintzuk dira zure inguruan ahoz 
aho dabiltzan gaiak?
Premiazko gai bat konpondu 
behar da: Larramendiko indus-
trialdean jarri nahi den paper 
industrialeko erraustegia. Era-
bat errefusatzen dugu osasun 
publikoaren aurka doan edozein 
instalazio.
Alkate izango bazina, zer egingo 
zenuke lehenengo?
Herriko eragileekin batzartuko 
nintzateke, herritarren parte-har-
tzeari eta kontrolari buruzko 
araudia egiteko.

Zer esango zenioke botoa ematera 
joango den herritar horri?
Aukera bakoitzari ondo errepa-
ratzeko; ezkerra eta eskuina ez 
dira gauza bera. Gure leloa da: 
Zure herria da, ez da zure negozioa.
Etxean nola hartu dute alkategai 
izateko zure erabakia?
Ez ditu batere harritu nire era-
bakiak. Betidanik arlo sozialean 
eta politikoan inplikatu den 
familia batetik nator.
Nolakoa zara ideologikoki?
Ezkerreko pertsona bat naiz, beti 
lan egin izan dudana berdinta-
sunaren eta herritarren lan-bal-
dintzak eta eskubide sozialak 
hobetzeko. Euskadiko Alderdi 
Komunistako militantea naiz.
Zer egiten duzu aisialdian?
Oso pertsona aktiboa naiz, eta, 
erretiroa hartu berritan, den-
bora gehiago dut konpromisoe-
tarako eta zaletasunetarako. 
Mendizaletasuna eta arroila-jai-
tsierak gustatzen zaizkit, armak 
egiten ditut eta errekreazio 
historikoetan parte hartzen dut. 
Fosilen eta mineralen bildumak 
ere egiten ditut. Baina, batez 
ere, xakea dut gustuko. 50 urte 
baino gehiago daroatzat Berga-
rako xake taldean. 

"Parte hartzeari eta kontrolari 
buruzko araudia egingo dugu"
ANDRES DIEZ TIMOFEVA ELKARREKiN bERgARA KOALiziOAREN ALKATEgAiA

"PREMIAZKO GAI BAT 
KONPONDU BEHAR 
DUGU: LARRAMENDIN 
JARRI NAHI DUTEN 
ERRAUSTEGIA"



26          OÑATI Egubakoitza  2023-05-26  GOIENA ALDIZKARIA

• Oñati. • 40 urte.
• Ingeniaria.

IZARO ELORZA 
ARREGI

"Herriarekin landuko 
dugun programa da"

"Sei egitasmo zehatz eta 
bederatzi lan-ildo ditugu, 
herritarren benetako 
ongizatea bilatzen dutenak 
eta datorrenari erantzuna 
emango diotenak: 
Etxebizitza; Herri 
hezitzailea; Garapen 
sozioekonomikoa; Euskara 
eta kultura; Irisgarritasuna 
eta landa eremua; 
Basogintza; Natura eta 
kirola; Ongizatea; eta 
Indarkeria matxista. Horiek 
dira lan-ildoak. Guztiak 
herritarrekin batera 
garatuko ditugu".

Iñigo Barrena Kortabarria oÑati
Izaro Elorza Arregi (Oñati, 1983) 
Telekomunikazio Ingeniaritzan 
lizentziaduna eta MVE enpresa-
ko zuzendari teknikoa da. Azken 
lau urteotako alkatea Oñatin, 
EH Bildu alderdiarekin. Urteotan 
ikasitakotik udalgintzan ekar-
pena egiten jarraitzeko gogotsu 
da, eta ez du bere burua alkate-
gai aurkezteko zalantzarik izan.
Bigarrenez aurkeztuko zara alka-
tegai izateko. Zergatik?
Niretzat azken lau urteak oso 
aberasgarriak izan dira, asko 
ikasi dut prozesuan, harreman 
sarea sendotu dut, ikuskerak 
zabaldu ditut, Udalak nola fun-
tzionatzen duen ikasi dut eta 
esperientzia metatu dut. Ikasi-
tako horrekin guztiarekin he-
rriari ekarpena egiten jarraitu 
gura nuen.

Nolako taldea izango duzu lagun?
Udalgintzan eta herrigintzan 
esperientzia duen lantalde sen-
doa dugu. EH Bilduk, udalgintzaz 
gain, badu herrigintza ere, eta 
ondo uztartzen ditu bi ereduak. 
Ikusten dugu gizartea aldatzen 
ari dela, erronkak aldatzen ari 
direla, eta horiei erantzuteko 
esperientzia duen talde bat dugu, 
baita freskotasuna ekarriko du-
ten pertsonak ere.
Nolakoa da Izaro Elorza?
Betidanik izan naiz pertsona 
arduratsua, txiki-txikitatik. Gar-
dena eta zintzoa ere bai; azken 
horri garrantzi handia ematen 
diot, eta gezurrek min handia 
egiten didate. Gauzak aldatzeko 
konpromisoa dudala ere esango 
nuke, eta hainbat esparrutatik 
ekarpena egin gura nioke horri. 
Lanetik kanpo ere soziala nai-

zela esango nuke. Bestetik, ba-
kardadeko momentuez ere asko 
gozatzen dut.
Zein da, zure ustez, Oñatiren premia 
nagusia?
Oñati bide onean doa. Egiteko 
moduak aldatzen hasi ginen 
duela urte batzuk, eta, zentzu 
horretan, bide onean doa. He-
rritarrekin batera sei egitasmo 
zehatz eta bederatzi lan-ildo 
dituen herri programa bat osa-
tu dugu. Trantsizio energetikoa-
ri lotuta abiatuko ditugun proiek-
tuak daude; esaterako, merka-

turatzaile propioa sortzea bidez-
ko prezioetan saltzeko energia 
eta elikadura burujabetzarekin 
lotutako egitasmoak. Zaintza 
ere izango da erronka, baita 
etxebizitza, garapen sozioeko-
nomikoa eta landagunea ere. 
Herritarren ongizatera bidera-
tutako politikak egingo ditugu.
Eta zer eman diezaioke EH Bilduk 
Oñatiri, premia horiei aurre egiteko?
Gauzak hobetzeko benetako bo-
rondatea. Eredua bera aldatzeko 
borondatea. Ez dugu arazorik 
boterea banatzeko, herritarren-
dako espazio ahalduntzaileak 
sortzeko, jendearekin batera 
gauzak egiteko eta adostasune-
tara iristeko.
Zein da zuen hauteskunde progra-
maren gauzarik garrantzitsuena?
Eredua bera, prozesuak behetik 
gora egitea, herritarrekin bate-
ra. Herritik eta herriarendako 
egindako herri programa bat 
da, urtebeteko lanaren emaitza, 
eta datozen urteetan ere herri-
tarrekin batera landuko dena. 
Sei egitasmo zehatz eta bedera-
tzi lan-ildo ditu, herritarren 
benetako ongizatea bilatzen 
dutenak eta datorrenari eran-
tzuna emango diotenak.

"Gauzak aldatzeko benetako 
borondatea eskainiko dugu"
IZARO ELORZA ARREGI  EH biLDuREN aLkatEgaia

"IKASITAKO 
GUZTIAREKIN 
HERRIARI EKARPENA 
EGITEN JARRAITU 
GURA NUEN"

• Oñati. • 48 urte.
• Artean lizentziaduna.

AITZIBER FERNANDEZ 
AZURMENDI

"Niretzat Oñati herri 
bat baino gehiago da"

"Nire txikitako eta 
gaztetako oroitzapenak 
zein familiari lotutako 
tokiak gordetzen diren 
lekua da. Nire munduko 
lekua da. Etxean sentitzen 
naizen herria. Herriko 
txoko bakoitzak mila istorio 
ditu. Esaterako, Errekalde 
auzotik izen bera duen 
baserrira doan bidean nire 
aitaren baratzea dago, eta 
handik paseatzen dut nire 
amarekin; eta nire 
txakurrarekin sarritan 
joaten naiz San Martingo 
parkera".

Iñigo Barrena Kortabarria oÑati
Aitziber Fernandez Azurmendi 
(Oñati, 1975) Oñatiko PSE-EEren 
alkategaia izango da bigarrenez 
jarraian. Michelin enpresan 
egiten du lan, Gasteizen, kali-
tate arloan, eta animaliak ditu 
gustuko. Oñatiarra izan arren, 
Mendozan (Araba) bizi da.
Bigarrenez aurkezten zara Oñatiko 
alkategai; zalantzarik izan duzu?
Ez. Nire asmoa duela lau urte-
koaren berbera da. Beharrezkoa 
da politikaren normalizazio 
baten bidean jarraitzea. Izan 
ere, urte asko igaro dira nazio-
nalistak ez ziren oposizioak 
ikusezinak izan direnak. Hala, 
beharrezkoa da Oñati plurala 
dela erakustea, baita politika 
ikusteko modu ezberdinak dau-
dela ere. Konkretuki, herria-
rentzat onuragarria da hori, 

eta baita, orokorrean, demo-
kraziarentzat ere.
Ze proiektu egin nahiko zenituzke 
Oñatin alkate izango bazina?
Gure gizartea pluralagoa eta 
anitzagoa dela onartu beharra 
dugu eta kultura berriek eta 
mundua ikusteko modu ezber-
dinek ematen digutenaz balia-
tu behar dugu. Belaunaldi be-
rriei entzun eta proposamen 
berriak zabaltzen uzten ez digun 
kontserbadurismoa amaitu 
beharra daukagu. Bestalde, 
emergentzia klimatikoan gau-
de eta gure eredu industriala 
erregai fosilen kontsumoan 
oinarritu dela kontuan izanik, 
orain irtenbidearen parte izan 
behar dugu. Komunitate ener-
getikoen garapenean sakondu 
beharra daukagu, autokontsu-
moa erraztuko duten instala-

zioen plan bat diseinatzen la-
gunduz, hain zuzen.
Aurreko agintaldian PSE-EEk gu-
txigatik ez zuen eserlekua lortu; 
hori al da helburua oraingoan?
Lehenengo helburua, lehen esan 
bezala, lortuta dago; hau da, 
aniztasun politikoa izatea, bel-
durrik gabekoa. Helburua argi 
daukagu, ahalik eta ordezkari-
tza zabalena lortzea. Era berean, 
erakutsi nahi dugu Oñatin modu 
bateko edo besteko pentsaera 
izanda ez dela inor gorde behar, 
eta, horrenbestez, jende horrek 

guztiak bilkuretan ahotsa iza-
tea ere nahi dugu.
PSE-EEk zein alorretan eragin nahi 
du bereziki datozen lau urteotan?
Uste dut Oñatik egun duen kul-
tura ereduak bultzada handia 
behar duela; irekitzea eta par-
te-hartzaileagoa eta pluralagoa 
egitea. Oñatik trantsizio eko-
logikoaren parte izan behar du, 
eta, zalantzarik gabe, indar 
handien arlo horretan egin nahi 
dugu.
Energiari lotuta hainbat pauso eman 
dira; nola ikusten dituzu horiek?
Komunitate energetikoak en-
presa elektriko handietatik al-
dentzeko eta energia demokra-
tizatzeko pauso garrantzitsuak 
dira, baina gauza gehiagotan 
lan egin beharra dago. Autokon-
tsumoa bultzatu eta tramiteak 
erraztu beharra dago.
Herritarren eta ibilgailuen arteko 
elkarbizitzarako ordenantza beha-
rrezkoa ikusten zenuen?
Dudarik gabe, beharrezkoa da 
mugikortasunaren arazoari au-
rre egitea. Oinezkoa eta mugi-
kortasun aktiboa erdigunean 
jarriko duen mugikortasun po-
litikaren aldeko apustua egin 
beharra dago. 

"Oñatik duen kultura ereduak 
bultzada handia behar du"
AITZIBER FERNANDEZ AZURMENDI  PSE-EE-REN aLkatEgaia

"OÑATIN PENTSAERA 
EZBERDINAK IZANDA, 
EZ DELA INOR GORDE 
BEHAR ERAKUTSI 
NAHI DUGU"

ZINEGOTZIAK 17  
ZERRENDAK EH BILDU, EAJ, PSE-EE, PP.



• Oñati. • 57 urte.
• Irakaslea.

AMAIA EROSTARBE  
LETAMENDI

"Bizilagunei entzutea 
eskaintzen dugu"

"Bizilagunei entzutea 
eskaintzen dugu. Gure 
programa egituratu duten 
lau ardatz estrategiko 
nagusiak: pertsonak 
erdigunean, oñatiarren 
ongizateari lehentasuna 
emanda; elkarlanean eta 
entzute aktiboan 
oinarritutako politika eta 
gobernantza-eredua; 
tokiko ekonomiaren 
garapena, ekipamenduak 
eta jasangarritasuna 
oinarri dituen herri 
lagunkoia, modernoa eta 
bizia gauzatzea".

Oihana Elortza Gorostiza OÑATI
Amaia Erostarbe Letamendi 
(Oñati, 1966) Filologian lizen-
tziatua da eta Euskal Kulturaren 
Transmisioan graduondoa du 
eginda. Gaur egunn irakaslea 
da Oñati institutuan. Zinegotzia 
izan da azken bi agintaldietan. 
Lehenengo aldiz aurkeztu da 
alkate izateko.
Zeinek konbentzitu zintuen EAJko 
alkategai izateko? 
Uri Buru Batzarrak egindako 
proposamena izan da, eta Oña-
tiko Udalean bi legealditan zi-
negotzia izan ondoren hartu dut 
2023ko hauteskundeetan EAJko 
zerrendaburu izateko erabakia. 
Izan ere, Oñati maite dut eta 
Oñati oñatiarrontzat bizitzeko 
herririk onena izatea gura dut. 
Oñatik aurrera egingo badu, 
ezinbestekoa da lanean jarraitzea.

Zerk ematen dizu bertigoa eta zerk 
erakartzen zaitu?
Behin EAJko alkategai izateko 
erabakia hartuta, aurrera egin 
dut, erabakitasunez. Jomugan 
daukat Oñatin aldaketa lidera-
tzea, geure ideietatik abiatu eta 
geure proiektuekin eta geure 
mundu-ikuskerarekin lan egitea. 
Esango nuke, bestalde, ardura 
handia daukadala oñatiarrekin 
eta Oñatirekin. Zer da, bada, 
ederragoa herritarren eta nor-
bere herriaren alde jarduteko 
abagunea izatea baino?
Nola definituko zenuke zeure burua?
Emakumea naiz, ama, alaba… 
eta irakaslea. Gustuko dut nire 
lana. Balioa ematen diet erres-
petuari eta ondo egindako lana-
ri; onestasunari ere bai. Saiatzen 
naiz patxadakoa izaten. Gustu-
ko ditut bai erritmo arinean 

paseatzea naturarekin gozatu 
bitartean, bai artea eta margo-
tzea, baita irakurtzea ere. Ara-
bako Errioxaren zatitxo bat ere 
bihotzean daukat.
Zeren beharra du Oñatik?
Oñatik, jakina, badu zer hobetu. 
Besteak beste, bizi-proiektua 
Oñatin egin nahi duten gazteek 
etxebizitza eskuratzeko eragoz-
pen nabarmenak dituzte gaur 
egun, eta izango dituzte datozen 
urteetan. Pertsonak zaindu egin 
behar ditugu. Oñatik, gainera, 
XXI. mendeko musika-eskola 

behar du; herritarrekiko eta 
herriko ondarearekiko errespe-
tua berreskuratu behar da; mu-
gikortasunean atzean geratuta 
gaude, garraio publiko eragin-
korrik gabe; ez dago kanpoko 
igerilekurik, futbol-zelaia ere 
aspaldikoa da….
Zeintzuk dira zuen proposamenak?
Oñatiko gure lehentasunak haue-
xek dira: bereziki, gazteek bi-
zi-proiektua herrian egin deza-
ten etxebizitzak egingo ditugu 
Garayko eremuan; musika-es-
kola berria Olaitturrin eta ki-
rolgunea –kanpoko igerilekua-
rekin– Korriuenean; gizarte-zer-
bitzu berritzaileak diseinatzea 
San Martingo gunean, energia 
eraginkortasunaren eta energia 
berriztagarrien aldeko proiektu 
alternatiboak sustatzea.
Nolako taldea izango duzu?
Oso talde ona da, eta lanerako 
ilusioa, gogoa, ideiak eta kemena 
badauzkagu. Asko berriak dira, 
eta lanerako gaitasun handikoak; 
askotariko arloetan arituak eta 
adituak dira, eta nork bere arloan 
badauka nahikoa eskarmentu. 
Maite dugu Oñati; herritarren 
eta herriaren alde lan egiteko 
konpromiso irmoa dugu.

"Herri lagunkoia, modernoa 
eta bizia gauzatzea helburu"
AMAIA EROSTARBE OÑATIKO EAJ-REN ALKATEGAIA

"JOMUGAN DAUKAT 
OÑATIN ALDAKETA 
LIDERATZEA GURE 
IDEIETATIK ABIATUTA, 
GURE PROIEKTUEKIN"

• Kordoba. • 58 urte.
• Albaitaritzan graduatua.

RICARDO GUISADO  
URBANO

"Lotsagarria da 
ondarearen zaintza"

"Proposamen nagusien 
artean, herri bezala, 
garbitasuna. Kale eta 
eraikinen garbiketa. Ikusi 
besterik ez dago zela 
dagoen kalea, pintaketaz 
eta pankartaz beterik. 
Lotsagarria da. Eta baita 
ere ondarearen zaintza. 
Ondarea hondatuta du 
erabat. Unibertsitatea, 
parrokia… Ez dut ulertzen 
nola ez den lehentasuna. 
Baserriak ere uste dut 
lehentasun beharko 
luketela, bigarren bizitza 
bat eman behar zaie".

Oihana Elortza Gorostiza OÑATI
Ricardo Guisado Urbano (Kor-
doba, 1965) da Alderdi Popula-
rraren Oñatiko hautagaia. Ma-
drilen bizi da, baina Donostiare-
kin lotura handia du, aita hangoa 
baitu. Albaitaritzan graduatua 
eta Zientzia Politikoetan lizen-
tziatua da. Estatuarendako Fun-
dazio baten lan egiten du, na-
zioarteko harremanetan.
Ricardo Guisado-Balanzategui 
izen-abizenekin ezagutu zaitugu; 
zerrendetan Guisado Urbano 
izan-abizenekin zatoz.
Nire amona zen Balantzategui. 
Hura Gazteizen jaio zen, baina 
jatorria Oñatin zuen, haren au-
rrekoak Santxolopeztegiko Ba-
lantzategi baserrikoak baitziren. 
Nire aitona bi bider ezkondu 
zen eta bigarren emaztea nire 
amona izan zen, Balantzategiko 

jatorria zuena. Horregatik, beti 
ezagutu izan gaituzte Guisa-
do-Balanzategui moduan, lehe-
nengo familiarengandik bereiz-
teko. Nire aita da Guisado-Ba-
lanzategui, eta guk aspaldi hasi 
genuen erregistroan abizenak 
aldatzeko prozesua. Baina luze 
doa eta ez dugu lortu aldatzerik 
zerrendak publiko egin aurretik.
Zein da zuk Oñatirekin izan duzun 
lotura?
Amonak jatorria hemen izanik, 
familian beti mantendu da Oña-
tirekiko maitasun hori. Nire 
aitak txiki-txikitan ekarri nin-
duen Oñatira, Arantzazura, 
baserrira… Eta ni herri honekin 
maitemindu nintzen. Badira 
jaiotzez oñatiarrak direnak; nire 
kasuan, maiteminez naiz oña-
tiarra.
Nola definituko zenuke zeure burua?

Liberala naiz. Liberala, ñabar-
dura demokristauekin. Gehiago 
naiz erdi-eskuinekoa eskuinekoa 
baino. 16 urterekin Zentro De-
mokratikoaren Batasunako 
(UCD) militante izan nintzen, 
eta gero, beti jarraitu dut ibil-
bide zentristagoa. Baina berezi-
ki naiz liberala, asko sinisten 
dut askatasunean. Pertsona 
moduan uste dut bizitza bizi 
egin behar dela, baina besteen-
gan pentsatuta.
Zein uste duzu dela Oñatik duen 
premiarik nagusia?

Herri bezala, garbitasuna. Kaleen 
eta eraikinen garbiketa. Ikusi 
besterik ez dago zelan dagoen 
kalea, pintaketaz eta pankartaz 
beterik. Lotsagarria da. Eta bai-
ta ondarearen zaintza ere. On-
darea hondatuta du erabat. 
Unibertsitatea, parrokia… Ez 
dut ulertzen nola ez den lehen-
tasuna. Baserriek ere uste dut 
lehentasun beharko luketela. Ez 
dago komunikazio onik eta bi-
garren bizitza bat eman behar 
zaie baserriei.
Zein dira zuen proposamen garran-
tzitsuenak?
Turismorako plan zehatz bat 
egitea, Oñati gizadiaren ondare 
izendatzea. Horrek zerbitzuetan 
eta komertzioetan izango duen 
onura zuzenarekin. Komertzioek 
turista gehiago etorriko direla 
ikusten badute, gehitu egingo 
dira. Ulertzen dut Oñatin jendeak 
ez gura izatea masifikatutako 
turismorik, baina monumentue-
kin lotutako turismoa inoiz ez 
da masifikatua. Eta Oñati giza-
diaren ondare izatea lortzen 
bada eta Fiturren stand propioa 
izatea lortzen badugu, horrek 
onura handiak ekarriko dizkio 
herriari.

"Oñati gizadiaren ondare 
izendatzea proposatu dugu"
RICARDO GUISADO OÑATIKO ALDERDI POPULARRAREN ALKATEGAIA

"BADIRA JAIOTZEZ 
OÑATIARRAK 
DIRENAK; NIRE 
KASUAN, MAITEMINEZ 
NAIZ OÑATIARRA"

• Aretxabaleta. • 56 urte.
• Ingeniaria.

MIKEL URIBETXEBARRIA  
BARRENA

"Gobernantza-eredu 
gardena da gurea"

"Herritarren bizi-kalitatea 
hobetzea da gure helburua, 
eta Udalak zuzenean eman 
beharreko zerbitzu eta 
azpiegiturak garatzea. 
Baina zer egiten den 
bezain garrantzitsua da 
nola egiten den. Hor dago 
EAJren hautagaitzaren 
balio nagusia: 
gobernantza-eredu irekia 
eta gardena. Horretan 
sakontzen jarraitzeko 
konpromiso historikoa 
dugu, gertutasuna 
mantenduz eta herritarrei 
lehentasuna emanez".

Mirari Altube ARETXABALETA
Ingeniaritza Tekniko ikasketak 
egin ondoren, enpresa pribatuan 
egin zuen lan 23 urtez Mikel 
Uribetxebarria Barrenak (Are-
txabaleta, 1967). Azken zortzi 
urteak Gipuzkoako Foru Aldun-
dian dabil, Bide Azpiegitureta-
ko Plangintza eta Ustiaketa 
zuzendari.
Hiru agintalditan izan zara zinego-
tzi; bigarrenez EAJren zerrendabu-
ru izateko zeinek konbentzitu zaitu?
Jende ugarik eskatu zidan berri-
ro aurkezteko, eta erabakia, asko 
pentsatuta, familiarekin eta in-
gurukoekin hitz eginda eta kon-
bentzimendu osoz hartu nuen. 
Ardura eta konpromiso kontua 
dela uste dut. Herrigintzan modu 
askotan eragin daiteke, eta Uda-
lean jardutea moduetako bat da. 
Herria ezagutzen dut, eta nire 

lan munduko zein udal ibilbidean 
jasotako esperientzia eta ezagutza 
baliagarri izan daitezke.
Ondo ezagutzen duzu udal jarduna; 
zerk ematen dizu bertigo handien?
Bertigoa baino, nahiago dut ar-
dura berba erabiltzea; batetik, 
kezka, eta, bestetik, erantzuki-
zuna ere adierazten dituelako. 
Izan ere, Aretxabaletak 7.000 
bezero ditu eta haiei merezi 
bezala erantzun gurako nieke. 
Era berean, herrian lau urtean 
sor daitezkeen arazoei konpon-
bidea topatzeak erakartzen nau.
Zein da Aretxabaletaren premia 
nagusia?
Aberastasuna herrian geratzea 
eta bertan inbertitzea. Aretxa-
baleta herri atsegina izan dadin 
jarraituko dugu lanean, herrian 
bertan bizi eta herrian kontsu-
mitzeko; adin tarte guztientzako 

herri bizia eta dinamikoa izate-
ko. Joera globalen aurrean, to-
kikotasunaren balioetan sakon-
tzen jarraitu behar dugu, herriak 
eta herriko eskaintzek berta-
koentzako eta kanpokoentzako 
erakargarriak izaten jarrai de-
zaten: herri erosoa, beharrezko 
zerbitzuak dituena, komertzio 
eta ostalaritza indartsuarekin, 
atsegina eta dinamikoa.
Eta premia horiei aurre egiteko zer 
proposatzen du EAJk?
Gure programak norabide ho-
rretan eragiten du; alde batetik, 

herriak eta herritarrek behar 
dituzten azpiegiturak eraikiz 
eta zerbitzuak eskainiz. Zerbitzu 
berrien artean daude komentuan 
eta osasun zentro berrian eskai-
niko dugun zaintza zerbitzua 
eta zentro soziosanitarioa, hi-
rugarren adinekoen ongizatea 
hobetuko duena. Azpiegiturei 
dagokienez, honako inbertsio 
hauek proposatzen ditugu: Kur-
tzebarri institutu berria, Lau-
sittako Hornidura eta Sanea-
menduko Plan Berezia (PEAS) 
eta urbanizazioa, Iturrigorri 
pilotalekuaren eraberritzea eta 
hutsik geratuko diren azpiegi-
turak antolatu eta eragileen 
beharretara bideratzea. Eta, 
bestetik, herria dinamizatzeko 
programak aurrera eramanaz, 
bai zuzenean Udaletik antolatu-
tako ekintzekin zein herriko 
eragileekin elkarlanean: kultu-
ra eta sorkuntza, kirola, gazteak 
eta adinekoak…
Potentzialik badu Aretxabaletak?
Bai, aretxabaletarrak dira horiek. 
Era berean, ingurune paregabea 
daukagu ekintzak antolatzeko 
eta kanpoko jendea erakartzeko, 
eta, hain zuzen, ez dugu behar 
beste baloratzen.

"Aretxabaleta herri atsegina 
izateko jarraituko dut lanean"
MIKEL URIBETXEBARRIA EAJ-REN ALKATEGAIA

"PREMIAZKOA DA 
ABERASTASUNA 
HERRIAN GERATZEA 
ETA BERTAN 
INBERTITZEA"

• Aretxabaleta. • 47 urte.
• Geologoa.

RAFA BERNAL  
GATO

"Ezkerrarekin eraikiko 
genituzke zubiak"

"Ezkerreko hiru aukera 
daude Aretxabaletan, baina 
bakarrak eskaintzen du 
aukera berdea. Equo 
Berdeak taldeak, gainera, 
zentzua du koalizioan, 
kolore berdea jartzen 
duelako. Ordezkaritza 
lortuz gero, ezkerrarekin 
eraiki beharko genituzkeela 
zubiak argi dago. Horrek, 
baina, ez du esan nahi 
babesa doan eskainiko 
dugunik. Lehenik eta behin, 
gaiak mahai gainean jarriko 
ditugu, eta zer egin 
erabakiko dugu gero".

M.A. ARETXABALETA
Equo Berdeak taldeko militantea 
da Rafa Bernal Gato (Aretxaba-
leta, 1976). 2019ko udal hautes-
kundeetan ere koalizioko alka-
tegaia izan zen, nahiz eta zine-
gotzirik lortu ez orduan. Esko-
riatzan zinegotzia izandakoa da, 
2015etik 2019ra bitartean.
2019an aurkeztu zinen, baina ez 
zenuten zinegotzirik lortu; zergatik 
erabaki duzu berriro aurkeztea?
Gauzak aldatzeko erakundeetan 
egon behar delako. Erakundee-
tan sortzen dira legeak, eta, 
ondoren, gure gizartea arautuko 
dute horiek. Udalak bere esku-
menak eta mugak ditu, baina 
gauza asko egin daitezke, eta 
bertan egon behar dugu.
Zein ideiatan sinisten duzu?

Gaur egungo sistema, gure 
eguneroko bizitza arautzen duen 

sistema sozioekonomikoa, zahar-
kituta dago. Eredu horren al-
ternatiba bat bilatu behar dugu, 
non pertsonak eta planetaren 
mugak errespetatzen diren. Gaur 
egun, kapitala lehenesten da. 
Gauza asko birplanteatu behar 
direla uste dut, eta Elkarrekin 
koalizioak defendatzen dituen 
politikak bat datoz nik pentsatzen 
dudanarekin: zerbitzu publikoak 
indartu egin behar dira, pertso-
nen osasunaz arduratu behar 
dugu, batez ere osasun mentalaz, 
gure kontsumo-ohituren ingu-
ruan hausnartu egin behar 
dugu…
Zein premia ditu Aretxabaletak?
Klima larrialdiaren aldaketeta-
ra egokitu behar da herria. Are-
txabaleta erresiliente baten alde 
lan egin behar dugu. Gure ener-
gia-kontsumoa murriztu behar 

dugu. Leku batetik beste batera 
mugitzeko ahalik eta eragin 
txikiena izaten saiatu behar 
dugu, eta tenperatura-igoerei 
nola aurre egingo diogun haus-
nartu behar dugu. Zer gertatuko 
da urarekin? Eta lehorteekin? 
Basoak prest daude etorkizune-
ko suteei aurre egiteko? Sekula 
garrantzirik eman ez diegun 
gaiei heltzeko ordua da.
Zeintzuk dira zuen hauteskunde 
programaren hiru ildo nagusiak?
Deba ibaia gaizki tratatu dute; 
egoera tamalgarrian dagoen zati 

bat dugu. Ibaia naturalizatu egin 
behar dugu eta bertan bizi diren 
animaliak babestu. Isuriak non 
sortzen diren ikusi behar dugu, 
eta hor jarri arreta. Beste lan-il-
do nagusietako bat mugikorta-
suna da. Denok mugitzen gara 
autoarekin; badirudi autobusak 
gazteentzat eta autorik ez dute-
nentzat bakarrik direla. Gure 
bailaran ez du zentzurik autoz 
etengabe mugitzeak, baina, ho-
rretarako, autobus zerbitzu 
duina behar dugu. Eta hiruga-
rrena trantsizio energetikoa da. 
Kontsumoa murriztu egin behar 
dugu eta autokontsumoa han-
ditu; muga batzuen barruan, 
noski.
Udalean aldaketa nahi duzu.
Orain arte egon direnek denbo-
ra asko daramate eta egin du-
tena ez zait gustatzen. Betiko 
politika ikusten dut, kudeake-
takoa. Enpresa moduan funtzio-
natu dute eta etorkizuneko 
ikuspegia falta izan zaie. Eza-
rritako mugak gainditu behar 
ditugu, eta nahastu. Herriko 
merkataritzak, adibidez, izuga-
rri kezkatzen nau; uste dut ez 
dagoela plan integralik hori 
bultzatzeko.

"Herria egokitu behar da klima 
larrialdiaren aldaketetara"
RAFA BERNAL ELKARREKIN KOALIZIOAREN ALKATEGAIA

"DEBA IBAIA 
NATURALIZATU EGIN 
BEHAR DUGU ETA 
BERTAN BIZI DIREN 
ANIMALIAK BABESTU"

• Aretxabaleta. • 44 urte.
• Irakaslea.

GARI ITURBE  
ETXEBARRIA

"Udalak izan behar du 
herritarren bidelagun"

"Herri bizia da 
Aretxabaleta; askotariko 
eragileak eta oso aktiboak 
daude, eta herritarrak 
parte-hartzaileak gara. 
Hori izugarrizko altxorra 
da. Herritarrak dira herria 
bultzatzen dutenak eta 
Udalak izan behar du 
erreminta bat edo 
bidelagun bat. Herritarrek 
izan ditzaketen 
trabendako zubiak eraiki 
behar dira, samurtasunak 
eman eta azkarrago 
erantzun, guztia izan 
dadin errazagoa".

Mirari Altube ARETXABALETA
Industria Delineazioko goi mai-
lako zikloa eta ;ekanizazio ar-
loko ingeniaritza tekniko ikas-
ketak egin zituen Gari Iturbe 
Etxebarriak (Aretxabaleta, 1979). 
Irakaslea da Aretxabaleta Lan-
bide Eskolan, eta metodologia 
berrien ikastetxeko koordina-
tzailea ere bai. Lehenengoz aur-
keztu da Udalean jarduteko.
Zeinek konbentzitu zintuen zerren-
daburu izateko?
Proiektuak konbentzitu ninduen, 
eta horren bueltan batuko zen 
jendeak; hau da, taldeak. Etxe-
koen eta ingurukoen babes osoa 
izan dut, gainera.
Berria izango zara udal jardunean; 
bertigorik bai?
Udal jardunean bai, berria naiz, 
baina udal taldearen inguruan, 
modu batera edo bestera, la-

guntzen ibili izan naiz. Sortu 
dugun taldeak jardun horretan 
egin dezakeen ekarpenak mo-
tibatzen nau, bereziki. Hainbat 
arlotatik datorren jendea da; 
eguneroko erronkei zein admi-
nistrazio-lanei heltzeko gerta-
tutako jendea dago, baita Uda-
lean eskarmentu handia duena 
ere. Hala, oso talde indartsu 
egiten du horrek.
Zein da Aretxabaletaren behar na-
gusia?
Guztion beharrak aseko dituen 
herri bat irudikatzen dugu, guz-
tiontzat kalitatezkoa izango den 
bizileku bat. Alde horretatik, 
badaude premia batzuk, eta he-
rritarrengandik ere jaso ditugu 
horiek: erabilpen askotariko 
guneen estaldura falta, kuarte-
laren azpiegitura, komentuko 
ereduaren kudeaketa orekatua, 

harrera-plan bat, konponketen 
aurrean erantzuteko azkartasun 
falta, emakumeen ahalduntze-
rako gunea, etxebizitzen gaiari 
heldu beharra –alokairua sus-
tatzeko–, etxe tutelatuen haus-
narketa, pilotalekuaren beharrak, 
jasangarritasuna eta beste hain-
bat, askotariko arloetan.
Eta zer egin dezake EH Bilduk behar 
horiei aurre egiteko?
Modu integralean heldu behar 
diegu premia horiei, zelako he-
rria nahi dugun erantzunaz, 
eta, horretarako, bideratu behar-

ko litzateke kolektiboen eta 
eragileen arteko hausnarketa. 
Aretxabaleta herri bizia da eta 
bizitasun hori zaindu egin behar 
da, horrek laguntzen duelako 
esandako premia horiei guztiei 
aurre egiten. Esaterako, hor 
dugu Aretxarte merkatarien 
elkartea egiten dabilen ahale-
gina; kuartelaren inguruan 
sortu den mugimendua; Basotxo 
erretiratuen elkartea zahartza-
ro aktiboaren eta bakardadearen 
gainean egiten dabilen lanketa; 
gazteen ahalegina jai herrikoi 
parte-hartzaileak izateko; he-
rriko feministek emakumeen 
ahalduntzearen eta erregulari-
zazioaren gainean egiten dabil-
tzan lanketa; Loramendik euskal 
kultura sustatzeko egindako 
lana, UDAk egiten duen ahale-
gina balioak lantzeko... Horiek 
guztiek egiten dute Aretxabale-
ta bizi bat. Bizitasun hori akti-
batuta mantentzeko espazioak 
bideratu behar zaizkie kolekti-
bo horiei guztiei batetik, eta 
bestetik, eragile horiekin guz-
tiekin aurrea begirako estrate-
gia bat markatzea nahi dugu, 
gure energia eta inbertsioak ere 
bide horretan joan daitezen.

"Guztion beharrak aseko dituen 
herri bat irudikatzera gatoz"
GARI ITURBE EH BILDUREN ALKATEGAIA

"HERRIKO 
ERAGILEEKIN AURRERA 
BEGIRAKO ESTRATEGIA 
BAT MARKATU GURA 
DUGU"

UDAL ETA FORU HAUTESKUNDEAK 2023 ARETXABALETA      29GOIENA ALDIZKARIA  2023-05-26  EGUBAKOITzA



• Eskoriatza. • 68 urte. 
• Irakaslea.

JOSERRA ZUBIZARRETA 
ALEGRIA

"Pertsonetan eragin 
nahi dugu"

"Gobernuaren eta 
kudeaketaren erdigunean 
egoteko proposamenak 
egingo ditugu eta herriko 
baliabideak hobetzen eta 
garatzen jarraitu nahi dugu. 
Gure asmoa Musika Etxea 
Kultur Etxera eramatea da. 
Badaude proiektu batzuk 
dagoeneko martxan, 
datorren agintaldian 
gauzatzekoak direnak: 
skate parkea, kiroldegiko 
muskulazio gimnasioa eta 
San Pedron eta 
Aranburuzabalan 
irisgarritasun hobekuntzak".

Hasier Larrea ESKORIATZA
Eskoriatzako EAJren alkategaia 
izango da Joserra Zubizarreta 
Alegria (Eskoriatza, 1955). 2015a 
ezkero da Eskoriatzako alkate; 
aurretik, Arizmendi eta Almen 
ikastoletako irakasle izan zen. 
Hirugarren aldiz jarraian aur-
keztuko da, beraz, herriko alka-
te izateko.
Nolakoa da Joserra Zubizarreta?
Eskoriatzar peto-petoa, entzuten 
dakiena, eta lotsati samarra. 
Etxekoekin eta lagunartean oso 
gustura egoten dena. Eta aber-
tzalea; zer, bestela? Txikitatik 
mamitu izan dut abertzaletasu-
na. Baina oso garbi daukat aber-
tzaletasunak inklusiboa izan 
behar duela. Herria egiteko 
denon iritzia hartu behar dela 
kontuan, ez bakarrik norberaren 
ideiak.

Zerk bultzatu zaitu berriro aurkez-
tera?
Etxean lagundu naute, eta herri 
honekin daukadan konpromiso 
eta maitasunak bultzatu naute 
berriz aurkeztera. Martxan dauz-
kagun proiektuak eta buruan 
dauzkagunak garatzeko ilusioak 
ere lagundu dit. Gainera, nire 
aldamenean orain Udalean da-
goen talde osoa egongo da, bai-
ta jende berria ere.
Eskoriatzan ba al dago gaur egun 
gairen bat ahoz aho dabilena?
Kexa handiena sortzen duen 
gaia egoera ekonomikoa dela 
esango nuke, inflazioa, maileguen 
interesa... Horregatik, guk es-
fortzu berezia egin dugu gehien 
behar dutenei laguntzeko, hain-
bat kanpaina martxan jarrita: 
erosketa-bonuak eta energia-bo-
nuak, esate baterako. Baina 

baita ikusten ez diren laguntzak 
ere, gizarte zerbitzuen eskutik. 
EAJ Udal Gobernuan dagoene-
tik inoiz baino diru gehiago 
bideratu da egoera txarrean 
daudenei laguntzeko.
Geotermia proiektua ere martxan…
Hori oso garrantzitsua da, ja-
sangarritasunaren eta diru au-
rrezpenaren aldetik ekarriko 
duenagatik. Geotermia sistema 
berriak, gainera, Luis Ezeiza 
eskolako berogailu sarea berri-
tzeko aukera ere emango du. 
Proiektu horrekin lotuta, kirol-

degiko teilatuan eguzki-panel 
gehiago jartzea aurreikusten 
dugu. Eta lan horiek egiterakoan 
sabaia ere konponduko da, ito-
ginak behin betiko kentzeko. 
Azkenik, kanpoko igerilekuaren 
egitasmoa berreskuratu nahi 
dugu, pandemiagatik atzean 
geratu baitzen.
Jubilatuen taberna itxita, batzeko 
tokia eskatzen dute erabiltzaileek. 
Baduzue proposamenik?
Jubilatuen taberna itxita egoteak 
ezinegon puntua sortu du ba-
tzuengan; ulertzekoa da, eta gu 
gara damutzen lehenak. Hori 
esanda, argitu beharra daukat 
taberna zerbitzua izan ezik gai-
nontzeko erabilera guztiak mar-
txan daudela. Bide batez, argitu 
nahi dut gaia Olazar jubilatuen 
elkartearekin hasieratik azter-
tzen aritu garela eta laster ir-
tenbidea emango zaiola.
Eskoriatzako Elizateen Elkartea 
hauteskundeetara ez aurkezteak 
nola eragingo du Udalean?
Auzo-alkate eta eragile guztiekin 
orain arteko elkarlan sistema 
berbera mantendu nahi dugu, 
haiek dakitelako, guk baino ho-
beto, zeintzuk diren euren eli-
zateetako beharrak.

"Gure estiloa herri inklusiboa 
eta parte-hartzailea lantzea da"
JOSERRA ZUBIZARRETA ALEGRIA EAJ-REN ALKATEGAIA

"NIRE ALDAMENEAN 
ORAIN UDALEAN 
DAGOEN TALDE OSOA 
EGONGO DA, BAITA 
JENDE BERRIA ERE"

• Aretxabaleta • 59 urte. 
• Komunikazio idazkaria.

JUAN LUIS MERINO 
SANABRIA

"Eskoriatza ez dago 
gainbeheran"

"Egia da pandemiak kalte 
handia egin digula 
harremanei dagokienez, 
eta bizitzeko eta 
kontsumitzeko ohiturak 
aldatu egin dira. Neguan, 
adibidez, arratsaldeko 
zortzietan kalean ez 
zebilen inor, eta lehen, 
aldiz, bai. Uste dut 
Eskoriatza ez dela 
gainbeheran dagoen herri 
bat. Gauzak egin nahi 
dituen jendea bizi da, eta, 
hain zuzen ere, jende horri 
tresnak eman behar 
zaizkio".

Mikel Zumalde Etxabe ESKORIATZA
Juan Luis Merino Sanabria 
(Aretxabaleta, 1964) Elkarrekin 
Eskoriatza koalizioaren alkate-
gaia da. 59 urte ditu eta gaur 
egun Ezker Anitzako komuni-
kazio idazkaria da. Horrez gain, 
Deba-Urola barrutiko zerrenda-
burua izango da Elkarrekin 
Gipuzkoaren izenean Batzar 
Nagusietarako. Herritarren bi-
zitzak hobetzeko lan egingo 
duela dio.
Elkarrekin Eskoriatza koalizioaren 
alkategaia zara; zergatik aurkeztu 
zara?
Aurrerapauso bat eman behar 
genuelako aurkeztu naiz; zine-
gotzi izan nintzen 12 urtez ja-
rraian Eskoriatzako Udalean 
eta beste lau urtez Arrasateko 
Udalean. 
Ze ideiatan sinisten du Merinok?

Ezkerreko oinarrizko printzi-
pioetan: justizia sozialean, fe-
minismoan, iraunkortasunean, 
ingurumenean, errepublikanis-
moan eta gizaki guztiok baldin-
tza berak izatean.
Eskoriatzan EH Bilduk EAJrekin 
lehia estua izango du lehen pos-
tuarengatik. Ze rol jokatu nahi du 
zuen koalizioak?
Hauteskunde hauetan aukera 
asko daude EAJren eta EH Bil-
duren artean berdinketa gerta-
tzeko. Horregatik, Udalean sar-
tu nahi dugu; badakigu indar 
minorista izango garela, baina 
balantza ezkerrerantz bideratu 
dezakegu.
40 urte igaro eta gero, Eskoriatza-
ko Elizateen Elkartea ez da aurkez-
tuko. Horrek ere eragina izango du.

Bai. Botoren bat etor daiteke 
gure koaliziora, baina, egia esan, 

Eskoriatzako Elizateen Elkar-
tearen botoak EAJren eta EH 
Bilduren artean banatuko dira.
Eskoriatzan zentratuz, zein premia 
ditu herriak? 
Eskoriatzan, beste herri batzue-
tan bezala, gauza asko falta dira. 
Erretiratuen etxea itxita dago, 
eta ezin da itxita egon. Horrez 
gain, erresidentzia erdipribatua 
da, Udalak pisu handia baitu. 
Arazo ekonomiko asko ditu. Eta 
beste gauza bat gazteak dira; ez 
dago kultura eta kirol-plan es-
trategikorik.

Begi-bistakoa da azkenaldian herrian 
komertzio asko itxi direla...
Bai. Hainbat faktorek eragin 
dute hori. Komertzio eta zerbi-
tzu gehiago dauzkaten bi herri 
ditugu ondoan: Arrasate eta 
Aretxabaleta. Eta, beste alde 
batetik, Interneteko erosketak 
daude. Pandemiak kontsumo-ohi-
turak aldatu egin ditu. 
Zein izango dira hauteskunde-pro-
gramako hiru proiektu nagusiak? 
Liberatuen soldatak jaisteko pro-
posamena proposatu duzue?
Ni 16 urtez izan naiz zinegotzi, 
eta ez dut inoiz kobratu nire 
ustez herritarrentzat onuraga-
rria zen lan bat egiteagatik. 
Gaur egungo alkatearen solda-
ta lotsagarria da, eta udal di-
ru-kutxetan egindako lapurre-
ta. Horrez gain, progresibitatez 
elikatuko den tokiko zerga-sis-
tema defendatuko dugu, zerga-
dun bakoitzaren ahalmen eko-
nomikoan oinarrituko dena. 
Eta etxebizitzaren gaia ere 
ukitu nahi dugu.
Bukatzeko, zein emaitza espero 
dituzu maiatzaren 28rako?
Gure helburua Udalean sartzea 
da; alegia, korporazio berriaren 
parte izatea. 

"Erretiratuen etxea itxita 
dago, eta ezin da itxita egon"
JUAN LUIS MERINO ELKARREKIN ESKORIATZA KOALIZIOAREN ALKATEGAIA

"ESKORIATZAKO 
ELIZATEAK 
ELKARTEAREN BOTOAK 
EAJ-K ETA EH BILDUK 
JASOKO DITUZTE"

LEINTZ GATZAGA

• Eskoriatza. • 60 urte.
• Administraria.

EDORTA ZUBIZARRETA 
ALEGRIA

"Zerbitzuetan aurrera 
egin behar dugu"

"Udal jabetzako zenbait 
lokal egokituko ditugu. 
Gainera, herriko eragile 
batzuek espazio beharra 
daukate, eta horri 
erantzutea ere 
garrantzitsua izango da. 
Bestetik, etxebizitza plana 
martxan jartzeko asmoa 
dugu; horren bitartez, 
gazteen emantzipazioan 
laguntzea lortuko genuke, 
adibidez. Eta, azkenik, 
energiaren prezio igoerei 
eta klima larrialdiari 
erantzuteko pausoak eman 
beharrean gaude".

Imanol Beloki ESKORIATZA
Edorta Zubizarreta Alegria (Es-
koriatza, 1962) da Eskoriatzako 
EH Bilduren alkategaia. Asegu-
ru-agentea eta administraria da, 
eta Eskoriatzako alkatea izan 
zen 1999tik 2003ra arteko agin-
taldian. "Zintzotasunez, konpro-
misoz eta erantzukizun sozialaz 
lan egingo dugu Udalean jardu-
teko, eta, horretarako, talde oso 
anitza osatu dugu; esperientzia 
eta gaztetasuna uztartzen dituen 
taldea da", adierazi du.
Nor da Edorta Zubizarreta?
Eskoriatzan bizi dan eskoriatzar 
bat naiz. Entzuten dakien per-
tsona bat naizela esango nuke, 
eta edozeini laguntzeko prest 
dagoena. Ezkertiarra eta inde-
pendentista naiz. Hala ere, ideo-
logietatik harago, Eskoriatzako 
Udalean egongo garen taldeen 

arteko elkarlana sustatzea nahi 
dugu, eskoriatzarren onurarako. 
Egunerokotasunean, batez ere, 
nire lanaren inguruan aritzen 
naiz; betiere, familian egoteko 
tarte bat hartuz.
Zergatik aurkeztu zara udal hau-
teskundeetara?
Eskoriatzak aldaketa baten beha-
rra duela ikusten dut, eta, batez 
ere, horrek bultzatu nau Esko-
riatzako EH Bildu alderdiko 
zerrendako lehenengo kide aur-
keztera. Horrekin batera, EH 
Bilduko lantaldeko kideek, la-
gunek eta etxekoek animatu 
naute.
Nolakoa da aurkeztu duzuen taldea?
Oso anitza; esperientzia eta gaz-
tetasuna uztartzen dituen taldea 
da aurkeztu duguna. Lan egite-
ko gogoa duen taldea osatzea 
ezinbestekoa iruditu zaigu.

Zein behar ditu gaur egun Eskoria-
tzak? Zein da herriko premia na-
gusia? Zer aldatuko zenuke?
Herri izaera eta kale bizitza 
berreskuratu behar dira. Horre-
tarako, beharrezkoa izango da 
herritar eta elkarte guztien ar-
teko elkarlana. Eskoriatzan 
potentzialtasun handia daukagu, 
alde horretatik, eta Eskoriatza-
ko Udalak erraztasunak eta 
laguntza eman behar ditu. Gai-
nera, herritarrek herrian bizi, 
erosi eta kontsumitzeko bertako 
merkataritza bultzatzea era ezin-

bestekoa izango da. Konfiantza-
tik elkarbizitza sustatuz eta 
gauzak egiteko eta aurrera era-
mateko beste modu bat sortu 
nahi dugu udal jardunean; guz-
tion iritziak eta ekarpenak kon-
tuan hartuz. Horrekin batera, 
herrian bolo-bolo dauden gaiei 
erreferentzia eginez, jubilatuen 
etxearen egoerari irtenbidea 
eman behar zaio eta Manuel 
Muñoz kiroldegiaren instalazioen 
hobekuntzarako plan baten beha-
rra dago.
EAJ aurkeztuko da, Elkarrekin Es-
koriatza, PSE eta EH Bildu. Esko-
riatzako Elizateen Elkartea, bestal-
de, oraingoan ez. Nola eragingo du 
horrek?
Emaitzetan eragina izango due-
la uste dut. Hala ere, Udalaren 
organigrama barruan batzorde 
bereziren bat sortu beharko da, 
auzoetako eta elizateetako beha-
rrak eta arazoak tratatuko di-
tuena.
Eskoriatzako alkate izendatzen 
bazaituzte, zein izango da egingo 
duzun lehen gauza?
Lehenengo eta behin, alkatearen 
soldata jaitsi egingo nuke, eta 
gero, udaletxeko leihoak zabal-
du, haize berriak sartzeko.

"Ideia berriekin gatoz, herria 
berpizteko helburuarekin"
EDORTA ZUBIZARRETA ALEGRIA EH BILDUREN ALKATEGAIA

"TALDE OSO ANITZA 
OSATU DUGU, 
ESPERIENTZIA ETA 
GAZTETASUNA 
UZTARTEN DITUENA"

• Leintz Gatzaga • 50 urte.
• Marketin aholkularia

DORLETA 
ELKOROBARRUTIA PAGOAGA

"Herriko hainbat txoko 
ditut gustuko"

"Herriko txoko asko ditut 
gustuko, baina txikitako 
oroitzapenak ekartzen 
dizkidaten horiek dira 
niretzat maiteenak: 
Labidean –
kanposanturantz doan 
bidean– dagoen harrizko 
mahai baten pasatu ditut 
ordu asko ikasten; 
Dorletarako bidean dauden 
zenbait txoko. Urteetan 
berdin mantendu dira".

Mikel Zumalde Etxabe GATZAGA
Dorleta Elkorobarrutia Pagoaga 
(Leintz Gatzaga, 1973) Leintz 
Gatzagako Hautesle Taldearen 
hautagaia da. Arrasaten egiten 
du lan, Laboral Kutxako Mar-
keting departamentuan. Ez da 
haren lehen aldia izango udale-
txean, zinegotzi izan baitzen 
1999-2003 agintaldian. Hautesle 
Taldea da herrian aurkeztu den 
zerrenda bakarra.
Zergatik aurkezten zara alkategai 
bezala?
Gatzagar bezala, herriarekiko 
konpromisoa sentitu izan duda-
lako beti.
Zeinek konbentzitu zintuen zerren-
daburu joateko?

Nik neuk konbentzitu dut neu-
re burua hausnarketa askoren 
ondoren, baina erabaki horre-
tara heltzeko herritar talde bat 
ibili da buru-belarri "presio" 
lanetan.  Ez da azken momen-
tuko kontua izan, iaztik batzuk 
hasiak ziren nirekin hizketan. 
Egia da, halere, oso estiman izan 
dudan eta herriarendako langi-
le sutsua izan den norbaitek 
eman zidala azken bultzada. 
Zure herria nolakoa den, zein ezau-
garri dituen kanpoko bati azaldu 
beharko bazenio, zein kontatuko 
zenioke?
Altxor bat da, gure aitzindariek 
landutako harri bitxi bat, gaur 
egun oraindik izugarrizko dir-

dira duena. Esentzia mantendu 
du eta oraindik oso erakargarri 
izaten jarraitzen du.
Zein da zure herriaren premia na-
gusia?
Herri txiki izanik ere, bizirik 
mantentzea.
Zer proposatzen duzue premia hori 
mantentzeko?
Leintz Gatzaga jasangarri iza-
teko lan-ildoak ongi markatzea. 

Jasangarritasunaz hitz egiten 
dugunean denoi etortzen zaiz-
kigu burura ekologia, natura, 
klima aldaketa, jasangarritasun 
soziala... Baina, herri txikiok 
jasangarri izateko gure erronka 
propioak ditugu eta horiei au-
rrez-aurre heltzea da erronkarik 
garrantzitsuena. Garena gare-
lako gara, baina, izaten jarraitu 
nahi dugu. Horregatik, Gatzagan 
bizi diren gazteak eta familia 
gazteak bertan mantentzeko lan 
egingo dugu buru-belarri eta 
baita herritar berriak erakar-
tzeko ere. Horrek ez du esan 
nahi gure nagusiak ahaztuko 
ditugunik, ezta gutxiago ere.
Zein proiektu zehatz burutzea gus-
tatuko litzaizuke?
Aurretik martxan dauden 
proiektuak ezagutu beharko 
ditugu lehenik, baina, parale-
loki beste lan-ildo batzuk lan-
duko ditugu; Hutsik dauden 
etxebizitzen inguruko lanketa, 
mugikortasun jasangarria sus-
tatu, udal eraikinen erabilpena 
eraginkortu...

"Gatzaga bizirik mantentzea 
izango da premia nagusia"
DORLETA ELKOROBARRUTIA LEINTZ GATZAGAKO HAUTESLE ELKARTEAREN ALKATEGAIA

"GATZAGAN BIZI 
DIREN GAZTEAK ETA 
FAMILIAK BERTAN 
MANTENTZEKO LAN 
EGINGO DUGU"

• Antzuola. • 46 urte.
• Erreka Taldeko langilea.

OLATZ LEZETA  
URZELAI

"Lanerako prest, talde 
lanean sinesten dut"

"Lanerako prest nago, eta 
uste dut hori badela dudan 
indargune bat. Talde 
lanean ere sinesten dut, 
eta Euskal Herri aske eta 
euskalduna amesten dut. 
Etxekoen babesa ere 
badut, eta berdin taldean; 
hori gabe, ez nintzateke 
alkategai izango. Eta baita 
herrian ere; horrelakorik ez 
nuen espero, eta asko 
indartu nau. Ikusi egin 
beharko da hemendik lau 
urtera zer dioten, baina, 
oraingoz, beraiengatik 
merezi du".

Amaia Ramirez de Okariz 
Kortabarria ANTZUOLA
Herrigintzan aritua da Olatz 
Lezeta Urzelai (Antzuola, 1977) 
Antzuolako EH Bilduko alkate-
gaia, baina orain, buruari buel-
ta asko eman ostean, udalgintzan 
aritzeko erronkari heldu dio. Ha-
ren arabera, herritar guztiek 
pasatu beharko lukete Udaletik, 
"barrutik egiten den lana" eza-
gutzeko. 
Lehen aldiz alkategai. Bertigorik? 
Sekulakoa; batez ere, musu pu-
blikoa izateko. Lanerako prest 
nago, baina horrelako gauzak 
egitera ez nago ohituta. Alkate-
tza herri baten gidaritza da, hein 
batean, eta horrek ere beldurtzen 
nau. Baina taldean arituko gara, 
eta horretarako gogoz nago. 
Hamalau kideko zerrenda duzue. 
Zer berezitasun du?

Batetik, udalgintzan sekula ibi-
li ez garenok gaude, eta horrek 
badu aberastasuna: lan eta 
proiektu berriak egiteko jende 
berria dago. Bestetik, bada es-
perientzia duen jendea ere tal-
dean; lehen alkate izandako bat, 
esate baterako. Alkateak ez du 
ezer egiten berak bakarrik; tal-
de lana inportantea da. Babes 
horrekin denok egingo dugu 
aurrera. 
Udalgintzan ez, baina herrigintzan 
aritu izan zara. 
Bai, urteetan. Gazte mugimen-
duan hasi nintzen, eta, ostera, 
asanbladetan, parte hartze pro-
zesuetan… Baina bada esan 
nahiko nukeen kontu bat: etxeko 
militantzia. Senarra zortzi urtez 
egon da Udalean, eta hori ez da 
berez egiten den gauza bat. Bi 
ume izan ditugu aldi horretan, 

eta bata udaletxean denean bes-
teak etxean egon behar du. 
Zaintzaren ardura…
Kaleko militantzia ikusten bai-
ta, eta goraipatu, eskerrak eman. 
Baina hori posible izateko etxean 
beste batek egon behar du. Orain, 
alderantziz izango da. 
Zeintzuk dira herrian ikusten ditu-
zun premia nagusiak?
Orain arte, sekulako lanketak 
egin dira, baina, adibidez, klima 
aldaketan arreta jarri beharko 
da. Murrizketak etorriko dira, 
eta horretaz jabetu beharko dugu, 

aldaketak etorriko direlako. 
Natura-baliabideen kudeaketa 
ere landu beharko dugu; uraren 
erabilera, esate baterako. Horrez 
gain, Aiherrarekin senidetza 
sendotzen jarraitu behar dugu, 
eta euskararen egoerari errepa-
ratu behar zaio. 
Hamar lagunetik sei mintzo da eus-
karaz herrian.
Bai, eta horri inportantzia ema-
ten diot. Lanketa indartsua egin 
beharko da. Jakintza gero eta 
handiagoa baita, baina erabile-
ra jaisten ari da. 
Bada, zer duzue helburu lanketa 
horiekin? 
Justua izango den herri baten 
alde jardutea lanean. Horreta-
rako, elkarlanari bide eman 
nahiko genioke; badaude taldeak 
ere sortuta herriko eragileekin 
aritzeko. 
Antzuolarra zara. Hori abantaila al 
da? 
Herria ezagutzen dut, herritarrak 
eta ohiturak; bidea errazten du. 
Nolakoa da Olatz Lezeta Urzelai? 
Batzuetan, haizeren batek jotzen 
dit, baina, orokorrean, nahiko 
lasaia, alaia eta positiboa naiz. 
Barre eta negar errazekoa. Eta 
gertukoa harremanetarako.

"Bidea errazten du herria eta 
herritarrak ezagutzeak"
OLATZ LEZETA URZELAI EH BILDUREN ALKATEGAIA

"JUSTUA IZANGO DEN 
HERRI BATEN ALDE 
LANEAN JARDUTEA 
DUGU HELBURU, 
ELKARLANEAN"

• Eibar. • 62 urte.
• Abokatua.

MIREN GALLASTEGI 
OIARZABAL

"Lotura politikoa dut 
Antzuolarekin"

"Leku gogokoenak 
oroitzapenei eta memoriari 
lotutakoak dira, herrian 
jaio, hazi edo aldi luzez bizi 
izan diren pertsonei 
dagokien pribilejio bat. 
Hori, niretzako, Eibar da. 
Eta Antzuolarekin dudan 
lotura konpromisokoa da; 
batez ere, politikoa. Esan 
nezake nire txokorik 
gogokoena udalbatzako 
eserlekua dela, 
antzuolarren bizitza 
hobetzeko txokoa. 
Antzuolako mendi ingurua 
ere gustatzen zait".

A.R.K. ANTZUOLA
Hirugarren aldiz izango da Mi-
ren Gallastegi Oiarzabal (Eibar, 
1961) Antzuolako PSE-EEren 
alkategaia, eta adierazi du "ez 
zaiola erabakia hartzea kostatu", 
hori delako hark duen konpro-
misoa alderdiarekin eta herri-
tarrekin. Izan ere, azken bi 
agintaldietan zinegotzi izan da 
herrian, eta, horrez gainera, 
legebiltzarkidea ere bada.   
Nolakoak izan dira azken zortzi 
urteak Antzuolan? 
Zailak. Nork esango zigun mun-
du mailako pandemia bat biziko 
genuela? Gerra Europako atee-
tara itzuliko zela? Horrek era-
gina izan du gure herriaren 
ekonomian, eta Udal Gobernuak 
ez du jakin egoerak eskatzen 
duen mailan egoten. Geldirik 
egon da, begiradarik gabe. 

Zein harreman duzu Udaleko ki-
deekin?
Harreman pertsonala –oso adei-
tsua izan da– eta politikoa –tal-
de bakoitzak bere ideiak defen-
datzen ditu– bereizi behar dira. 
Hori da joko demokratikoa. 
Zorionez, orain Euskadin poli-
tikariok ditugun arma bakarrak 
hitzak dira. 
Ba al duzu bertigorik? 
Bertigoa? Politikan beteranoa 
naiz eta denetik bizi izan dut.
Zeintzuk dira Antzuolan ikusten 
dituzun behar nagusiak? 
Aldaketa sakona behar du. Par-
te hartzeko espazio berriak behar 
ditu belaunaldi berrientzat. Kli-
ma aldaketaren aurkako borro-
kan aurrera egin behar du. 
Pobreziaren eta bazterkeriaren 
aurka borrokatu behar du. An-
tzuolak ez du Gobernu lokartu 

eta konformistarik behar, beti-
ko moldeetan dabilena. Herri-
tarrek beharra duten horretan 
dagoen Udala behar da. 
Horretarako, non jarri beharko li-
tzateke arreta?
Herria eraberritzean. Beharrez-
koa da kaleak berriro ere tau-
paka hastea eta biziagoak izatea. 
Tokiko merkataritzari lagundu 
behar zaio, eta Udalak beharrez-
ko tresnak garatzea proposatu-
ko dugu. Pobrezia energetikoak 
herrian duen errealitatearen 
argazki zehatza izateko azter-

keta bat egitea ere proposatuko 
dugu. Udalak energiaren demo-
kratizazioaren aldeko apustu 
sendoa ere egin beharko luke.
Nolakoa da zuen hauteskunde-pro-
grama?
Bizilagunen beharrei eta arazoei 
erantzun eta konponbiderik 
onenak emateko proiektua da, 
zerbitzu gehiago eta hobeak es-
kaintzen dituena. Udal agendan 
arazo ahulei lehentasuna eman-
go diegu, behar diren azpiegi-
turen bultzadak ahaztu gabe. 
Zer nahiko zenukete?
Nire konpromisoa, nire desio 
pertsonala, gehien gustatuko 
litzaidakeena da Antzuolari au-
rrera eginaraztea, biziberritzea. 
Antzuola igande arratsalde luze 
honetatik atera nahiko nuke, 
bertan murgilduta baitago EH 
Bildu Udalera iritsi zenetik. 
Hori erdiesteko, nolakoa da Miren 
Gallastegi? 
Egonezina dut. Egia da denborak 
pazientzia gutxi izatera eraman 
nauela denbora galdu nahi di-
guten pertsonekin. Baina aspal-
di da ez naizela isiltzen, sentitzen 
dudana esaten dudala. Adina-
rekin batera lortzen den pribi-
legio bat dela uste dut. 

"Antzuolari aurrera eginarazi 
nahiko nioke, biziberritu"
MIREN GALLASTEGI OIARZABAL PSE-EE-REN ALKATEGAIA

"BIZILAGUNEN BEHAR 
ETA ARAZOEI 
KONPONBIDE ONENAK 
EMATEKO PROIEKTUA 
DA GUREA"

• Arrasate. • 55 urte.
• LH ikasketak ditu.

JOSU XABIER 
ARANGUREN

"Oso zerebrala era 
arrazionala naiz"

"Pazientzia dut, eta itxura 
hori ematen dut. Gurutze 
Gorrian egon naiz urte 
luzez, Elorregin, eta 
egoera zailenetan batek 
baino gehiagok esaten 
zidan ni trankil ikusita 
eurak ere trankildu egiten 
zirela, baina baliteke ni 
hala ez egotea. Eta esango 
nuke oso zerebrala ere 
banaizela, arrazionala. 
Horrek ez du esan nahi 
emoziorik ez dudanik, 
baina, normalean, 
arrazionaltasuna 
gailentzen da.

Iñigo Barrena Kortabarria ANTZUOLA
Duela lau urteko udal hautes-
kundeetan Antzuolako EAJren 
zerrendetan hautagai izan on-
doren, lehen aldiz aurkeztu da 
Josu Xabier Aranguren (Arra-
sate, 1968) alderdi jeltzaleko 
alkategai. Hautagaitzari dago-
kionez, babestuta sentitzen da 
etxekoengandik eta taldekideen-
gandik. Begirada etorkizunean 
jarria duen herria eraiki nahi-
ko luke.
Zerk animatu zintuen hautagaitza 
aurkeztera?
Aurreko hauteskundeetan ze-
rrendetan joan ostean, Antzuo-
lako EAJko lehendakari hauta-
tu ninduten. Ordura arte, ez 
nengoen oso sartuta historia 
honetan, baina horrek aukera 
eman dit hurbilagotik ikusteko 
egoera. Guk talde moduan ikus-

ten dugu herriari aldaketa bat 
egin behar zaiola.
Ideologikoki, nolakoa da Josu Xa-
bier Aranguren?
Bada, alderdiaren bide berekoa 
naiz: pragmatikoa eta errealista. 
Hau da, lortu daitezkeen gauzak 
bideratze-zalea.
Zerrenda osatuta duzue. Indartsua 
al da taldea?
Taldeak indarra du, eta gu al-
katetzara helduko bagina ez 
nuke lorpen pertsonaltzat uler-
tuko, baizik eta talde ekintzatzat. 
Batetik, lan honetan berriak 
garenak gaude, eta, bestetik, 
esperientzia dutenak.
Ba al duzu bertigorik?
Taldearekin oso babestuta sen-
titzen naiz. Nik neure burua ez 
dut galduta sentitzen zentzu 
horretan; elkarrizketetan-eta, 
ordea, ez naiz ondo moldatzen. 

Lan egiteko gogoz dagoen jendea 
ere hurbildu zaigu. Ohikoa da 
jendearen ezezkoak jasotzea, eta 
izan ditugu, baina uste baino 
bizkorrago osatu dugu zerrenda.
Bada, zeintzuk dira ikusten dituzuen 
premia nagusiak?
Azkenengo urteetan ez da gauza 
handirik egin. Ur-parkeaz eta 
pumptrack parkeaz harago, mu-
gimendu handirik ez da izan. 
Egin diren gauza guztiak udal 
bati eskatu behar zaizkion mi-
nimoetan egin dira. Gure ikus-

puntutik, hori baino gehiago 
egin beharra dago.
Non jarri beharko litzateke arreta?
Etorkizunean. Herri batek bizi-
tzeko toki bat izan behar du, eta 
baita seme-alabak hazteko eta 
heztekoa ere, jatekoa, lan egite-
koa… Ingurua ere zaindu behar 
da: nekazaritza, dauden herriko 
zerbitzuak…
Puntu horiek jaso al dituzue pro-
graman?
Nahiko landuta dugu, baina 
borondate aurkezpenak dira. 
Alegia, behin lanean hasita gau-
za batzuk egiteko aukera dago 
eta beste batzuk ez; aurrekontu 
bat egoten da, baina murrizke-
tak alde guztietatik etor daitez-
ke. Orduan, lehen asmoa da 
etorkizunera begira egitea bidea.
Zer egin behar da horretarako?
Esate baterako, orain dela gutxi, 
Hiri Antolamenduko Plan Oro-
korra aurkeztu du Udalak, bai-
na uste dugu horri buelta bat 
eman behar zaiola; adibidez, 
industria mailan. Hemen alda-
ketak egin dira gure taldea Go-
bernuan egon denean; harrez-
kero, nolabait, errentetatik bizi 
izan baitira. Baina herria ezin 
da horrela bizi.

"Bidea etorkizunera begira 
egitea da gure asmoa"
JOSU XABIER ARANGUREN EAJ-REN ALKATEGAIA

"GUK TALDE MODUAN 
IKUSTEN DUGU 
HERRIARI ALDAKETA 
BAT EGIN BEHAR 
ZAIOLA"

• Arrasate. • 49 urte.
• Mantentze-teknikaria.

IBAN HERRARTE  
ARANA

"Aramaion etxebizitza 
huts asko daude"

"Ez dago premia bakarra. 
Etxebizitza arazoa egon 
badago. Badakigu 
Aramaion etxebizitza huts 
asko daudela, baina ez 
daude alokairuan. Etxe 
berriak egiteko leku pare 
bat badaude; saiatu behar 
dugu Etxebiderekin hitz 
egiten. Zerbitzuetan ere 
badago premia: 
medikuarekin hala moduz 
gabiltza eta ikusten dugu 
arazoa etorriko dela. 
Landaguneko 
jendearendako laguntza 
beharra etengabea da".

Arantzazu Ezkibel Galdos ARAMAIO
Lau urte egin ditu zinegotzi 
karguan Iban Herrarte Aranak; 
maiatzeko udal hauteskundeetan, 
aldiz, EH Bilduren Aramaioko 
alkategaia izango da.
Nork konbentzitu zaitu zerrenda-
buru joateko?
Zerrendak egiterakoan taldeak 
proposamena egin zidan; denek 
zekiten gaur egungo agintaldiko 
kideetatik nik bakarrik jarrai-
tuko nuela, gustura egon naize-
lako. Proposamena egin zidate-
nean etxean komentatuko nue-
la esan nuen; izan ere, erabakiak 
pisua du. Seme gazteak ditut... 
baina etxean denok konforme 
zeuden. Emazteak esan didan 
bakarra da etxera ez eramateko 
haserrerik ezta arazorik ere.
Udaleko lana ezagutzen duzu. Zerk 
erakartzen zaitu gehien?

Politena da proiektu askotan 
herritarrekin elkarlanean jar-
dutea: batekin berba egin, bes-
tearekin... Elkarlan horretan 
herritarrekin lan egin eta on-
doren proiektuak amaituta ikus-
tea. Ni azkeneko 20 bat urteetan 
bizi naiz Aramaion eta azkene-
ko lau urte hauetan jende mor-
doa ezagutu dut.
Politika egiterakoan, adostasune-
tara iristea garrantzitsua da. Zu 
nolakoa zara arlo horretan?
Berez, malgua naiz. Muga batzuk 
ipinita, oreka topatzea gustatzen 
zait. Denon gustua egitea oso 
zaila da, baina gustatzen zait 
oreka bilatzea. Hala ere, parean 
dudanak malgutasun maila bera 
erakutsi behar du.
Nola ikusten duzu Aramaio?
Landagunetik datorren herri 
txiki bat da Aramaio; tamalez, 

gero eta jende gutxiago bizi da 
landagunetik. Herri txikia garen 
aldetik, gero eta murrizketa 
gehiago ditugu: zerbitzu aldetik, 
banketxea, Correos, medikua... 
Herri kontzientzia hartu behar 
duen herria da. Aurrera egiteko 
gero eta traba gehiago izan behar 
ditugu. Herri txikia izatearen 
trabak sufritzen ari den herria 
dela esango nuke.
Zer proposatzen duzue Aramaiok 
dituen premiei aurre egiteko?
Formula magikorik ez dago. 
Lanean jarraitu, herriaren beha-

rrak eta eskubideak mahai gai-
nean jarri eta kontziente izan 
herri txikiak oso baldintzatuta 
gaudela. Lehentasun batzuk ja-
rri behar dira, eta lanean jarrai-
tu. Ez dugu formula magikorik 
eta ez dugu uste dagoenik ere, 
lan egitea ez baldin bada.
Alkate izendatzen baldin bazaituz-
te, zer egingo duzu lehenengo?
Lehenengo gauza izango da gaur 
egungo taldearen eta talde be-
rriaren arteko trantsizioa lotzea. 
Komunikazio-lan hori oso ga-
rrantzitsua da ondoren antola-
kuntza ona egiteko. Ondoren, 
uda antolatzea izango da lehen-
tasuna; jaiak ere gainean ditugu.
Zuen hauteskunde programaren 
alderdi garrantzitsuena zein da?
Taldea bera da: denak herritarrak 
gara, herria ezagutzen dugu, 
baita herriko arazoak ere. Arloz 
arlo gauza asko daude; denak 
dira garrantzitsuak, eta ezin dut 
jarri bat bestearen gainetik.
Nolako taldea osatu duzue?
Herritarrez osatutako taldea 
da, ideiak eta balioak argi di-
tuena. Batez ere, lanerako prest 
dagoen taldea da, eta datozen 
erronkei aurre egiteko prest 
dagoen taldea.

"Erronkei aurre egiteko prest 
dagoen taldea osatu dugu"
IBAN HERRARTE ARANA EH BILDUREN ALKATEGAIA

"ESANGO NUKE 
HERRI TXIKIA 
IZATEAREN TRABAK 
SUFRITZEN ARI DELA 
ARAMAIO"

• Otxandio. • 49 urte.
• Arabako suhiltzaileen buru.

ALBERTO AMENABAR  
AJURIAGUERRA

"Mantentze-lana falta 
zaio herriari"

"Aramaiori hainbat premia 
ikusten dizkiot. Herriaren 
eta auzoen mantentze-lan 
orokorra nabarmenduko 
nuke; izan ere, zabuak eta 
baita bestelakoak ere 
apurtuta daude. 
Errepideak, areka 
garbiketak, pistak... 
Mantentze falta dago, eta, 
era berean, ikusten dut 
falta dela herriari entzutea 
eta herriak dioena kontuan 
hartzea. Horrez gain, 
eraikin publikoak, 
pribatuak... margotuta 
daude".

A.E.G. ARAMAIO
2021az geroztik Arabako Suhil-
tzaileen zuzendaria da Amena-
bar. Urte asko darama EAJn 
afiliatuta, baina lehen aldiz 
aurkeztuko da hauteskundee-
tara.
Nork konbentzitu zintuen Aramaion 
zerrendaburu joateko eta zergatik 
eman duzu baietza?
Politikan sartuta nago aspaldi; 
EAJn 16 urterekin afiliatu nin-
tzen. Ordutik hona, alderdi ba-
rruan ibili izan naiz lanean, eta 
azken bi urteetan Foru Aldundian 
nabil, Suhiltzaileen zuzendari. 
Aurretik, nire kabuz ibili izan 
naiz lanean, enpresa pribatuan, 
kudeaketa arloan. Lehen aldia 
izango da zerrenda batean aur-
keztuko naizena.
Bertigoa ematen dizu zerrendan 
aurkezteak?

Ez, batere ez. Beste gauza batzuk 
badaude bertigoa ematen dute-
nak; familian gerta daitekeen 
zerbait, eta zuk kontrolatu ezin 
dezakezuna. Baina honek ez. 
Hala ere, arduratzen nauena da 
dauden arazoei konponbidea 
emateko gauza ez izatea.
Gaurkotasuna jarraitzen duzu?
Gaurkotasuna jarraitzen dut, 
aldizkariak irakurrita; baita 
tokikoak ere. GOIENA aldizka-
ria, adibidez. Euskal Herriko 
medio publikoak ere jarraitzen 
ditut. Jarraitzen ditut hemengo 
albisteak, baita mundu mailakoak 
ere. Lehen, munduan zehar la-
nean ibili nintzen, eta gustatzen 
zait egindako lagunekin harre-
mana mantentzea.
Nola ikusten duzu herria?
Herria nahiko bananduta eta 
abandonatuta ikusten dut. Az-

ken hilabeteetan asko etorri 
naiz auzoak eta herria ikuste-
ra, eta ikusi dut herria nahiko 
bananduta dagoela; gainera, 
dagoen moduan dago. Hainbat 
eraikin publiko eta pribatu, 
errepideak... margotuta dau-
de. EH Bilduk Statkraften 
proiektuarekin aurrera egin 
zuen, eta orain, hauteskundeak 
medio, mahai gainean jarrita-
ko konpromisoak hor geratu 
dira. Aurpegia ematea beti da 
ona herritarrentzat, eta gauzak 
argitzeko.

Zer eman diezaioke zure alderdiak 
herriari?
Lehenengo, herriari entzutea 
izango litzateke. Hurbiltasuna 
eman, benetako kudeaketa egin 
eta beti aurrez jokatu. Proiektuak 
aurrera eraman eta inoiz ez 
gorde. Hori proposatzen dugu 
guk.
EAJren hauteskunde programaren 
gauzarik nabarmenena zein da?
Aramaioko herritar guztienda-
ko, bai nagusiendako eta baita 
gazteendako, zerbitzuak ematea. 
Gure nagusiek soluzioak behar 
dituzte euren etxeetan edo ba-
serrietan; eta bestelako alterna-
tibak behar dituzte egoera hori 
ezinezkoa denean. Bestalde, gure 
gazteek gaztegune bat behar 
dute, berdintasuna eta integra-
zioa sustatzeko. Azkenik, lehen 
esan bezala, auzo guztien man-
tentzea hobetuko genuke. Plan 
baten falta dago. Hori ikusi dugu 
guk azken hilabete hauetan.
Nolako taldea osatu duzue?
Alkate izandako hiru daude gure 
taldean, baita zinegotzi izanda-
koak ere. Bestalde, Teresa Mo-
linuevo, Jonatan Moreno eta 
hirurok kudeaketan eskarmen-
tudunak gara.

"Nahiko bananduta eta utzita 
ikusten dut Aramaio"
ALBERTO AMENABAR AJURIAGUERRA EAJ-REN ALKATEGAIA

"HERRITAR 
GUZTIENDAKO 
ZERBITZUAK EMATEA 
DA GURE 
LEHENTASUNA"

34          ARAMAIO EGUBAKOITzA  2023-05-26  GOIENA ALDIZKARIA
ZINEGOTZIAK 9  

ALDERDIAK EH BILDU, EAJ, PSE-EE, PP.OHARRA: PSE-EE alderdiko Daniel Solana Alonsok eta PPko Hilario Alfaro Morenok ez dute izan nahi elkarrizketa egin.

• Elgeta. • 29 urte.
• Administrazioko teknikaria.

IBON UNZETABARRENETXEA 
GALLEGO

"Elgetaren alde lan 
egitea motibagarria da"

"Asko hausnartutako 
erabakia izan da alkategai 
aurkeztea; konpromiso, 
erantzukizun eta 
ikusgarritasun handiko 
kargua da. Elgetarren alde 
zerbait egiteko unea zela 
iruditu zitzaidan, eta Elgeta 
eta bertako herritarren 
bizitza hobetzeko lan 
egitea oso motibagarria 
iruditzen zait. Zestoako 
Udalean ari naiz lanean. 
Asko ikasi dut han lan 
egiten, eta oso baliagarria 
izango zait. Gainera, talde 
trinkoa osatu dugu".

Larraitz Zeberio Lekuona ELgEta
Elgetan hainbat ekimenetan 
ibilitakoa da EH Bilduren alka-
tegai Ibon Unzetabarrenetxea 
Gallego (Elgeta, 1993). Zuzenbi-
de ikasketak ditu eta azken ur-
teotan administrazio publikoan 
jardun du lanean.
Zelakoa da EH Bilduk osatu duen 
zerrenda?
Ilusio eta elgetarren alde lan 
egiteko gogo handia dugu. Tal-
de trinkoa eratu dugu; elgetarrez 
osatua, euskalduna, gaztea, in-
plikatua eta herrigintzan nahiz 
udalgintzan esperientzia duena. 
Hainbat arlo profesionaletatik 
gatozen taldea gara, izan admi-
nistrazio publikoan, industrian, 
hezkuntzan, euskara elkarteetan, 
ikerkuntzan... Ilusio eta gogo 
handiz Elgeta hobetzeko borro-
katuko gara.

Zein da gaur egun Elgetak duen 
behar nagusia?
Borrokan jarraitu behar dugu 
gure politiken erdigunean per-
tsona guztien zaintza eta ongi-
zatea jartzeko, gazteenetatik 
hasi eta nagusienetaraino. Ho-
rretarako, eskola-jantokiaren 
eredu berri baten aldeko apustua 
egingo dugu, alokairu soziala 
bultzatuko dugu eta eguneko 
zentroko zerbitzuak eta instala-
zioak hobetuko ditugu.
Zeintzuk dira EH Bilduk Elgetarako 
duen programako lan-ildo nagusiak?
Proiektu nagusi gisa, energia 
berriztagarrien aldeko apustua 
egiten jarraitu nahi dugu, ins-
talazioak eginez, isolamendu 
termikoa hobetuz eta herritarrak 
kontzientziatuz energia-kontsu-
moa murrizteko eta optimiza-
tzeko. Era berean, beharrezkoa 

ikusten dugu kultura etxea be-
rritzea eta memoria historikoa 
bultzatzea. Luzera begira, berriz, 
gure asmoa da bizitza aktiboa 
sustatzea eta herritar guztiei 
jarduera fisikorako sarbidea 
erraztea. Horretarako, kirolde-
gia eraberritzeko eta beste so-
lairu bat sortzeko proiektua 
proposatzen dugu. 
Zure ustez, zeintzuk dira herriaren 
indarguneak eta ahulguneak? 
Indargune gisa, era askotako 
ekitaldiak antolatzen direla, bai 
Udalaren zein herriko elkarteen 

aldetik, eta horrek bizia ematen 
dio herriari. Jendea inplikatu 
egiten da Elgetan. Ahulguneei 
dagokienez, esango nuke herri 
txikia izanik jendeak kanpora 
joateko joera daukala –kirola, 
erosketak, ikasketak...– . Garraio 
publikoa ez da maiztasun han-
diarekin pasatzen, eta horrek 
autoaren beharra ekartzen du. 
Hori hobetu beharra dago.
Alkatetza lortuz gero, zein izango 
da hartuko duzun lehen erabakia?
Lehenik eta behin, Elgetako 
herritarrei eskerrak emango 
nizkieke nigan jarritako kon-
fiantzagatik. Ondoren, Udalaren 
baliabideen arabera gure proiek-
tuak aurrera eramango genituz-
ke. Gure proposamenak bidera-
tzeko orduan herritarren ondoan 
egon nahi dugu, herritarren 
iritziak, kezkak eta ideiak jaso-
tzeko helburuarekin. 
2023-2026ko agintaldia zelakoa 
izango da, zure ustez?
Gustatuko litzaidake jakitea, 
baina, datorrena datorrela, au-
rre egingo diogu elkarrekin. 
Gogo eta ilusio handia dugu 
Elgetaren alde lan egiteko, El-
geta hobetzeko eta elgetarrei 
etorkizun oparoa eskaintzeko. 

"Datorrena datorrela, aurre 
egingo diogu elkarrekin"
IBON UNZETABARRENETXEA GALLEGO ELgEtako EH biLDuREN aLkatEgaia

"ILUSIO HANDIA DUGU 
ELGETA HOBETZEKO 
ETA ELGETARREI 
ETORKIZUN OPAROA 
ESKAINTZEKO"

• Eibar. • 28 urte.
• Politologoa.

IKER LAKA  
BARANDIKA

"Abertzalea eta 
aurrerakoia naiz"

"Abertzalea naiz herri hau 
maite dudalako eta 
sinesten dudalako herria 
behetik gora eraikitzen 
dela; Udaletik hasita. 
Aurrerakoia naiz, 
akordioetan, errespetuan 
eta justizia sozialean 
sinesten dudalako. 
Akordioak dira aurrera 
egiteko eta gizarteko 
ezberdinkeriak gutxitzeko 
modu bakarra. 
Konprometitua ere banaiz; 
konpromiso bat hartzen 
dudanean, bukaerara arte 
mantentzen dut".

Larraitz Zeberio Lekuona ELgEta
Politikarekiko sena berezkoa 
duela dio EAJren alkategai Iker 
Laka Barandikak (Eibar, 1994). 
Ziurtatzen du jeltzaleek Elgeta-
ri proiektu sendoa eta alterna-
tiba eraikitzailea eskaintzeko 
taldea osatu dutela.
Zelakoa da EAJk Elgetarako osatu 
duen zerrenda?
Legeak dagoeneko horrela ezar-
tzen duen arren, genero aldetik 
zerrenda anitza dela esango nuke, 
baita adin eta profil aldetik ere. 
Esperientzia eta berritasuna 
uztartzen ditugu. Zerrenda eus-
kalduna eta abertzalea da; El-
getari proiektu sendoa eta al-
ternatiba eraikitzailea eskain-
tzeko talde majoa osatu dugu 
jeltzaleok.
Zein da gaur egun Elgetak duen 
behar nagusia?

Lehentasuna da herria dagoen 
geldialditik ateratzea. Domekan 
bi ereduren artean erabaki behar 
dugu: EAJrekin etorkizunera 
begiratzea eta aurrera egitea; 
edo bestea, EH Bilduren bakar-
tasunetik geldialdi hori luzatzea 
eta Elgeta atzean geratzeko 
arriskuan jartzea. Guk oinarriz-
ko kontzeptu bat planteatzen 
dugu: Udalean gobernatzeko 
eredu berri bat ezartzea, elkar-
lanean oinarritutakoa, irekia, 
zintzoa eta herritarrekin batera 
landutakoa.
Zeintzuk dira EAJk Elgetarako duen 
programako lan-ildo nagusiak?
Hiru ardatz nagusi ditugu: per-
tsonak, ekonomia eta azpiegitu-
rak. Ekonomia sendoa beharrez-
koa da pertsonak zaintzeko 
beharrezkoak diren zerbitzuak 
eta azpiegiturak finantzatzeko. 

Txanponaren bi aldeak landu 
behar dira.
Zure ustez, zeintzuk dira herriaren 
indarguneak eta ahulguneak? 
Indargunea, txikia izan arren 
izaera duen herria dela, eta bi-
zitza duena. Gizarte eta kultura 
eragileak ditu, enpresak ere 
badaude… Gainera, herrigunea 
eta landa eremuko auzoak ditu; 
Gipuzkoako lurralde orekaren 
adibidea dela esan daiteke. Ahul-
guneen artean aipatuko nukee-
na da azken urteetan Pagatza 
industrialdea gainbeheran da-

goela, herriko ekonomia eta 
industrialdea sustatzea ez dela-
ko EH Bilduren apustua izan 
azken urteetan.
Alkatetza lortuz gero, zein izango 
da hartuko duzun lehen erabakia?
Hasteko, herritarrei eskertu 
egingo nieke gure taldeari eman-
dako babesa, eta hitz egingo 
nieke Udalean lan egiteko beste 
modu bat jarriko dugula martxan; 
elkarlanean oinarrituta egongo 
dena, gainerako alderdi politi-
koak kontutan izanda eta herri-
ko eragile sozial eta ekonomikoen 
eskutik, herritarren ekarpenak 
aintzat hartuko dituena.
2023-2026ko agintaldia zelakoa 
izango da, zure ustez?
Pandemia, Ukrainako gerra, 
krisia… Azkenaldian ikusi dugun 
denarekin ez naiz ausartzen ezer 
ere esatera. Garai oso ezegon-
korra bizi dugu eta ez dakigu 
zer gertatuko den. Baina argi 
izan behar dugu nolako Elgeta 
gura dugun etorkizunean, eta 
hori gaurtik hasi behar dugu 
lantzen. Horrelako egoera eze-
gonkorrean herritarrei konfian-
tza emateko modu bakarra da 
orainaren eta etorkizunaren 
artean koherentzia ezartzea.

"Lehentasuna da Elgeta 
dagoen geldialditik ateratzea"
IKER LAKA BARANDIKA ELgEtako EaJ-REN aLkatEgaia

"ZERBAITEKIN 
KONPROMISOA 
HARTZEN DUDANEAN, 
BUKAERARA ARTE 
MANTENTZEN DUT"

ZINEGOTZIAK 9  
ZERRENDAK EH BILDU, EAJ, PSE-EE.

oHaRRa: PSE-EE aderdiko alkategai Elias De Castro apariciok
ez du izan nahi elkarrizketa egin.



Orrialde honetan, orrialde osoko iragarkia.

Larraitz Zeberio Lekuona ELgEta
Industria eta bide azpiegiturak 
izan dituzte hizpide jeltzaleek 
Elcoro Decoletaje enpresara 
eguaztenean eginiko bisitan. 
Enpresako arduradunekin ba-
tera lan-bilera egin zuten Elge-
tako alkategai Iker Lakak, Mikel 
Larrea zerrendako kideak, eta 
baita ere Aldundiko Ekonomia 
Sustapeneko eta Proiektu Es-
trategikoetako foru diputatu 
Jabier Larrañagak eta Bide Az-
piegituretako diputatu Aintzane 

Oiarbidek ere. "Lurralde indus-
triala da gurea, eta ekonomia 
indartsua edukitzeak garrantzi 
handia du etorkizunean ere on-
gizateari eusteko", esan zuen 
Larragañak. "Elgetan 40 enpre-
sa eta 600 bat langile ditugu, eta 
hori, zalantza barik, aberasta-
suna sortzea da". Alde horreta-
tik, Iker Laka alkategaiak fun-
tsezkotzat jotzen du enpresekin 
harremana berrartzea. Jeltzaleen 
iritziz, EH Bilduren Udal Go-
bernuak ez du harremanik uda-
lerriko enpresekin.

Bide Azpiegituretako diputatu 
Aintzane Oiarbidek, berriz, kon-
promisoa hartu du irisgarrita-
suna hobetzeko, eta esan du 
dagoeneko esleituta daudela 
Kanpanzar eta Elgeta arteko 
errepidea zabaltzeko lanak. "Au-

rrerapauso garrantzitsua izango 
da elgetarrentzat eta urrats in-
portantea industriarentzat; izan 
ere, Elgetatik kamioi asko pa-
satzen dira".

Landa-eremuko premiak
Nekazaritzako eta Lurralde Ore-
kako zuzendari Xabier Arruti, 
Mendietako eta Natura Inguru-
neko zuzendari Arantxa Arizti-
muño eta Landa Udalerrien 
Garapenerako zuzendari Jon 
Ander Azpiroz Elgetan izan dira 
egunotan. EAJko ordezkariekin 
elkartu dira. "Dedikazio ezber-
dinarekin, baina lehen sektore-
ko 180 ustiategi daude herrian. 
Landa-lurren digitalizazioa ga-
rrantzitsua da eta Udalak jarre-
ra aktiboagoa izan behar du", 
esan du alkategaiak.EAJko ordezkariak, Elcoro Decoletaje enpresa atarian, hango arduradunekin. E. A.

"Enpresak aktibo bat 
dira herriarentzat"

M-28

Larraitz Zeberio Lekuona ELgEta
Ibon Unzetabarrenetxea alkate-
gai duen lantaldeak Mendizaleen 
plazan egin du kanpainako eki-
taldi nagusia. Alde batetik, au-
rreko agintaldian udal ordezka-
ritza izan duten EH Bilduko 
kideek egindako lana aitortu 
eta eskertu dute, eta, bestetik, 
zerrenda berriaren eta egitasmo 
nagusien berri eman dute.

Hitza txandaka hartuz zerren-
dakideek arloka aurkeztu dute 
EH Bilduren programa. Ziurta-
tu dute, besteak beste, alokairu 
soziala sustatzeko ahalegina 
egingo dutela, bakarrik diren 
adinekoen egoera aztertu eta 
ongizatearekin lotutako neurriak 
hartuko dituztela, eta irisgarri-
tasunean sakontzeko, energia 
berriztagarriak sustatzeko eta 

kirol zerbitzua hobetzeko asmoa 
dutela. "Politika feminista eta 
soziala bultzatuko dugu. Euska-
raren erabilera bultzatzearen 
alde egingo dugu eta ingurume-
naren zaintzari eta mantentze-la-
nei garrantzia emango diegu", 
esan du alkategaiak. Horrekin 
batera, hezkuntzaren alorrean 
Elgeta "bere osotasunean" har-
tuko duen curriculuma sortzeko 
asmoa agertu dute, eta memoria 
historikoari lotuta unitate di-
daktiko bat osatzekoa. Azpiegi-

turei dagokienez, esan dute bi-
garren solairu bat emango dio-
tela kiroldegiari eta kultura etxea 
berritu egingo dutela.

EH Bilduren lantaldeak herri-
tarren ondoan egon nahi duela 
esan du Unzetabarrenetxeak. 
"Herritarren iritziak, kezkak 
eta ideiak jasotzea da gure hel-
burua, eta, hain zuzen, ilusio 
eta gogo handia dugu Elgetaren 
eta elgetarren alde lan egiteko, 
Elgeta hobetzeko eta elgetarrei 
etorkizun oparoa eskaintzeko". 

Kanpaina itxiera gaur
Kanpaina ixteko ekitaldia egin-
go du EH Bilduk gaur Mendiza-
leen plazan, 19:00etan. Triki-po-
teoa egingo dute, eta 21:00etara-
ko afaria antolatu dute Bolatoki 
tabernan.EH Bilduren ekitaldi osteko talde-argazkia, plazan. EH BILDU

"Politika feminista eta 
soziala bultzatuko dugu"

M-28

Elgetako jaiek 
badute kartela
Lili Arantzabal Larrañagaren 
Jaietan jai kartelak iragarriko ditu 
Ferixa Nagusiko jaiak. Lau 
proposamen jaso ziren kartel 
lehiaketarako, eta herritarrek zazpi 
egun izan dituzte gustukoena 
aukeratzeko. Jai Batzordeak 
eguaztenean eman zuen aditzera 
Jaietan jai kartelak jaso dituela 
boto gehien: emandako 78 
botoetatik 34 –%44,2–.

I.A.A.

Hauteskundeetan ohi den mo-
duan, udaletxeko beheko solai-
ruan jarriko dituzte hautetson-
tziak elgetarrek botoa eman 
dezaten. Herrian 853 biztanle 
daude deituta udal hauteskun-
deotan parte hartzera. Batzar 
Nagusietako ordezkariak hau-
tatzeko hauteskundeak ere izan-

go dira. Mahai bakarra egongo 
da hauteslekuan, eta, legeak 
horrela ezarrita, 09:00etatik 
20:00etara bitartean egongo da 
zabalik. 

Udal hauteskundeei dagokie-
nez, hiru zerrendaren artean 
hautatu ahal izango dute elge-
tarrek: EH Bildu, EAJ eta PSE-
EE. Gaur egun, EH Bilduko sei 
ordezkarik eta EAJko hiruk 
osatzen dute udalbatza. PSE-EEk 
ez du ordezkaritzarik.

853 elgetar daude 
domekan botoa 
ematera deituak 

M-28

Jokin Bereziartua Lizarazu bERgaRa
Agintaldiko azken ohiko osoko 
bilkura izan zen astelehenekoa, 
eta, beraz, azken bilkura izan 
zen zinegotzi batzuentzat; amaie-
ran, agurtzeko esker on hitzak 
eta besarkadak izan ziren eta 
talde-argazkia atera zuten. 

Hainbat gai landu zituen udal-
batzak, eta bozkatu ziren puntu 
gehienak onartu ziren, aho batez. 
Adibidez, Narbaiza jauregiaren 
erabilera Diputazioari ematea; 
emakumeek herriari eta gizar-
teari egindako ekarpenak ikertzea 
eta zabaltzea helburu duen Go-
ruetan ikerketa beka ateratzea; 
Bergarako Udala Berener koope-
ratibako bazkide laguntzailea 
izatea, Erraldoi Taldearekin hi-
tzarmena berritzea eta 2023tik 
2027ra arteko Bergarako Udalaren 
Euskararen Erabilera Plana.

2023-2027: Euskara Plana 
Hain zuzen ere, datozen lau ur-
teetarako Euskara Planak badu 
berezitasun bat, EH Bilduko ele-
dun Nagore Iñurrategiren ara-

bera: "Lau urtean egin beharre-
ko plan estrategiko horrek badu 
berezitasun bat. Metodologia 
berri bat ezarri nahi dute eta 
hautatuetako bat izan da Berga-
rako Udala. Praktika onagatik 
aukeratu gaituzte, eredu gara, 
eta horretan jarraituko dugu. 
Urteetako lanaren ondorioz, ere-
du da Bergarako Udala euskara-
ren normalizazioan".

Frontoirako laguntzarik ez
Puntu gehienak aho batez onar-
tu arren, EAJk abstentziora ere 
jo zuen puntu batzuetan; 780.000 
euro inguruko kreditu aldaketa 
proposamena, kasu. Udal pilo-
talekua birgaitzeko Europako 
Next Generation dirulaguntza 
jaso ez izanak eragin du kredi-
tu aldaketa hori. Jeltzaleek az-
pimarratu zuten birritan ez dela 

dirulaguntza lerro hori lortu: 
"Udalak Next Generationeko bi 
dirulaguntza eskatu ditu eta 
biak bota dizkiote atzera. Ikus-
ten ari gara nola Oñatin aurre-
ra doan laguntza lerro hori, edo 
Arrasaten, edo Soraluzen... Bai-
na Bergaran ez. Uste dugu hori 
ere badela kudeaketarik ezaren 
adierazgarri [...]. Dirulaguntza-
rik ez lortu arren, akaso, fron-
toiko proiektuari buelta bat eman 
behar zaio eta prest utzi Aldun-
diak edo Jaurlaritzak lerro berri 
bat ateratzen duenerako; batzor-
dean bizirik mantendu beharre-
ko proiektua da".

EH Bilduk, frontoiko proiektua 
hobetzen jarraitzeko asmoa ager-
tzeaz gain, aurreikusitako ko-
puru hori nora bideratu den 
azaldu zuen. "Ez denez dirula-
guntza hori etorri, tokatzen da 
proiektu horri berriz heldu eta 
hobetzea; beharra ez da-eta de-
sagertu. Aurreikusitako kopuru 
hori behar berrietara bideratu 
da", esan zuen Iñurrategik.

'Geuretik Sortuak' ere, aurrera
Jeltzaleen abstentzioarekin onar-
tu zen beste puntu bat izan zen 
Udalbiltzaren Geuretik Sortuak 
beste beka bat ateratzea. EH Bil-
duk eta EAJk ez dute ikuspegi 
bera 37.500 euroko beka horren 
bueltan. EH Bilduko Nagore Iñu-
rrategik honako irakurketa hau 
egin zuen: "Euskara, nazio erai-
kuntza eta herria egiten dugu 
halako ekimenekin, eta ezin da 
ahaztu Bergarako sortzaileek ere 
eman ahal dutela izena. Gainera, 
beka horretatik sortzen dena 
Bergarara etorriko da bueltan". 
EAJko Maite Agirrek ez du iri-
tzi bera: "Duela bi urte ere abs-
tenitu egin ginen. Alderdi poli-
tiko baten laguntza da; diru asko 
da, eta Bergarako sortzaileei 
bideratu beharko litzaieke". 

EH Bilduko eta EAJko zinegotziek talde-argazkia atera zuten osoko bilkuraren amaieran; PSE-EEko Alberto Alonso ez zen egon. J.B.L.

Euskara lehen planoan 
datozen lau urteetan ere
2019-2023ko agintaldiko azken osoko bilkuran aho batez onartu dute 2023tik 2027ra 
arteko udalaren Euskara Plana; udal frontoia birgaitzeko Next generation dirulaguntza 
heldu ez denez, 780.000 euroko kreditu aldaketa bat ere onartu dute, "behar berrietarako" 

Aranzadik eta Ikastolen Elkarteak 
garai baten ospatzen zen Ikasto-
la Eguna berreskuratu dute ekai-
naren 3rako, San Martzialen. 
10:00etan igoko dira, trikitilarien 
laguntzarekin; 11:00etan, olin-
piadak, jolas kooperatiboak, 
tailerrak eta aurpegi-margotzea 
izango dituzte; 13:00etan, gurasoen 
erronkaren txanda izango da; 
14:00etan, bazkaria; 14:30ean, 
Laino Beltzak taldearen kontzer-
tua; 15:30ean, olinpiaden finalak 
jokatuko dituzte; eta, amaitzeko, 
17:00etan, kalejiran hartuko dute 
beheranzko bidea. Bestalde, Aran-
zadik ekainaren 23an ospatuko 
du ikasturte amaierako festa, 
udal pilotalekuan eta Semina-
rioko patioan.

Ikastola Eguna 
ekainaren 3an San 
Martzialgo zelaian

Egun osoko egitaraua antolatu 
dute ekainaren 2an Labegaraie-
tan egingo den skate jairako: 
11:30etik 13:00etara, hasiberrien-
dako saioak egongo dira; 
14:00etan, parrillada egingo dute; 
15:00etan, skate librerako tartea 
izango dute; 17:00etan, txapel-
keta hasiko da; eta, amaitzeko, 
zuzeneko musika: Azkaiter Pe-
lox eta KPO-Blindo9. 

Skate jaia egingo 
dute ekainaren 2an 
Labegaraietan

Odola emateko deia
Hurrengo ateratzea ekainaren 
7an da, osasun zentroan, 
16:30etik 20:30era. Bereziki, 
gazteei egin diete dei odola 
emateko: 747 42 99 20 (Dulce).

Xake txapelketa
16 urtetik beherako 
bergararrei zuzenduta dago 
eta ekainaren 10ean elkartuko 
dira Zabalotegi dorrean 
(10:00). Izena eman behar da 
ekainaren 8rako: 699 52 90 04.

Kontzertua Gorlan
Urretxuko Hiri Galduak 
musika taldeak ekainaren 2an 
joko du kantinan (19:30). Hi 
Exekutibo taldearen ondoren, 
Hiri Galduak proiektua jarri 
zuen martxan Josu Calvok. 

oHaRRak

Larramendiko Arnasak EH Bilduri 
eta EAJri galdetu zien hurrengo 
agintaldian Udal Gobernuan 
egongo balira gaia nola bideratuko 
luketen. EAJ ez zen eztabaidan 
sartu eta adierazi zuen "tamalez" 
gaia epaitegietan dagoela. EH 
Bilduk "argi" dauka aho batez 
onartutako Plan Orokorrak ez duela 
baimentzen eta hori defendatuko 
duela egungo prozesu judizialean 
eta beste instantzia batzuetan. Larramendiko Arnasa taldekoek galdera eta eskaeren tartea baliatu zuten. J.B.L.

Larramendiko Arnasakoak, galdezka

Bergarako EH Bilduren ekitaldia San Martin plazan. L.Z.L.

"Kanpainan zehar jende asko 
etorri zait babesa eskaintzera"
EH bilduren alkategai gorka artolak eskerrak eman 
dizkie egunotan lanean aritu diren boluntario guztiei

Larraitz Zeberio Lekuona bERgaRa
Kanpaina-itxiera jaia eginda 
agurtu du Bergarako EH Bilduk 
hauteskunde-kanpaina. Atzo 
egin zuten, eta, hain zuzen, Gor-
ka Artola alkategaiak eskerrak 
eman zituen. "Esker oneko hitzak 
besterik ez dut", esan zuen. "Jen-
de pila bat ibili da kanpaina 
aurrera ateratzeko boluntario 
lanean, eta benetan eskertzen 
diet egindako lana. Komunitate 
sendoa osatzen dugun seinale 
ere bada. Bestalde, kanpainan 
zehar jende asko etorri zait ba-
besa eskaintzera. Politak izaten 
ari dira egun hauek".

Domekako hauteskunde egu-
nera begira Artolak gogorarazi 
du "gehiengo zabala" behar due-
la EH Bilduk. "Herri ekintzailea 
eta bizia izan da historikoki 
Bergara, dinamika handikoa bai 
ekonomia arloan, kulturan, arlo 
sozialean edota herrigintzan ere. 
Orain dela urte batzuk, baina, 

distira galduta izan du, eta 2019an 
alkatetzara heldu ginenean oso 
argi geratu zitzaigun: Bergara 
grisa jaso genuen. Azken lau 
urte hauetan, baina, biziberritzen 
hasi da. Eta horretan jarraituko 
dugu. Berriro ere herri bizi eta 
koloredun bihurtuko dugu Ber-
gara", esan zuen Artolak. 

Proiektu nagusiak
Arrizuriaga kultura sorkuntza-
ren eta emakumeen espazio 
moduan ikusten du Bergarako 
EH Bilduk. Labegaraietako kan-
txa estaltzea agindu du, eta bai-
ta ere zaintza modu komunita-
rioan lantzea, etxebizitzarako 
sarbidea erraztea, energia bu-
rujabetzara urratsak egiten ja-
rraitzea, Miguel Altunaren 
eraikin zaharra herriarentzat 
berreskuratzea eta herri biziagoa 
izatearen alde lan egitea, besteak 
beste, Herria Antolatzeko Plan 
Orokor (HAPO) berria eginez.

Bergarako EAJko kideak Mikel Lete alkategaiarekin. BERGARAKO EAJ

Gazteendako lan aukerak eta 
alokairurako dirulaguntzak
gazteen kezkak entzuteko eta zalantzak argitzeko gazte 
bulego bat zabaltzeko asmoa dute bergarako jeltzaleek

Larraitz Zeberio Lekuona bERgaRa
Mikel Lete buru duen lantaldeak 
ezinbestekotzat jotzen du gazteek 
euren bizitza proiektua Bergaran 
garatzeko aukera izatea, eta 
horretarako ere lan egingo du-
tela azaldu dute jeltzaleek. "Gaz-
teek baliabideak behar dituzte 
eta etxebizitza, lana eta forma-
kuntza ezinbestekoak dituzte 
horretarako", esan du alkate-
gaiak. Jeltzaleek agindu dute 
alkatetzara heltzen badira babes 
ofizialeko etxebizitzak sustatu 
eta formakuntzarako zein alo-
kairurako dirulaguntza berriak 
eskainiko dituztela. "Entzute 
ariketan hainbat eta hainbat 
gazterekin egoteko aukera izan 
dugu eta argi geratu zaigu herri 
honen bizi-kalitatea hobetzeko 
gogoa eta konpromisoa dutela. 
Arlo askotariko elkarteetan eta 
lantaldeetan hartzen dute parte 
eta ekarpen handia egiten diote 
gure herriari. Horregatik, guztioi 

eragiten diguten erabakietan 
parte hartzeko aukera eskaini 
nahi diegu". 

Gazte bulego berria
Gazteen errealitatea ezagutzeko 
espazioa izango den gazte bule-
go bat zabalduko dutela iragarri 
dute jeltzaleek; "Informazio itu-
rri zuzena eta zabala bideratze-
ko lagungarria izango da". Ho-
rrekin batera eta gazteendako 
lan aukerak bermatzeko Berga-
rara enpresa berriak erakartze-
ko eta bertan daudenak man-
tentzeko eta indartzeko progra-
mak sustatuko dituztela esan 
du Letek. "Herriko merkataritza, 
ostalaritza, enpresa eta autono-
mo txikiek sortzen dute gure 
herriko aberastasuna eta ezin-
bestekoak dira gazteei lan au-
kera berriak eskaintzeko. Guz-
tiak babesteko neurriak hartu-
ko ditugu, besteak beste, diru-
laguntza berriak zabalduz". 

Sozialisten 
kale agerraldia
Alderdi sozialistako kideak 
astelehen izan ziren Bergaran. 
Deba-Urolako Batzar 
Nagusietarako hautagai Alberto 
Albistegi eta Donostialdeko 
zerrendaburu Susana Garcia egon 
ziren, besteak beste. Arrosak 
banatu eta herritarrekin ideiak eta 
proposamenak partekatu zituzten.

MIREIA BIKUÑA

L.Z.L. bERgaRa
Bost hautesleku izango dira do-
mekan Bergaran eta guztira 
hamazazpi mahai botoa emate-
ra deituta dauden 11.311 herri-
tarrek botoa eman dezaten. 

Pandemia aurreko ohiko egoe-
rara itzuliko da botoa emateko 
lekuen banaketa; izan ere, pan-
demia garaian izandako hautes-
kundeetan udal pilotalekuko 
hautesleku batzuk Seminarixoa 
aretora pasatu zituzten, segur-
tasun protokoloek horrela agin-
duta. Hala, hauteslekuen koka-
pena eta banaketa honakoa 
izango da domekan; udal pilo-
talekuan zortzi mahai, Matxia-
tegi Eskolan (San Martin) lau 
mahai, Martokoan hiru mahai, 
eta mahai bana Ibarra-Labega-
raietan zein Osintxun. Mahaiak 
09:00etatik 20:00etara egongo 
dira zabalik.  

Bost zerrenda aukeran
Hauteskundeak deitu dituzte 
Udaleko zein batzar nagusieta-
ko ordezkariak hautatzeko. Udal 
hauteskundeotan bost zerren-
daren artean aukeratu ahal 
izango dute bergararrek; EH 
Bildu, EAJ, PSE-EE, Elkarrekin 
Bergara eta PP.

Botoa ematera 
joateko deia 
11.311 
herritarri
Pandemia aurreko ohiko 
egoerara itzuliko da botoa 
emateko lekuen 
kokapena bergaran

M-28 M-28

M-28

M-28

Jokin Bereziartua Lizarazu bERgaRa
Heldu da eguna, gaur hasiko 
dira Pentekosteak. Suziria bota 
eta Bitorianatxo udaletxeko bal-
koira heltzearekin batera egin-
go du eztanda festak, eta maia-
tzaren 30era arte bergararrek 
eta bisitariek ez dute aspertzeko 
astirik izango, Udalak eta Jai 
Batzordeak adin eta gustu guz-
tiak asetzeko moduko egitaraua 
prestatu dute eta. 

Egitarauan badira hainbat no-
bedade, eta horietako bat festaren 
hasieran bertan izango da; izan 
ere, Musika Banda izaten da ur-
tero jaien hasierako eragile pro-
tagonistetako bat, Miguel Gon-
zalez Bastidaren Pobres y alegres 
martxa ezagunarekin. Bada, 
aurten, Pentekosteak heldu di-
rela iragartzen duen martxa ho-
rren ostean, Xaxauren martxa 
ere joko dute, jai herrikoien 
konpartsak hamabost urte bete 

dituela ospatzeko. Bandako zu-
zendari Enrike Txurrukak kon-
posatutako pieza da, eta hasiera-
ko kalejiraren ostean plazara 
itzuliko dira, Xaxauren pieza 
sortu berria jotzeko. Xaxau ai-
patuta, gogora ekarri beharra 
dago Zubieta eta Masterreka 
kaleak berritzeko lanak amaitu 
ostean ohiko Bideberriko gunera 
itzuliko dela txosnagunea; atzo 
arratsaldean hasi ziren munta-
keta lanekin eta martitzenera 
bitartean jaietako "ezinbesteko 
gune askea" izango da. 

Bestalde, plazako txosna Mu-
gimendu Sozialistak kudeatuko 

du, eta egitarau propio atera 
dute (Ikus 42. orria).  

Zaintza, "herri erronka bat"
Jaiak, baina, ez dira suziri jaur-
tiketa barik hasten. Zaintza 
lanetan ari diren pertsonei eta, 
bereziki, emakumeei, haiek 
aritzen dira-eta lan horietan, 
aitortza egin nahi izan diete 
Udalak eta Jai Batzordeak aur-
tengo jaietan. Hain zuzen ere, 
zaintza lanen ordezkaritza bat 
izango da gaur jaiei hasiera 
emateko ekitaldian suziria jaur-
tiko dutenak. Udal Gobernua 
lantzen ari den zaintza plana-
rekin ere badu lotura erabakiak, 
azaldu dutenez. Planak zazpi 
"helburu estrategiko" jasotzen 
ditu, eta horietatik lehenak 
honela dio: "Zaintza bere di-
mentsio osoan ulertzea, lan 
horiek merezi duten aitortza 
egin eta ikusaraztea". Aitortza 

ZAINTZA "BERE 
DIMENTSIO OSOAN" 
ULERTUTA, LAN 
HORIEK AITORTU NAHI 
IZAN DITUZTE

Suziria botatzeaz arduratuko den emakumeen ordezkaritza, Bitorianatxorekin. B.U.

Zaintzari aitortza 
festak hasteko
gaur hasi eta hilaren 30era arte jaietan egongo da bergara; udalak eta Jai batzordeak 
zaintzan diharduten emakumeak lehen planora ekarri eta haiei eman diete suziria 
botatzeko ardura: "batzuk jai egiteko beste batzuek zaintza lanak egitea ezinbestekoa da"

eta ikustarazte hori hainbat 
formatutan egitea aurreikusi 
da, eta jaietako hori izango da 
horietako bat. Testuinguru ho-
rretan, ekitaldi horren aurretik 
harrera egin zieten martitzen 
arratsaldean ordezkaritza horri 
Gorka Artola alkateak eta 
Ainhoa Lete zinegotziak, uda-
letxean –argazkian–. 

Gorka Artola alkateak azaldu 
zien bertaratutako emakumeei 
zergatik arduratuko diren jaiei 
hasiera emateaz: "Pentekoste 
jaien testuinguruan egiten ari 
gara lehen aitortza hau, eta ez 
da kasualitatea. Jai Batzordeak 
eta Udalak bitarteko hori balia-
tu nahi dute egiten duzuen lan 
ezinbesteko hori aitortzen has-
teko. Bai, zaintza ere jaiaren 
protagonista egin nahi dugu. 
Beste alderdi batetik protago-
nista ere badelako; izan ere, 
batzuek jai egin dezagun beste 
batzuek zaintza lanak egitea 
ezinbestekoa da. Artolak gaine-
ratu zuen herri eta gizarte be-
zala dagoen erronka bat dela 
zaintzarena gaur egun: "Herri 
erronka bat den heinean, eran-
tzukizuna eremu pribatutik 
eremu komunitariora atera behar 
dugu. Horregatik, babes egitura 
komunitarioak sendotu behar 
ditugu. Eta uste dugu hortik jo 
behar dugula, eta zaintza eko-
sistema oso bat eratu". 

Horretarako pertsona erdigu-
nean jarri behar dela uste du 
alkateak: "Gaur egungo ereduan, 
oso erraz bihurtzen da pertsona 
erabiltzailea menpeko, eta horrek 
ez luke horrela izan behar. Per-
tsona horiek, zaintza behar iza-
nagatik ere, pertsona izaten 
jarraitzen dute, proiektuak di-
tuzte, zaletasunak, beharrak... 
Eta zaintzaileak ere zaindu behar 
ditugu. Uste dugu zentralitatea 
eman behar dizuegula zaintzai-
leei, eta hori egiten hasteko 
borondate irmoa daukagu".

Bandak ezingo du frontoian jo
Zaintzaileez gain, bandak pro-
tagonismo berezia izango du 
jaien hasieran. Horrez gain, 
jaietako domekan eman ohi du-
ten kontzertu bereziak ere ez 
du hutsik egingo; hori bai, ez 

dute udal pilotalekuan joko, udal 
eta foru hauteskundeetarako 
herriko hautesleku nagusia de-
lako. "Hasiera baten, Espoloian 
izango da kontzertua, eta, egu-
raldi txarra egiten badu, Boluko 
frontoi estalian joko dugu", au-
rreratu du bandako zuzendari 
Enrike Txurrukak. Honako hau 
izango da kontzertuko egitaraua: 
J.R. Pascual Vilaplanaren En-
cuentros "pasodoble argi eta 
dotorea"; G. Rossiniren Tancre-
di "irekiera bizia eta arina"; T. 
Susatok sortu eta M. Mellaerts-ek 

bandarako moldatutako The 
Danserye pieza; T. Hashimotoren 
Omisoka, urteberriko ospakizu-
netarako konposatutako obra 
"distiratsua"; I. Urkizuren Jaial-
dia pieza, 1970eko 1980eko ha-
markadetako euskal kanta batzuk 
jasotzen dituena; eta, amaitzeko, 
Alfredo Gonzalez Chirlaqueren 
Bergarako ereserkia.

ERASOEN AURKAKO 
PROTOKOLOAZ GAIN, 
ARRETA GUNEA 
JARRIKO DUTE IRIZAR 
JAUREGIAN

Egitarau eta informazio 
osorako, eskaneatu QR 
kode hau poltsikoko 
telefonoarekin.

Jai-espazioak "inklusiboak eta indarkeriarik gabekoak" izan 
daitezen neurriak hartu dituzte Udalak eta Martxanterak talde 
feministak Pentekosteetarako. Hala, prebentzio lanak egitearekin 
batera eraso egoerak kudeatzeko bitartekoak eskaini eta arreta-
gunea jarriko dute, eta ekintza feministek ere izango dute lekua 
egitarauan. Ekintza feminista horien artean dago, esaterako, 
Martxanterek antolatu duten Guateke more ibiltaria; maiatzaren 
27an egingo dute, Bideberriko txosnagunetik abiatuta (19:30). 
Musika jartzaileak kamioi baten joango dira eta herriko kaleetan 
zehar dantzaldi eta jai ibiltaria egingo dute.

Txosnagunean protokoloa eta arreta-gunea Irizar jauregian
Txosnagunean eraso matxisten protokoloa egongo da eta han 
lanean arituko direnek formakuntza jasoko dute Martxanteren 
eskutik. Tabernariei ere, hala beharko balute, eraso egoerak 
kudeatzen laguntzeko aholku sorta jasotzen duen kartela banatuko 
zaiela azaldu dute Udaletik.

Jaietan ere ez dugu inongo erasorik onartuko! lelopean, erasoen 
edo erasotzaileen konplize ez izatera dei egiten duten kartelak 
jarriko dituzte eta zaintza kolektiborako gonbidapena ere egingo 
dute. Horrez gain, arreta-gunearen inguruko informazioa eta 
telefonoak ere jasotzen dira han. Izan ere, aurten adituen arreta 
puntua egongo da jaietan, eta helburua izango da edozein 
intentsitateko eraso matxistei aurrez aurreko nahiz telefono 
bidezko arreta, bide laguntza, informazio egokia eta aholkularitza 
eskaintzea. Jaietako hainbat egunetan egongo da zabalik 
arreta-gune hori: maiatzaren 26an, 27an eta 29an, 22:00etatik 
06:00etara, Irizar jauregian. Telefono-zenbaki bat ere badago, 
arreta-gunearen ordutegian egongo dena erabilgarri: 747 44 84 
56. Gainera, beti dago aukera larrialdietara (112), Udaltzaingora 
(092) edo Jaurlaritzaren Satevi (900 84 01 11) zerbitzura deitzeko. 

Erasoen aurrean, "zaintza kolektiboa"

Udaleko eta Martxanterak taldeko ordezkariak, kanpainaren berri ematen. B.U.

Jokin Bereziartua Lizarazu bERgaRa
Pilota menua ere oso beteta da-
tor jaietako azken bi eguneta-
rako. Batetik, maiatzaren 29an, 
Bergara Hiria txapelketako fi-
nalak jokatuko dira udal pilo-
talekuan (18:30). Bestetik, maia-
tzaren 30ean, profesionalen 
jaialdia izango dute pilotazaleek.   

Bergara Hiria astelehenean
Eguaztenean jokatu ziren Ber-
gara Hiria txapelketako bigarren 
finalerdiak, emakumezkoetan, 
gizonezkoen promes mailan eta 
gizonezkoen senior mailan. Ema-
kumezkoen finalerdian, Garaik 
eta Gamindek 22-14 irabazi zieten 
Arrizabalagari eta Bergarari. 
Irabazleek pilota gutxiago galdu 
zituzten, eta hor egon zen gakoa.

Gizonezkoen promes mailan, 
berriz, Tolosako taldearekin 

jokatzen duten Amianok eta 
Gabirondok 22-20 irabazi zieten 
Lizeagari eta Peñalverri. Par-
tidu azkarra eta bizia izan zen. 
Eta, amaitzeko, gizonezkoen 
senior mailan Azketak eta Li-
zeagak 22-15 irabazi zieten Mu-
ruari eta Apezetxeari. Azken 
finalerdi hori izan zen maila 
handieneko partidua; hasieratik 
aldea hartu zuten Azketak eta 
Lizeagak, eta alde horri eusten 
joan ziren partidu osoan. Biga-
rren finalerdi haien ostean, 
honako hau izango da Pente-
koste-astelehenean jokatuko 
den final handiko kartelera: 
emakumezkoetan, Aldai-Galea-
no bikotea Garai-Gaminde bi-
kotearen aurka lehiatuko da; 
gizonezkoen promes mailan 
Aranbarri-Loza bikoteak Amia-
no-Gabirondo bikotearen aurka 

neurtuko ditu indarrak; eta, 
gizonezkoen senior mailan, bu-
katzeko, Murua-Aldave eta Az-
keta-Lizeaga artean erabakiko 
da txapela –Muruak Oskozen 
ordez jokatuko du–. BKEko pi-
lota saileko presidente Julen 
Aranburuk dei egin die herri-
tarrei finalez gozatzeko frontoi-
ra joan daitezen.

Rezustak etxean jokatuko du
Martitzeneko pilotari profesio-
nalen kartelera honako hau 
izango da: Dario-Erostarbe eta 
Alberdi II.a-Ugartemendia biko-
teen arteko partiduak irekiko 
du jaialdia eta lehia nagusia 
izango da Laso-Albisu eta Ez-
kurdia-Rezusta bikoteen artekoa. 
Jaialdia 17:00etan hasiko da; 
sarrerak salgai daude www.as-
pepelota.eus webgunean.

Azketa eta Lizeaga –urdinez–, finalera; Muruak –gorriz, eskuinean– Oskoz ordezkatu du. BKE

Bergara Hiriko finalak 
jaietako astelehenerako
bergara Hiria pilota txapelketako finalak jokatuko dira maiatzaren 29an udal pilotalekuan 
(18:30) emakumezkoen eta gizonezkoen promes eta senior mailetan; hilaren 30eko jaialdi 
profesionalean Laso-albisu eta Ezkurdia-Rezusta bikoteen artekoa izango da lehia nagusia

Deba Bailarako Mugimendu 
Sozialista osatzen duten eragi-
leen ardura izango da San Mar-
tin plazako txosnaren kudea-
keta. Maiatzaren 26rako, 27rako 
eta 30erako egitaraua antolatu 
dute. Hilaren 26an 20:00etan 
irekiko dute txosna, Hiriart, 
K-PO eta Blind artisten zuze-
neko musikarekin, eta, ondoren 
–han afaltzeko aukera egongo 

da–, Rodeo taldeak eta DJ Guti 
eta Felixinek girotuko dute gaua. 
Zapatuan, hilak 27, bazkaria 
egingo dute, 15:00etan, eta, on-
doren, txaranga izango dute; 
egun horretan ere egongo da 
hango txosnan afaltzeko auke-
ra, eta, gero, 00:30ean, musika 
elektronikoa izango da prota-
gonista: DJ RU2, ZE Txiquia, 
B2B, Keep_a eta DJ Ruda. Az-
kenik, hilaren 30ean, Iago Ma-
goren ikuskizuna eta umeen-
dako jolasak izango dira, 
17:00etan hasita. 

Mugimendu Sozialistak 
kudeatuko du San 
Martin plazako txosna

Maiatzaren 30ean herri kirolak 
izango dira protagonista San 
Martin plazan, 12:00etan hasita. 
Aizkolariak izango dira Hodei 
Ezpeleta, Alex Txikon, Ernesto 
Ezpeleta Bihurri eta Xabier Zal-
dua. Harria jasotzen Paulo Az-
piazu bergararra eta Ainitze 
Zumeta arituko dira. Amaitzeko, 
Iparraldeko jokoetan Karlos 
Aretxabaleta ibiliko da.

Herri kirolen 
erakustaldia jaien 
azken egunerako

Bergarako Orfeoiaren mendeurreneko kontzertuaren une bat GOIENA

Ehun urte musika egiten eta 
musikarekin gozarazten
San Pedro elizan egindako kontzertuarekin ekin zieten 
bergarako orfeoiaren mendeurreneko ospakizunei 

I.B.K. bERgaRa
Mendeurreneko ospakizunei ha-
siera arrakastatsua eman die 
Bergarako Orfeoiak. San Pedro 
eliza txiki gelditu zen lehen kon-
tzertuan: 180 pertsona oholtzan 
eta ia 800 ikusleen artean. Nola 
ez, orfeoiko ordezkariak gustura 
azaldu dira emaitzarekin. "Se-
kulako lana egin genuen eta oso 
pozik gaude emaitzarekin. Eliza 
beteko ez zen beldur puntu bat 
ere bagenuen, baina erantzuna 
ere oso ona izan zen. Oraindik 
ere kalean ikusten egon zirenen 
aldetik zorion-mezuak jasotzen 
ari gara", dio Eva Agirrek, or-
feoiko zuzendaritzako kideak.

Gonbidatu bereziak
100 urteak ospatzeko, Mozarten 
Requiem obra interpretatu zuten, 
gonbidatu berezien laguntzare-
kin. Alde batetik, Arrasateko 
Goikobalu abesbatza egon zen. 
Hain zuzen, 2000. urtean Goiko-

balu abesbatzarekin batera Lau-
sardi Koru Sinfonikoa sortu 
zuten; horregatik, zapatuko 
ospakizunean gonbidatu bereziak 
izan ziren arrasatearrak. Bes-
tetik, EHUko Abesbatza eta Ae-
quus Ensemble taldekoak ere 
izan ziren eszenatokian lagun-
tzen. "Konbinazio paregabea", 
zuzendaritzako kideen ustetan. 
"Duela denbora asko hasi ginen 
gu abesten, eta jendeak esaten 
zigun lehengo orfeoiaren kon-
tzertuetara bueltatzea bezala 
izan zela; emaitza bikaina, du-
darik gabe", dio Agirrek. 

100 urte kantuan
Mendeurreneko bigarren zita 
garrantzitsuena datorren aza-
roaren 11n egingo dute, udal 
pilotalekuan. Orfeoiko kide ohiek, 
Bergarako Musika Bandak, Ari-
tzeta abesbatzak eta Musika 
Eskolak hartuko dute parte, 
besteak beste.

Iñigo Barrena Kortabarria bERgaRa
Joan den astean, ametsa errea-
litate bihurtzea lortu zuten Ber-
garako gazte mailakoek. Iaz, 
Euskal Ligara igotzea lortu 
zuten, eta aurten, denboraldi 
aparta burutu ondoren, Liga 
Nazionalera igotzea lortu dute. 
Hain zuzen, klubak lehenengoz 
izango du ordezkaritza gazteen 
maila gorenean. 

Iñaki Mardarasen agindueta-
ra denboraldi aparta burutu 
dute mahoneroek. Hogeita ha-
malau jardunaldi izan ditu den-
boraldiak, eta hemeretzi garai-
pen pilatu dituzte; %55 garaipe-
nak izan dira. Hori gutxi ez, eta 
berrogeita hamazazpi gol sartu 
dituzte; eta, aldiz, hogeita lau 
gol gutxiago jaso dituzte (33). 
Emaitza sekulakoa izan da, den-
boraldi hasieran inork espero 
ez zuen igoera bat. Sentsazio 
onak izan dituzte, gazteen Eus-
kal Ligara igo berriak izan arren, 
eta mahoneroak urte osoan 
mantendu dira goiko postuetan. 

Denboraldi hasieratik baikor
Alde horretatik, Iñaki Mardaras 
entrenatzaileak dio hasieratik 
izan dituztela sentsazio onak: 
"Hasieratik oso sentsazio onak 
izan ditugu, eta, oker ez banabil, 
denboraldi guztia daroagu lehen 
hiruren artean sailkatuta. Ez 

nuen zalantzarik belaunaldi 
berezi honekin zerbait handia 
egin genezakeela". Arrakastaren 
gakoa, Mardarasen ustez, aste 
barruan egin duten "lana" izan 
da; igoeraren sekretu handiena: 
"Oso erregularrak izan gara 
denboraldi osoan, eta kluba ha-
rrobian lan ona egiten ari da". 

Klubaren lan ona, funtsezkoa
Igoera lortzeko beste gakoetako 
bat Bergarako Kirol Elkarteak 
orain dela bi urte entrenatzeko 
eta funtzionatzeko ezarritako 
metodologia berria izan dela 

nabarmendu du prestatzaile 
bergararrak. Belaunaldi berezi 
baten aurrean daudela ere na-
barmendu du, eta epe motzean 
Maila Nazionalera igotzea lortu 
duten jokalarien multzoa lehen 
taldera iritsiko dela azpimarra-
tu du. Hasiera batean, etxekoe-
kin, Maila Nazionalean Euskal 
Herriko talde onenen aurka 
arituko da Bergara. Klub ga-
rrantzitsuetako harrobiek bisi-
tatuko dute Agorrosin, eta haien 
aurka lehiatzeko proiektu "sen-
doa" sortu beharko dutela na-
barmendu du Mardarasek.

Gazte mailako taldea igoera ospatzen. IMANOL SORIANO

Bergararen historiara 
igaroko den belaunaldia
balentria egin du bergarako gazte mailako taldeak. Denboraldi borobila osatu ostean, 
Liga Nazionalerako igoera lortu dute mahoneroek, eta gipuzkoako eta Euskadiko 
talde onenek eta harrobi indartsuek bisitatuko dute agorrosin datorren denboraldian

Aurretik aipaturiko bi kontzertuez gain, orfeoiaren mendeurreneko 
ospakizunekin jarraitzeko erakusketa bat antolatu dute Bergarako 
Aroztegi aretoan. Erakusketa atzo arratsaldean zabaldu zuten eta 
ekainaren 11ra arte egongo da bisitatzeko aukera. "Urte hauetako 
guztietako 400 argazki inguru ditugu jarrita erakusketan, eta 
audioak ere badaude. Batez ere, ikusteko erakusketa bat da", dio 
Eva Agirrek.

Erakusketara bisita egin nahi duenak egun eta ordutegi hauek 
izango ditu eskura: asteartetik ostiralera, 18:30etik 20:00etara; 
zapatuetan, eguerdian 12:00etatik 14:00ak arte eta 
arratsaldeetan, berriz, 18:00etatik  20:30ak arte; eta domeketan 
eta jaiegunetan, aldiz, 12:00etatik 14:00etara.

100 urte argazkitan bilduta

IÑAKI MARDARAS gaztE 
MaiLako ENtRENatzaiLEa

"Printzipioz, etxeko jendearekin 
jokatuko dugu, burua galdu gabe. 
Ez gara datorren denboraldia 
zehazten hasi, baina asmoa da 
bertakoekin egitea".

IBAI ARABAOLAZA gaztE 
MaiLako JokaLaRia

"Urte osoan ez dugu 
entrenamendu txarrik izan, eta 
hor ikusten da egin dugun lana. 
Ikaragarrizko taldea gara, eta 
orain, ospatzea tokatzen da".

IOSU ELORZA bkE-ko 
PRESiDENtEa

"Klubarentzat oso handia da 
egin dutena; izan ere, azken 
finean, Gipuzkoako eta 
Euskadiko talde onenekin 
lehiatzea ikaragarria da".

Oihana Elortza Gorostiza oÑati
19:00etan Santa Anan eskainiko 
duten Ovolucionando antzezla-
narekin emango diote amaiera 
Jabetze Eskolako ikasturteari. 
Valentziako Kancaneo Teatro 
taldearen obra da eta hilekoa 
du ardatz.

Dibertigarria eta didaktikoa
Umetokian dauden bi obulu in-
terpretatuko dituzte Elba Ruiz 
eta Zahira Montalvo aktoreek: 
"Menstruazioaren laugarren 
fasean kokatzen da antzezlana 
eta euren arteko gorabeherak, 
istorioak, kontatuko dituzte 
umetoki barruan dauden bi obu-
luk. Umorez, umore onez, kon-
tatuko dituzte euren bizipenak, 
eta ikusleengan barrea eragite-
ko gai izango dira. Hilekoa zi-
kina, ezkutuan eraman beha-
rrekoa, izan da ikuspegi patriar-
kaletik, eta horri buelta emate-
ko ahalegina da antzezlan hau".

Bi aktore, bi obulu, egongo 
dira eszenatoki gainean, eta 
apenas egongo da beste elemen-

turik; soilik odola irudikatuko 
duen iruditegi bat eta musika 
eta off-ean entzungo den ahots 
bat. "Iruditzen zaigu antzezlan 
kutuna dela, maitekorra, eta, 
batez ere, dibertigarria. Baita 
didaktikoa ere. Orain arte egin-
dako emanaldietan jende asko 
etorri zaigu esanez lehen baino 
gehiago dakitela orain mens-
truazioaz, eta pozgarria da hori. 
Hilekoa duten, izan duten edo 
izango duten guztiendako an-
tzezlana da".

Matrikula kopurua bikoiztu
Zinegoak jaialdiko filmen proiek-
zioarekin eta gaurko antzer-
kiarekin bukatuko da Jabetze 
Eskolaren ikasturtea; bi urte 
gorabeheratsuren ondoren, 

osorik normaltasunez burutu 
den lehendabizikoa. Proposa-
tutako hemezortzi ikastaroeta-
tik hamabik egin dute aurrera, 
eta egin dira bi programatan 
jasotako gizonen taldeak ere. 
Ikastaroez gain, bost hitzaldi 
eta bost ikuskizun egin dituzte. 

Aurreko matrikula kopurua 
bikoiztu egin da ikasturte ho-
netan eta urterik onenak es-
kainitako balioak baino han-
diagoak eman ditu, Udalaren 
Berdintasun Sailak aditzera 
eman duenez. 219 matrikulazio 
jaso dira eta 153 pertsonak har-
tu dute parte: hamazazpi gizo-
nek eta 136 emakumek. Hitzal-
di eta ikuskizunetako parte 
hartzearekin, 400 pertsona in-
guru ibili dira. "Jabetze Esko-
la bere lekua egiten ari den 
sentsazioarekin amaitzen dugu 
ikasturtea, eta hori da helburua. 
Emakumeen ahalduntzerako 
erreferentziazko espazio bila-
katzea eta bakoitzak dakartzan 
beharren araberako eskaintza 
egin ahal izatea".

Elba Ruiz eta Zahira Montalvo aktoreak Ovolucionando antzezlanean. KANCANEO TEATRO

Menstruazioari 
buruzkoak, umorez
Santa anan egingo duten hilekoari buruzko antzezlan dibertigarri eta didaktiko 
batekin bukatuko dute Jabekuntza Eskolako ikasturtea. Hamabi tailer, bost hitzaldi 
eta beste bost ikuskizun eskaini dituzte eta 400 bat lagunek hartu dute parte

JASOTAKO 
EKARPENEKIN HASIKO 
DIRA HURRENGO 
KURTSOKO ESKAINTZA 
PRESTATZEN 

Eguraldia eta politika

Zutabe hau hauteskunde bezperatan argitaratu behar denez, 
argi neukan horri buruz idatzi behar nuela. Ideiak ere bat baino 
gehiago buruan, baino nahaspila horretatik ezin ideia garbi bat 
zehaztu. Politika baztertu eta gai neutroa hartu dut, askotan zer 
esan ez dakigunean egiten dugun bezala. Eguraldia aipatuko 
dut. Asko hitz egiten dugu eguraldiaz, baina gai hau ez da 
erabat neutroa, badauka politikarekin lotura. "Gu lehortearekin 
hainbestean, baina beste leku batzuetan bai dabiltzala gaizki". 
Sarri entzun dut esaldi hori lehorte garai honetan.

"Beste leku" horiek zein ote diren galdetu izan diot neure 
buruari, Araba edo Nafarroako hegoaldeaz ari ote diren, edo, 
agian, Afrikan edo Hego Amerikan gertatzen ari diren lehorteei 
buruz. Baina ez, zehazten hasita, Espainiako Estatuko 
lurraldeak dira "beste leku" horiek.

Eguraldiaren informazioa ematerakoan jartzen den mapak 
argi erakusten du informazioa ematen duenak onesten duen 
marko politikoa. Ikusi dut eguraldi kontuetan ere Espainia 
dugula erreferente nagusia.

NiRE uStEz

AITOR UGALDE 

Txanda Merkatarien Elkarteko kideak. IÑIGO BARRENA

Txanda Merkatarien Elkarteak 
beste kanpaina bat aurkeztu du
Eguaztenean hasi zen kanpaina, eta 'zainddu Maitte 
Duzun Hori' leloa aukeratu dute kanpainarako

I.B.K. oÑati
Oñatiko Txanda Merkatarien 
Elkarteak beste kanpaina bat 
aurkeztu du. Oraingo honetan, 
Zainddu Maitte Duzun Hori le-
loa erabili dute kanpainarako. 
Bezeroei esker ona adierazi die-
te eta haien arretari eta zerbi-
tzuaren bikaintasunari eskaini-
tako "dedikazioa" nabarmendu 
nahi izan dute. Online bidezko 
erosketak gora egiten ari diren 
honetan, gonbita egin diete he-
rritarrei etxean eros dezaten: 
"Gonbita egiten dizuegu dende-
tara etorri, denbora hartu gus-
tukoa duzuena begiratzeko, 

prozesuaz gozatzeko eta bezero 
bakoitzari eskaintzen diogun 
arreta pertsonalizatuaz eta hur-
bilaz gozatzeko", dio Dorleta 
Fernandezek, Txanda elkarteko 
kideak.

Bonboiak eta opariak
Hain zuzen ere, elkartea osatzen 
duten 46 dendek kanpainaren 
leloa daramaten poltsekin eta 
loreekin apainduko dituzte era-
kusleihoak. Horrez gain, bezeroek 
sentsibilizazio mezuak dituzten 
bonboiak eta kanpainaren leloa 
daramaten poltsa berrerabilga-
rriak jasoko dituzte.

Oihana Elortza Gorostiza oÑati
Herri programan jasotakoak 
zehaztu gura ditu EAJk, eta 
herriko ekipamenduei buruzko 
apustuak zehaztu ditu: musika 
eskola eta kanpoko igerilekua 
izango duen kirol eremua, zehaz-
ki. Herrian dagoen "gabezia bati 
erantzuten" dioten bi proiektu, 
Amaia Erostarbe alkategai jel-
tzalearen iritziz.

Kulturari dagokionez, musika 
eskola Olaitturrin egitea propo-
satzen dute, eraikin berria "Oña-

tiko erdigunean" egongo dela 
esanez eta "degradatzen hastear 
dagoen eremuari" irtenbide "ego-
kia" emango diola gaineratuz. 
Jeltzaleek musika eskola berri 
horretan batu gura dituzte he-
rriko musikazaleak eta hainbat 
kultura eragile, besteak beste: 
txistulariak, musika banda, 
Ganbara Faktoria… 

Kirolari buruz, berriz, Korriue-
nean egin gura du EAJk kan-
poko igerilekua. Gune horretan 
leudeke beste hainbat kirol 
ekipamendu ere: "Besteak beste, 
padel pistak, futbol zelaia eta 
pump-track-a izango dituen es-
pazioa izango da".

Tokiko merkataritza indartu
Jeltzaleen esanetan, herriko 
denda, taberna zein jatetxeak 

dira herriari bizia ematen dio-
tenak, eta dio horiek indarbe-
rritzean jarriko duela arreta. 
Oñatiko erosketen pasaportea 
ekimena eta merkataritza eta 
ostalaritzaren gida osatzea dira, 
adibidez, jeltzaleek egindako 
proposamen batzuk. Industriari 
buruz, lur industrial erreserba 
bermatzeko lana egingo dutela 
aurreratu dute.

Lehen sektorearen zaintza eta 
sustapena "ezinbestekoak" dire-
la ere badiote jeltzaleek, eta 
basogintzari lotuta, adibidez, 
Oñatiko basoen zaintza Gipuz-
koako Foru Aldundiaren Baso-
tik Fundazioaren bitartez indar-
tzea ere proposatzen du. Gaine-
ratu dute landa-auzoak eta ba-
serriak zainduko dituztela, 
"bertako beharrei erantzunez".Korriuena eremua. OÑATIKO EAJ

Korriuenean egin nahi du 
kanpoko igerilekua EAJk

M-28

Oihana Elortza Gorostiza oÑati
Ekitaldi ibiltaria baliatu du EH 
Bilduk azken urteotan burutu-
tako proiektuen berri emateko 
eta datozen urteetarako dituen 
hainbat egitasmo azaltzeko. Ber-
dura azoka parean hasi eta San 
Martineraino, hainbat geldiune 
eginda eman ditu azalpenak.

Herri mugimenduak garrantzia
Azokan, esaterako, azoka bizi-
berritzeko asmoa dutela esan 
zuten, eta herri programan ere 
jasota dutela elikadura buruja-
betzarako bidean urratsak egitea. 
Tokiko ekoizleen eta kontsumi-
tzaileen arteko zubi lan, distri-
buzio eta kontzientziazioan 
eragingo duen erreferentziazko 
gune finko batek garrantzia 
duela ere uste du EH Bilduk.

Zubikoan, Errementeri plazan, 
Ramon Irizarren, Martzelino 
Zelaian eta San Martinen egin-
dako beste geldiuneetan proiek-
tu hauen gaineko argibideak 
eman zituzten, besteak beste: 
Kiroldegia eraberritu ondoren, 
kirolean balio hezitzaileak sus-
tatuz "kirol eredu berri baterantz 
egitea"; Onaro energia plana eta 
energia berriztagarrien merka-
turatzailea sortzeko egitasmoa; 
herri mugimenduen garrantzia 
berretsi eta ondare kulturalaren 

zaintza eta transmisioa azpima-
rratzea; herri gune nahiz landa 
auzoetan espazioak irisgarri 
bihurtzeko asmoak; zaintza plan 
integralaren egitasmoan, zain-
duei ez ezik zaintzaileei ere 
arreta eskaintzea, "herritar guz-
tien aukera berdintasuna eta 
inklusioa" ardatz hartuta; etxe-
bizitzaren erabilera soziala sus-
tatzea; gazteen eta nerabeen 
osasun mentalaz arduratzea eta 
unibertsitate zaharrean ikaske-
ta gelak prestatzea. Amaieran, 
Izaro Elorza alkateak eta alka-
tegaiak adierazi zuen badutela 
oñatiarrendako programa, bai-
ta hori gauzatzeko taldea ere.

Gaur, egubakoitza, 20:15ean 
plazan egingo duten ekitaldia-
rekin amaituko du kanpaina EH 
Bilduk.EH Bilduk zapatuan egin zuen ekitaldi ibiltariko argazkia. OÑATIKO EH BILDU

Azoka biziberritzea, EH 
Bilduren asmoetako bat

M-28

O.E.G. oÑati
Domekan egingo diren udal eta 
foru hauteskundeetarako hau-
teslekuak prestatzen gaur gauean 
hasiko dira. Gaurtik bihar bi-
tartean jarriko dituzte hautes-
lekuetan mahaiak, aulkiak eta 

behar diren gainerako elemen-
tuak. 09:00etatik 20:00etara bi-
tartean egongo dira zabalik 
domekan. 

Hamabost hauteskunde-mahai 
egongo dira, guztira, Oñatin, 
dagoeneko ohikoak diren lau 

guneetan: Zubikoa kiroldegiko 
kantxa urdinean zazpi egongo 
dira, Santa Marina plazan dagoen 
Elkar Hezi ikastetxean lau, Ola-
kuako dorrean bi eta Txiki Txo-
ko haur eskolan bi. Udal hau-
teskundeetan botoa emateko 
eskubidea herrian erroldatuta-
ko 8.794 lagunek izango dute, 
duela lau urte baino 83 gutxiagok. 
Lau alkategai aurkeztu dira: 
Izaro Elorza (EH Bildu), Amaia 
Erostarbe (EAJ), Aitziber Fer-
nandez (PSE-EE) eta Ricardo 
Guisado (PP). 

8.794 lagunek eman ahal izango 
dute domekan botoa Oñatin
Hamabost mahai egongo dira: zubikoan zazpi, Elkar 
Hezin lau, bi olakuako dorrean eta bi txiki txokon

Iñigo Barrena Kortabarria oÑati
Oñati umorearen erdigune izan-
go da ekaineko lehenengo aste-
buruan. Zarramarrak antolatu-
ta, Komedia Jardunaldiak izan-
go dira ekainaren 2an eta 3an. 
Ostiralean, Altxa komedia ba-
karrizketa saioa egongo da An-
tixena gaztetxean, gaueko ha-
marretan hasita. Zapatuan, 
eguerdian (12:30) mahai-inguruak 
eta arratsaldean (19:30) Barre-
xerka umore taldearen emanal-
diak osatuko dituzte umore 
jardunaldiak.

Ostiraleko emanaldiari dago-
kionez, bost umorista izango 
dira bakarrizketetan: Beñat 
Iturbe, Ana Goitia, Maialen Sor-
zabalbere, Mikel Irazusta eta 
Antton Telleria.

Antton Telleria hasia da mo-
torrak berotzen, eta, umore 
ukitua emanez, dio Oñatikoa 
emanaldi berezia izango dela: 
"Oñati aitzindari izan da kul-
turgintzan eta euskalgintzan. 
Lehenengo Korrika eta lehenen-
go unibertsitatea bertakoak dira. 

Baina harreman afektiboen 
alorrean ere aitzindariak dira, 
oñatiarrek erakutsi digutelako 
bi pertsonak familia bat sortu 
dezaketela, eurak senitartekoak 
izanik ere". Era berean, euskal 
stand up (bakarrizketak) "loral-
dia" izaten ari dela dio, eta, 
horregatik, Oñati plaza "ezin 
hobea" izango dela.

Zapatuan zita bikoitza
Ostiralean barre nahikoa egin 
ez duenak zita bikoitza izango 
du hurrengo egunean Komedia 
Jardunaldien barruko menuan. 
12:30erako mahai-ingurua anto-
latu dute gaztelekuan Euskal 
Herriko umorista eta sortzailee-
kin. Kasu horretan, sarrera 
doakoa izango da, baina behin 

edukiera betez gero ezingo da 
jende gehiago sartu. 

Komedia Jardunaldiak boro-
biltzeko, Barrexerka umore 
taldearen Hor esketxa dago! 
emanaldiarekin gozatzeko eta 
barre egiteko aukera izango 
dute gaztelekura joaten diren 
ikusleek. Hain zuzen, ostirale-
ko bakarrizketa egingo duten 
Maialen Sorzabalbere eta Mikel 
Irazusta Barrexerka taldeko 
kideak dira. Donostia eta ingu-
ruetako kideek osatutako taldea 
da Barrexerka eta umorezko 
esketxak antzezten dituzte, ohol-
tzan zein Internetera igotzen 
dituzten bideoetan; baina sare 
sozialetan jartzen dutenez, ho-
berena emanaldietarako "gor-
detzen" dute. Egubakoitzeko 
sarrerak dagoeneko eskuragarri 
daude Aker eta Arrano taber-
netan. Langileek 5 euro ordain-
du beharko dituzte eta langabeek, 
berriz, 3 euro; zapatuko ema-
naldirako sarrerak, aldiz, Txo-
kolateixan eta Udalaren web-
gunean daude, 5 euroren truke.

Antton Telleria, Maialen Sorzabalbere, Mikel Irazusta, Beñat Iturbe eta Ana Goitia izango dira bakarrizketariak. GOIENA

Barre egiteko menu 
aparta izango da Oñatin
komedia Jardunaldiak izango dira ekainaren 2an eta 3an. ostiralean, 'altxa komedia' 
bakarrizketa saioa antixena gaztetxean, gaueko hamarretan hasita; zapatuan, berriz, 
gaztelekuan barrexerka umore taldearen 'Hor esketxa dago!' emanaldia 19:30ean

BAKARRIZKETAK ETA 
MAHAI-INGURUA 
GAZTETXEAN; 
BARREXERKA, BERRIZ, 
GAZTELEKUAN

Arantzazu Murua, Aitor Biain eta Aitor Garitano. GANBARA ABESBATZA

Bazkideentzako kontzertua 
bihar arratsaldean Santa Anan
arratsaldeko zazpietan izango da emanaldia eta 
ganbara Faktoriako talde guztiek hartuko dute parte

I.B.K. oÑati
Duela hamar urte egin zuen 
Ganbarak bazkideendako lehen 
kontzertua, eta zapatuan, hilak 
27, arratsaldeko zazpietan egin-
go du aurtengoa, Santa Ana 
antzokian. Hitzek esan izenbu-
rua du eta Ganbara Faktoriako 
talde guztiek hartuko dute par-
te. Bazkideei banatu dizkiete 
dagoeneko gonbidapenak, baina 
ikustera joan nahi duten herri-
tar guztientzat zabalik izango 
da, eta sarrerak salgai daude 
Oñatiko Udalaren webgunean 
eta Txokolateixan, zortzi euro-
ren truke.

2023rako proiektuak
Adibidez, Debagoieneko Haur 
eta Gazteen II. Topaketa egingo 
dute Oñatin ekainaren 3an; 17an, 
Oñatiko iturriak izeneko ikus-
kizuna egingo dute Bidaurretan; 
eta 18an, emanaldia egingo du 
Aequus Ensemble orkestrak San 
Migel parrokian. Ganbara abes-
batzak Zinemaldian hartuko du 
parte lehendabiziko aldiz; Hots 
abesbatza nazioarteko lehiaketa 
batean arituko da lehenengoz. 
2024an, berriz, urteurrenak izan-
go dira nagusi; Ganbara Abes-
batzak 30 urte beteko ditu eta 
Kantu Eskolak, 20.

Eskola kirolari amaiera emate-
ko unea iritsi zaio, eta hori gaur 
arratsaldean egingo duten azken 
festarekin borobilduko dute. 
Aurten, guztira, LH-1 eta LH-2 
mailetako 171 neska-mutil aritu 
dira; LH-3, LH-4, LH-5 eta LH-6 
mailetakoak, berriz, 454 izan 
dira. Lehen bietakoak Zuazolako 
gimnasioan elkartuko dira 
17:00etatik 18:30ak arte eta Gor-
putzak hitz egiten izeneko ekin-
tza burutuko dute. LH-3 eta LH-4 
mailek Elkar Hezin dute hitzor-
dua 17:00etatik 18:00ak arte, eta 
kirol eta sentsibilizazio festa 
izango dute. LH-5eko eta LH-6ko 
ikasleek Altxorraren bila jolasa 
egingo dute, Santa Anan, Urgai-
nen eta San Martinen.

Eskola kirolaren 
azken jaia egingo 
dute arratsaldean

Gipuzkoako gazte mailako es-
kubaloi txapelketako kopako 
finalak jokatuko dira bihar arra-
tsaldean, 15:00etan hasita, Zu-
bikoa kiroldegian. Kopan sei 
multzotan banatuta egon dira 
taldeak, eta talde bakoitzeko 
txapeldunak iritsi dira biharko 
finalera. Sei taldek hartuko dute 
parte eta hiru taldeko bi mul-
tzotan banatuko dira. Alde ba-
tetik, Aloña Mendi, Tolosa eta 
Bidasoa Irun taldeak arituko 
dira nor baino nor gehiago Aiz-
korri kopan. Bestalde, Txindoki 
kopa jokatuko duten taldeak 
Eibar Eskubaloia, Usurbil eta 
Bera Bera izango dira. Bi multzo 
ezberdin direnez, bi txapeldun 
irtengo dira bihar.

Eskubaloiko gazte 
mailako taldeak 
txapelketa du bihar



Orrialde honetan, orrialde osoko iragarkia.

Xabier Urzelai Atxa aRRaSatE
Zapatuko Mondraren eta Aloña 
Mendiren arteko derbia tristea 
izango dela barneratuta dauka-
te bi taldeetako entrenatzaileek 
(16:30, Mojategi). Bai David 
Muñozek eta baita Aritz Gar-
mendiak ere. "Guri futbola gus-
tatzen zaigu, baina baita lehia-
tzea ere; futbola lehiaketa mo-
duan ulertzen dugu. Eta ligako 
azken derbi honetan ez dugu 
lehiatzeko motibo handirik, bi 
taldeok dagoeneko galdu dugu-eta 
maila", dio Garmendiak. Muño-
zek ere aitortu du denboraldia 
luzea egin zaiela; Arrasatekoek 
urte osoa eman dute zuloan, 
nahi eta ezin, eta hori nekagarria 
da.

Zer egin dute txarto?
Bi entrenatzaileak denboraldi 
erdian iritsi ziren Mondrara eta 
Aloña Mendira: Muñozen kasuan, 
Cristian Matias ordezkatzera, 
eta Garmendiak Garikoitz Nuñe-
zen lekua hartu zuen. Suhiltzai-
le lanak egitera etorri ziren, 
edo, beste modu batera esanda, 
soluzio bila jo zuten eurengana. 
Baina ez dute halakorik aurki-
tu, hori da egia. Biek nabarmen-
du dute inplikazio handiko 
taldeekin egin dutela topo, kon-
promisoa erakutsi duten joka-
lariekin –agur esan zuten entre-
natzaileek ere ez zuten berba 
txarrik esan–, baina futbolean 
inplikazioa baino gehiago behar 
da, eta baita zorte apur bat al-
deko izatea ere, bereziki bi tal-
deetan eragin handia izan duten 
lesioekin.

Taldean jarraitzeko asmoa 
ote duten galdetuta, Garmendiak 
ezetz erantzun du. Eta entrena-
tzaile oñatiarrarekin batera 
jakinekoa da Gaizka Zelaiak, 
Unai Gilek, Martxel Aiastuik 
eta Kevin Martinek ere utziko 
dutela futbola. Mondrako en-
trenatzaile David Muñozek, 
berriz, lehenago denboraldia 
amaitu behar dutela dio. "Orain-
goz, esan dezakedan gauza ba-
karra da Arrasaten oso gustura 
egon naizela, baina, lehenago, 
amaitu dezagun liga, eta aurre-
rago etorriko da erabakiak 
hartzeko unea". Hala, Arrasa-
teko taldean ez ditu baja kopu-
ru garrantzitsuak aurreikusten, 
eta horrek lasaitu egiten duela 
gaineratu du. 

Bergarak gaur esango du agur
Bergarak kontrario gogorra 
izango du aurrean gaur, egu-

bakoitza (20:15, Rezola), bigarren 
postuan dagoen Añorga. "Par-
tidu zaila izango da, etxeko 
zaleen aurrean jokatuko dute 
eta urtea ondo amaitu gurako 
dute. Baina dagoeneko mailaz 
igo dira eta guk ere ez dugu 
presiorik. Partidua egubakoi-
tzean jokatzea lortu dugu, eta 
hori gure alde, Bergarako jaiak 
lasaitasunez ospatu ahal izan-
go ditugulako. Eta garaipen 
batekin bada, askoz hobeto", 
adierazi du Iker Ruiz de Larra-
mendi entrenatzaileak.

Mahoneroek txarto hasi zuten 
liga, lehen zazpi jardunaldietan 
bi puntu baino ez zituzten lortu 
eta Gabonetan maila galduko 
zuen hautagaietako bat zen Ber-
gara. Baina ez. "Taldearen erreak-
zioa etorri zen hor, jokalariek 
erakutsi zuten badutela hor 
jokatzeko maila, eta, gainera, 
lanerako konpromisoa zutela 

erakutsi zuten, ez zuten amore-
rik eman. Egia da pena apur bat 
ere ematen duela, bigarren itzu-
li ona ikusita badirudielako 
gauzak hasieran ondo egingo 
bagenitu gorago egon gintezkee-
la, baina errealistak ere izan 
behar dugu: Añorga eta Eibar 
taldeek erakutsi dute oso maila 
oneko jokalariak dituztela, eta 
sendotasun handia".

UDAk onenei irabazi die
Aretxabaletak Mutrikuren kon-
tra tramiteko partidua jokatuko 
du zapatuan (17:30, Ibarra), bi 
taldeetako inork ez dauka-eta 
ezer jokoan. Hala, Unai Calzonen 
ustez, denboraldia ondo agurtzea 
da jokoan dagoena: "Liga zapo-
re onarekin amaitu nahi dugu".

Urteari errepasoa eginda, 
deigarria da Aretxabaletak 
zenbait partidutan erakutsi 
duen maila, bigarren itzulian 

kategoriako oilarrei irabazteko 
kapaz izan da eta. "Eibarri eu-
ren etxean irabazi egin genion 
[2-3], Añorgari sei gol egiteko 
gauza izan ginen [6-0], Oiartzu-
ni ere irabazi egin genion [2-0]. 
Horrek erakusten du, tarteka 
bada ere, taldeak ze maila izan 
duen, baina erregulartasuna 
falta izan zaigu, eta, neurri 
handian, hasiera txarrak den-
boraldia baldintzatu du". Hala, 
agurren partidua ere izango 
da zapatukoa: Julen Zaitegik, 
Aitor Perezek, Jon Unanuek 
eta Mikel Ezeizak futbola utzi-
ko dute.

Ondoko bizilagunen hutsunea
UDAko eta Bergarako entrena-
tzaileei ez zaie oharkabean pasa 
Mondrak eta Aloña Mendik egin 
duten urte txarra; izan ere, den-
boraldi hasieran eurak ere ez 
ziren hobeto egon. Eta aitortu 
dute datorren urtean talde horien 
hutsunea igarri egingo dutela. 
Biak bat datoz: Debagoieneko 
taldeen arteko derbiak bereziak 
direla diote. "Egutegian gorriz 
markatuta egoten diren partiduak 
dira", dio Calzonek. Eta, neurri 
handian, onartzen dute etxeko 
jokalariekin soilik jokatzearen 
aldeko apustuak badituela bere 
arriskuak. Dena dela, Bergara-
ko gazteek erakutsi berri dute 
harrobian lan ona egiten bada 
emaitzak lehenago edo geroago 
iritsi egiten direla: "Liga nazio-
nalera igo duten gazteek prota-
gonismoa kendu diote lehenen-
go taldeari, eta gu oso pozik 
gaude. Talde horretan ere la-
guntzen ibili naiz eta harro 
gaude egin duten lanarekin, 
belaunaldi ona du hor Bergarak". 

Etxekoen aldeko apustua
Gaur egun Debagoieneko talde 
guztiek dihardute harrobiko 
jokalariekin jokatzen. Agorro-
sinen, Azkoagainen, Ibarran, 
Mojategin edota Eztalan hazi-
tako jokalariekin osatu dute 
taldeek ehuneko handiena, eta 
zuzendaritzek barneratuta dute 
posible dela tarteka denboraldi 
txarrak izatea. Duela urte batzuk 
egoera erabat bestelakoa zen, 
maila oneko lauzpabost jokala-
ri on "fitxatzeko" gaitasuna 
izaten zutelako talde gehienek, 
baina garai haiek amaitu ziren. 
"Dena dela, nik ez dakit zale 
asko horretaz konturatu den", 
dio Unai Calzonek. "UDA erre-
ferentziazko taldea izan da 
Ohorezko Erregional Mailan, 
inguruko jokalari onak erakar-
tzeko gaitasuna izan du eta 
azken hamarkadan pasatxoan 
taldea birritan igo da Hirugarren 
Mailara. Azken urteotan, baina, 
zuzendaritzatik etxeko jokala-
riekin jokatzeko erabakia har-
tu da, eta nik bat egiten dut 
horrekin. Baina, gure kasuan, 
eta bereziki lehenengo itzuli 
txar baten ondoren, zuzendari-
tzaren babesa izan genuen bai-
na kalean kritika asko sumatu 
nuen. Eta halakoetan behar 
dira animoak. Taldekideon ar-
tean aurkitu genuen babes hori, 
eta zorionez egoera zuzendu 
ahal izan dugu".

Mondraren eta Aloña Mendiren arteko iazko derbiaren une bat, Mojategin. GOIENA

Adiorik ez,   
gero arte baizik

MONDRA ETA ALOÑA 
MENDI MAILA 
GALDUTA IRITSI DIRA 
LIGAKO AZKEN 
JARDUNALDIRA

FUTBOLA  Dagoeneko kategoria galdu duten Mondrak eta aloña Mendik elkarren 
kontra jokatuta agurtuko dute liga. Ez da arrangura edo aienerik egongo, biek ala 
biek barneratuta daukate-eta lehenbailehen itzultzeko lan egitea tokatzen dela

X.U. bERgaRa
Bigarren urtez antolatuko du 
Burdinola taldeak Espainiako 
Txapelketa Bergaran, eta talde 
mistoekin jokatuko dute. Hala, 
torneoak Espainiako puntako 
zazpi talde batuko ditu –tartean 
egongo dira CPC Vila-real, Tres 
Cantos PC, CPL Valladolid eta 
CHL Aranda de Duero taldeak–, 
eta eurekin batera lehiatuko 
da hitzorduaren antolatzaile 
den Burdinola. "Uste dut lana 
ondo egiten badugu txapelke-
tako final-laurdenetara iritsi 
gaitezkeela; ea podiumean ego-
teko kapaz garen, baina maila 
oso oneko kontrarioak egongo 
dira eta lan handia egin behar-
ko dugu", adierazi zuen eguaz-

teneko prentsaurrekoan talde-
ko jokalari Julen de Borjak. 
Eta bergararrek aitortu dute 
kontrario batzuk ezagutzen 
dituztela, baina beste talde ba-
tzuen kontra ez dutela inoiz 
jokatu.

Torneoko lehenengo faseko 
partiduak egubakoitzean hasi-
ko dituzte, ekainaren 2an (09:00), 
eta aurreikuspena da finala 
domeka eguerdian (12:45) joka-
tzea. Bada, guztira, hogei par-
tidu jokatuko dituzte hiru egu-
nean eta 115 gazte inguruk 
jardungo dute hockeyan.

Hamasei jokalari gertu
Burdinolak gertu ditu txapel-
ketan taldea ordezkatuko duten 

hamasei jokalariak. Gizonez-
koak dira zortzi, eta beste zor-
tzi emakumezkoak. "Hain zuzen, 
hori da txapelketa horren hel-
buruetako bat; alegia, kirolean 
genero berdinketa sustatzea", 
adierazi zuen Burdinolako 
Agustin Oyangurenek.

Hala, txapelketa Labegaraie-
tan jokatzeko hainbat baldintza 
bete behar dituzte, eta garran-
tzitsuena da lurzoruak sinte-
tikoa izan behar duela. Guzti-
ra, 24.000 euro pasatxoko au-
rrekontua aurreikusi dute 
torneoa antolatzeko, eta di-
ru-partidarik handiena iaz 
Burdinolak erosi zuen lurzoru 
berezi hori finantzatzeko izan-
go da –14.000 euro–.

Aste barruan Bergaran egindako aurkezpen ekitaldia. MIKEL ZUMALDE

Espainiako txapelketa 
Bergaran ekainean
PATIN HOCKEYA burdinolak ekainaren 2rako, 3rako eta 4rako antolatu du infantil mailako 
torneoa. bereziki, bi helburu izango ditu: hockeya Debagoienean ezagutaraztea eta 
kirolean berdintasuna sustatzea, txapelketa talde mistoek jokatuko dute eta

DAVID MUÑOZ MoNDRako 
ENtRENatzaiLEa

"Bistan da kategoria galdu 
badugu lana ondo egin ez 
dugun seinale dela, zerbaitetan 
huts egin dugula. Taldeak liga 
hasiera txarra izan zuen eta 
klubera etorri nintzenean ikusi 
nuena izan zen lana egiteko 
prest zegoen talde bat neukala. 
Aste barruko entrenamendu 
saioetan 22, 23, 24... jokalariz 
osatutako taldearekin egin dut 
topo, eta lana ona izan da, 
benetan. Baina zenbakiek 
beste zerbait erakusten dute, 
kontziente gara. Uste dut 
aurrera begira Mondrak 
baduela oinarria. Hazia hor 
dago".

IKER RUIZ DE LARRAMENDI 
bERgaRako ENtRENatzaiLEa

"Aurten, iaz gertatu zitzaigun 
antzeko zerbait gertatu zaigu; 
alegia, oso txarto hasi ginela 
eta bigarren itzulian egoerari 
buelta emateko kapaz izan 
garela. Horrek gauza positibo 
asko ditu, baina, bi urtez gauza 
bera gertatu bazaigu, 
hausnartu ere egin beharko 
dugu, datorren urtean liga 
hasiera hobea egiteko. Eta egia 
da Aloñaren zelaian derbia 
irabazi genuenean erlaxatu 
egin ginela; mailari eusteko 
behar genituen puntuak 
eskuratu genituen eta azken 
asteotan beste intentsitate 
batekin ibili gara".

ARITZ GARMENDIA aLoÑa 
MENDiko ENtRENatzaiLEa

"Taldeak ondo hasi zuen liga, 
baina, ondoren, lesio mordoa 
izan genituen, eta uste dut 
galdu samar ibili ginela. Eta 
gero, Vasconiaren eta 
Tolosaren kontra jokatutako 
partiduek ere eragin handia 
izan zuten. Atzealdeko 
postuetan ginen, Vasconiaren 
zelaian galdu egin genuen 
[2-0], eta, ondoren, Tolosaren 
kontra etxean puntu bakarra 
eskuratu genuen [3-3]. 
Orduan, kontrario zuzenek 
aurrerapausoa eman zuten, eta 
uste dut hor benetan ikusi 
genuela maila galtzeko aukera 
handiak genituela".

UNAI CALZON uDako 
ENtRENatzaiLEa

"Lehenengo itzulia oso luzea 
egin zitzaidan, emaitzak ez 
zirelako batere onak izan. 
Ikusten nuen aste barruan 
taldekideak zelan ari ziren 
lanean, entrenamendu saio oso 
txukunak egiten genituela, eta, 
ondoren, partidu askotan 
ikusten nuen berdegunean ere 
ondo geundela, baina emaitzek 
ez zuten hori erakusten. Gure 
akatsengatik, detaile 
txikiengatik, puntu askok ihes 
egin ziguten. Zorionez, 
bigarren itzulian egoera horri 
buelta eman genion, eta urtea 
larritasun barik amaitu ahal 
izan dugu".

Denboraldiaren balorazioa egin 
dute lau entrenatzaileek:

Gabilondo 
txapeldun
ZIKLISMOA Larrinben (Amurrio) 
jokatutako Euskadiko txapelketan, 
elite mailan, Zatika taldeko Olatz 
Gabilondo gailendu zen. Lasterketa 
esprintean erabaki zuten eta elite 
mailan Bergarakoa izan zen onena: 
"Talde estrategiarekin saiatu ginen 
jendea atzean uzten, baina 
zirkuituan malda gutxi zegoen eta 
ezinezkoa izan zen azken taldetxoa 
gehiago txikitzea". 

LOKATZA

Aitziber Aranburuzabala Juldain 
oÑati
Aurreko bi aldietan moduan, bi 
kanporaketatan banatuta –Bilbon 
maiatzaren 6an eta Erratzun 
maiatzaren 13an izan dira aur-
ten–, hamabi bertsolarik hartu 
dute parte aurtengo sariketan 
eta haietatik seik lortu dute 
bihar, zapatua, Oñatin jokatuko 
duten hirugarren sariketako 
finalerako txartela: Iruri Altxe-
rrekak; Jainire Arrizabalagak; 
Eli Pagolak; Maddi Ane Txope-
renak; Eli Zalduak; eta Maider 
Arregi oñatiarrak.

Arregi, eskualdeko ordezkaria
Antolatzaile lanetan eta entzule 
moduan hartu zuen parte Oñati-
ko bertsolariak aurreko bi edi-
zioetan, eta taularen gainean izan 
da azkenekoan. "Bilboko kanpo-
raketan izan nintzen ni, eta, ur-
duri samar egon nintzen arren, 
oso gustura abestu nuen. Aurre-
ko bi sariketetan asko gozatu 
nuen entzule moduan, eta banuen 
maila hori mantentzeko edo ga-
norazko saioa egiteko eta publi-
koak gozatzeko modukoa egiteko 
ardura, baina sentsazio oso ona 
eduki nuen saioan. Taberna be-

teta zegoen, eta giro oso beroa. 
Informala baina bertsoarekiko 
errespetuzkoa, eta antolakuntza-
tik ere oso zainduta egon ginen", 
dio Arregik.

Finalerako prestaketa lanei 
buruz galdetuta, oñatiarrak 
"gustura" jardun duela dio, ira-
bazlea nor izango den kinielarik 
egiten ausartzen ez dela gaine-
ratuta: "Señora sariketako ari-
ketak egiten jardun dugu asteon 
bertso eskolan, eta oso aberas-
garria izan da. Adibidez, bakar-
kako kolaboratiboak probatzen 
ibili gara eta oso dibertigarria 

izan da bakarkakoa moduko 
ariketa solemne bat egiteko bes-
te modu batzuk topatzea. Ez naiz 
ausartzen irabazlea nor izango 
den esatera, egia esan; festaz 
gozatzera joango naiz bihar, eta 
bigarren planoan izango dut 
lehia apur bat".

Sei bertsolari taularen gainean
Bihar, zapatua, 17:00etan hasita, 
izango den señora Sariketako 
hirugarren finalerako agertoki 
gainean alboan izango dituen 
bertso-kideei buruz zera gaine-
ratu du etxean jokatuko duen 
bertsolariak: "Bertsolari batzuk 
aurrez ezagutzen nituen eta bes-
te batzuekin lehenengo aldiz 
abestu dut sariketa honetan. 
Orokorrean, oso desberdinak 
garela esango nuke, bertsokera 
desberdinak ditugula, baina gure 
artean giro ona egongo delakoan 
nago eta elkarrekin saio polita 
egingo dugula uste dut. Bakoitzak 
duen egunaren arabera edozei-
nek irabazi dezakeela uste dut, 
eta, gainera, edozeinek irabazi-
ta ere poztu egingo naiz. Sari-
keta honen ederra hori da, edo-
zeinek irabazita guk ere iraba-
zi dugula sentitzen dugula, modu 
baten esanda, mugimendu be-
raren parte garelako".

Sarrerak, agortuta
Taularen gainean izan diren 
bertsolarientzako eta, oroko-
rrean, bertsozaleentzako ere 
sariketa "berezia eta estimatua" 
da; horren erakusle da aurre-
salmentan agortu egin direla 
sarrera guztiak. "Bukatu dira 
sarrera guztiak; beraz, bihar, 
gaztelekuko leihatilan ez da 
erosteko aukerarik izango. On-
line erosi dituztenek leihatilan 
izango dituzte erreserbatutako 
sarrerak eskuragarri", azaldu 
dute sariketaren antolatzaileek. 

"Lehiatik harago" doan 
Señora sariketaren finala 
bihar, zapatua, sei bertsolari izango dira gaztelekuan arratsaldeko bostetan hasita 
jokatuko duten hirugarren Señora sariketako finalean, eta haien artean izango da 
Maider arregi oñatiarra; aurresalmentan sarrera guztiak agortu egin dira 

A.A.J. aRRaSatE
Azaroan argitaratu zuten Oña-
tiko Potx eta Lotx pailazoek li-
buruxka itxura zuen Aireportuan 
izeneko "diskorik bako" kantu 
bilduma, eta, harrezkero, aretoz 
areto ari dira lan horretan oi-
narritutako ikuskizuna eskain-
tzen. Bi pailazoek txikitatik 
duten ametsa bete guran, Los 
Angelesera bidaiatzeko asmoa 
dute, baina, zoritxarrez, gauzak 
ez zaizkie espero moduan joan-
go eta Los Angelesera beharrean 
Gasteizera bidaiatuko dute, az-
kenean. Hala ere, triste jarri 
beharrean irribarre batekin 
aurrera egitea lortuko dute pai-
lazoek, publikoa barrez eta dan-
tzan jarrita. 

Kuadrilla taularen gainean
Josu Zubiak eta Itziar Arkauzek 
gorpuzten dituzten Potx eta Lotx 
pailazoez gainera, bestelako 
pertsonaiak ere izango dira: 
Danel Teranen eskutik, Izaskun 
eta Joserra polizia eta Ander 
Murillok antzezten dituen Susi 
azafata, Txolo polizia eta Gartxot 
pilotua, besteak beste.

Ordubete eta hamar minutu 
irauten du eta "bere buruari 
barre egiteko prest dagoen edo-
nori" dago zuzenduta. Sarrera 
bost euro da.

Potx eta Lotx 
pailazoak bihar 
Amaia 
antzokian
'aireportuan' ikuskizuna 
egingo dute, 17:00etan; 
bost eurotan daude 
sarrerak eskuragarri

Hirugaren Señora sariketako finalean izango diren bertsolariak. BERTSOZALE ELKARTEA

Aitziber Aranburuzbala Juldain 
aREtXabaLEta
Xake Produkzioen laugarren 
ikuskizuna bakardadeari buruz-
koa da eta Kepa Aretxabaletako 
aktorea da protagonista nagusia.
Gaur estreinatuko duzu Posdatarik 
gabeko gutunak. Zer moduz zaude?
Urduri samar, baina ondo gau-
de, etxeko-lanak ondo egin di-
tugu eta jendaurrean erakuste-
ko gogotsu gaude.
Zure-zurea da antzezlana, zuk ida-
tzitakoa eta kide zaren Xake Pro-
dukzioen eskutik datorrena. 
Nik idatzi nuen bakarrizketa 
batetik abiatutako istorioa ja-
sotzen du Iñigo Legorbururekin 
batera idatzi dudan gidoiak. 
Antzezlanean gutun batzuk ager-
tzen dira, eta, nire enkarguz, 
gutun horiek Legorburuk idatzi 
ditu. Askotariko gutunen artean 
aukeraketa egin dugu eta horie-
tako baten aipatu zuen baka-
rrizketa-lagundu terminoa asko 
gustatu zitzaidan; izan ere, as-
paldiko erronka nuen bakarriz-
keta luze bat idaztea eta taularen 
gainera eramatea, baina ez te-
lebistako Barre librea saioan 
egin izan ditudan modukoak, 
baizik eta istorio garatuagoa 
zuena, eta bakardaderi buruzko 
bakarrizketa idaztea pentsatu 
nuen.
Baina taularen gainean bi lagun 
zarete; zer dela eta?
Beldurra eman zidan aretoz 
areto teknikariekin batera ba-
karrik ibiliko nintzela irudika-
tzeak, eta, bakarrizketa horretan 
lagun bat izateak lagunduko 
zidala pentsatuta, alegiazko la-
gun bat asmatu genuen, eta hala 
sortu zen Bakarne pertsonaia, 
Charlot pertsonaiaren itxura 
duen piano-jole mutua. Ez du 
berbarik egiten, baina protago-
nistak adierazten ez dituen gau-
za asko adieraziko ditu Nerea 
Ariznabarretak gorpuzten duen 
Bakarne pertsonaiak.
Dena kontatu barik, laburbildu egi-
guzu istorioa.

Bost urtez preso egon ondoren, 
kartzelatik ordubete barru ate-
rako den Mikel naiz ni. Azke-
neko urteetan zehar hilero gutun 
bat jaso du Mikelek; ez daki nor 
den igorlea, eta gutun horiek 
komunean dute posdatarik eta 
sinadurarik ez dutela. Igorlea 
nor den ez jakiteak sortzen dion 
ezinegonari aurre egiteko, kar-
tzelan egongo den azken ordu-
betea gutunen idazleari eskain-
tzea erabakiko du, eta hori 
izango da haren bizitzari buruz-
ko pasarteak kontatzeko aitzakia. 
Bukaeran deskubrituko du gu-
tunen atzean nor ezkutatzen 
den, Bakarnek bultzatuta, azken 
gutuna irakurrita. 
Gutunak istorioaren osagai nagusia 
badira ere, musikak ere pisu han-
dia dauka, ezta?
Hala da, bai. Nereak dio ez dela 
musikaria, pianoa jotzen dakien 
arren; hortaz, Nerearendako 

erronka izan da berak jotako 
piezekin istorioa osatzea. Seku-
lako lana egin du; esker oneko 
pertsonaia da eta arnasa eman 
dio istorioari. 80ko hamarkada 
bukaeran eta 90ko hasieran Eus-
kal Herrian asko entzuten ziren 
Nikaraguako musikarien kan-
tuak entzungo dira obran zehar; 
esaterako: Pablo Milanesenak 
eta Silvio Rodriguezenak. An-
tzezlanean zehar kontatuko duen 
moduan, erbestean jaio zen Mi-
kel, eta, 8 urte zituela, Euskal 
Herrira bizitzera etorri zen 
amarekin, aita deportatu zute-
nean. 
Dekoratuak ere nahiko itogarriak 
direla diozue.
Espetxe baten kokatuta dago, 
eta idazketa prozesuan ari nin-
tzela oso argi nuen bi pertsonaiak 
oso eremu mugatuan mugitu 
behar zutela, eta erronka polita 
izan da hori lortzea ere.
Tolosan estreinatuko duzue gaur; 
Debagoienean izango da ikusteko 
aukerarik?
Ez dugu oraindik ezer lotuta, 
baina oso gustuko dut nire es-
kualdean nire lanak erakustea, 
gertuko lagunen eta familiaren 
aurrean. Aahaleginak egingo 
ditugu hala izan dadin. 

Kepa Errasti Aretxabaletako aktorea. MIKEL MARTINEZ PHOTO.

"Bakardadeaz dihardut, 
preso baten azaletik"
KEPA ERRASTI GORROÑO aktoREa
'Posdatarik gabeko gutunak' izeneko "bakarrizketa-lagundua" estreinatuko du 
aretxabaletako aktoreak gaur, egubakoitza, tolosako Leidor antzokian, 20:00etan

"BI LAGUNEN ARTEAN 
ANTZEZTEN DUGUN 
BAKARRIZKETA-
LAGUNDU BAT DA 
ANTZEZLAN BERRIA"

iRagaRki SaiLkatuak

1. ETXEBIZITZAK

104. ERRENTAN HARTU
Arrasate. Hiru logelako 
etxebizitza behar dugu 
errentan, ahal bada San 
Andresen. Langileak gara. 
Presazkoa da. 642 33 69 
41 (Yeny) edo 608 49 89 
98 (Estiven)

Bergara. Neska euskal-
duna, bi alabarekin, Ber-
garan errentan etxe bila 
nabil. Lehenbailehen 
sartzeko. 645 70 34 10

4. LANA

401. ESKAINTZAK

Oñati. Uztailean egunero 
ordu pare batez 8 urteko 
umea zaintzeko pertsona 
gaztea behar da. Deitu 
telefono zenbakira:  630 
13 08 92

402. ESKAERAK
Arrasate eta inguruan. 
Erizain laguntzailea naiz 
eta nagusiak zainduko 
nituzke egunean zehar. 
Deitu telefono zenbakira:  
678 37 32 43

Arrasate. Emakume arra-
satearra gertu nagusiak 
zaintzeko edota etxeko 
garbiketan egiten jardu-
teko. Deitu telefono zen-
bakira:  688 66 76 91

Arrasate. Garbiketa lane-
tan edota pertsona nagu-
siak zaintzen lan egingo 
nuke. Deitu telefono 
zenbakira:  695 58 88 63

Arrasate. Goizetan gar-
biketak egingo nituzke. 
651 02 03 14

Bergara edo inguruan. 
Neska arduratsua gertu 
umeak zaintzeko edo 
etxeko lanak egiteko. 
H a u r  h e z k u n t z a k o 
goi-mailako zikloa eta 
gradua daukat. Esperien-
tzia ere badut. Nirekin 
harremanetan jartzeko 
zenbaki honetara deitu 
edo bidali WhatsApp bat. 
634 42 85 11

Bergara edo inguruan. 
Umeak zaintzeko prest 
dagoen 22 urteko neska 
arduratsua eta euskaldu-
na. Ekainetik uztailera 
bitartean libre nago. Mo-
nitoretza eta Euskarako 
C1 ziurtagiria daukat. 

Nirekin harremanetan 
jartzeko zenbaki honeta-
ra deitu edo bidali Wha-
tsApp bat: 672 40 28 69

Bergara eta ingurua. 
Nagusiak zainduko nituz-
ke, baita gauez ere. Es-
perientzia eta gomendio 
onak. Legezko agiriekin. 
Deitu telefono zenbakira: 
662 57 15 75

Bergara. Neska gazte 
euskalduna umeak zein 
animaliak zaintzeko prest, 
maiatzetik abuztura bitar-
tean. Deitu telefono zen-
bakira: 688 62 90 09

Bergara. Udarako hau-
rren zaintzaile izateko 
prest. 20 urte dituen nes-
ka arduratsua eta euskal-
duna. Lehen Hezkuntzako 
bigarren mailako ikaslea 
eta lan esperientziaduna. 
Begirale titulua daukat, 
baita Habeko C1 ziurtagi-
ria ere. Ekainetik uztaile-
ra libre nago. Nirekin 
harremanetan jartzeko 
zenbaki honetara deitu 
edo bidali Whatsapp bat: 
688 62 62 76

Debagoiena. Arreta so-
ziosanitarioa ikasten da-
bilen emakume ardura-
tsua lan bila dabil: umeak 
edo nagusiak zaintzen, 
aste bukaeratan. Deitu 
telefono zenbakira: 632 
21 99 06

Debagoiena. Asteburue-
tan edo astean zehar or-
duka lan egingo nuke, 
zaintzan zein garbiketan. 
Deitu telefono zenbakira:  
632 19 08 26

Debagoiena. Asteburue-
tan edo astean zehar or-
duka lan egingo nuke, 
zaintzan zein garbiketan. 
Deitu telefono zenbakira: 
632 63 77 38

Debagoiena. Asteburue-
tan eta abuztuan zehar lan 
egingo nuke. Etxean ber-
tan bizi izaten bada, ho-
beto, baina orduka ere 
bai. 642 49 94 09

Debagoiena. Asteburue-
tan, etxean bertan bizi 
izaten, zaintza lanak egin-
go nituzke. Deitu telefono 
zenbakira:  631 92 87 66

Debagoiena. Astelehe-
netik igandera, orduka 
zein etxean bertan bizi 
izaten, pertsona nagusiak 
zaintzeko prest. Deitu 
telefono zenbakira: 640 
94 30 52

Debagoiena. Emakume 
heldua, arduratsua eta 
esperientzia duena, adi-
nekoak zaintzeko eskain-
tzen da, ahal dela etxean 
bertan bizi izaten. Deitu 
telefono zenbakira: 642 
66 14 74 (Esmeralda)

Debagoiena. Emakumea 
gertu egun osoz, orduka 
edo aste bukaeratan per-
tsona nagusiak zaindu 
edota garbiketa lanak 
egiteko. Legezko agiriak 
ditut. Deitu telefono zen-
bakira:  603 77 58 82

Debagoiena. Emakumea 
pertsona nagusiak zain-
tzeko, garbiketa lanak 
egiteko, zerbitzari edo 
sukalde lanetarako prest. 
Deitu telefono zenbakira: 
654 44 19 62

Debagoiena. Etxean ber-
tan bizi izaten edo egu-
nean zehar lan egingo 
nuke. Legezko agiriak 
dauzkat. Deitu telefono 
zenbakira:  608 64 33 73

Debagoiena. Etxean ber-
tan bizi izaten edo orduka 
lan egingo nuke nagusiak 
zaintzen, paseoan lagun-
tzen, garbiketan edota 
etxeko lanak egiten. Dei-
tu telefono zenbakira:   
676 14 89 00

Debagoiena. Garbiketa 
lanetan edota pertsona 
nagusiak zaintzen lan 
egingo nuke. Deitu tele-
fono zenbakira: 603 19 
92 52

Debagoiena. Garbiketan, 
sukalde laguntzaile edota 
nagusiak zaintzen lan 
egingo nuke. Telefonoa: 
663 40 92 67

Debagoiena. Gizon zin-
tzoa lan bila dabil adine-
koak zaintzen. Telefonoa: 
647 21 03 07 (Raul)

Debagoiena. Gizonezkoa 
prest nekazaritza edo 
lorazaintza lanak egiteko, 
pertsona nagusiak zain-
tzeko edota garbiketa 
lanetarako. 654 44 19 62

Debagoiena. Goizetan 
orduka edota gauetan 
nagusiak zaintzeko eta 
garbiketak egiteko gertu 
nago. 633 49 27 40

Debagoiena. Mutila ger-
tu etxeko langile moduan, 
garbiketan edota nagu-
siak zaintzen lan egiteko. 
Orduka zein etxean bertan 
bizi izaten. Soziosanitario 
ikasketekin. 643 73 62 36 
edo 643 73 62 83

Debagoiena. Nagusiak 
zainduko nituzke, orduka 
edo gauetan zaintza lanak 
egingo nituzke. Soziosa-
nitario titulua daukat. 
Telefonoa: 631 95 04 48

Debagoiena. Nagusiak 
zaintzen, garbiketan edo 
antzeko lanetan jarduteko 
gertu nago. 631 73 98 36

Debagoiena. Neska ar-
duratsua gertu nagusiak 
edo umeak zaintzeko, zein 
garb iketak  eg i teko . 

Etxean bertan bizi izaten 
edo egunean zehar. Or-
dutegi malgua. Telefonoa: 
641 90 23 52

Debagoiena. Neska ar-
duratsua gertu nagusiak 
eta umeak zaindu edo 
atari garbiketak egiteko, 
egunean zehar. Legezko 
agiriekin. Berehala has-
teko moduan. Deitu tele-
fono zenbakira: 617 81 
57 57

Debagoiena. Neska ar-
duratsua gertu nagusiak 
zaintzeko edota garbike-
tak egiteko. Ordutegi 
arazo barik, baina etxean 
bizi barik. Deitu telefono 
zenbakira:  617 81 57 57

Debagoiena. Neska ber-
gararra gertu astean zehar 
nagusiak zaindu edota 
etxeko lanak egiteko. 
Autoa daukat eta sozio-
sanitario titulazioa ere bai. 
Baserrietara ere joateko 
prest. 673 35 95 98

Debagoiena. Orduka, 
garbiketa lanetan edo 
pertsona nagusiak zain-
tzen lan egingo nuke. 
Baita asteburuetan ere. 
612 56 12 39

Debagoiena. Pertsona 
nagusiak zaintzeko gertu 
nago. Telefonoa: 673 92 
29 90 (Andres)

Debagoiena. Pertsona 
nagusiak zaintzen lan 
egingo nuke orduka edo-

ta etxean bertan bizi 
izaten. Baita umeak zain-
tzen eta garbiketa lanetan 
ere. 631 64 66 36

Debagoiena. Pertsona 
nagusiak zaintzen lan 
egingo nuke. Telefonoa: 
672 55 67 35

Debagoiena. Prestasun 
osoa lanean hasteko; 
garbiketa lanetan, dendan 
saltzaile, zerbitzari, kris-
talari edo eraikuntza la-
netan. 645 72 92 87

Debagoiena. Soziosani-
tario titulua daukat eta 
pertsona nagusiak zain-
tzen lan egin nahi dut. 
Telefonoa: 662 02 49 80

Debagoiena. Sukalde 
laguntzaile, garbitegietan, 
hoteleko langile moduan 
edota denetariko garbike-
tak egiten lan egingo 
nuke. Euskaraz apur bat 
egiten dut. 688 71 08 09

Debagoiena. Titulazioa 
daukan emakumea nagu-
siak zaintzeko gertu. 
Telefonoa: 696 84 19 51

Debagoiena. Zaintza eta 
garbiketa lanak egingo 
nituzke, orduka. Legezko 
agiriak dauzkat. Deitu 
telefono zenbakira: 615 
40 35 18

Udara begira, haurrak 
zaintzeko prest Berga-
ran. 17 urte dituen eta 
Bergaran bizi den gazte 
euskaldun arduratsua, 

prest udara begira hau-
rren zaintzaile lanak egi-
teko.  Deitu telefono 
zenbakira:  688 74 30 39

5. IRAKASKUNTZA

501. JASO
Arrasate. DBH 4-ko ikas-
le batek eskola partikula-
rrak behar ditu Arrasaten. 
Interesatuok deitu telefo-
no zenbaki honetara: 649 
32 47 39

7. ANIMALIAK

703. EMAN
Txakurkumeak. Mastin 
txakurkumeak ematen 
dira opari. Interesatuok 
deitu zenbaki honetara: 
639 02 02 75

8. DENETARIK

805. TRUKATU
Lursaila Aramaion. Lur-
sailaren erabilera eskain-
tzen da, mantenuaren 
truke. Ortu eta fruta arbo-
lekin. Interesatuok deitu 
zenbaki honetara: 610 26 
62 32

809. ERRENTAN EMAN
Lursailak Aretxabaletan. 
Aretxabaletan lursailak 
ematen dira errentan. 
Aproposak orturako, txa-
kurrentzako, eta abar. 
Interesatuok deitu zenba-
ki honetara: 618 76 34 40

OÑATI
zerbitzariak 
behar dira 

tabernarako.
631 67 38 30

943 25 05 05 

SaiLkatuak@goiENa.EuS

WWW.goiENa.EuS/SaiLkatuakk

• Eguazteneko 12:00ak arte jasotako 
iragarkiak bakarrik iragarriko ditugu. 

• Hortik aurrera ez da onartuko 
aldaketarik, ez eta iragarkia bertan 
behera uzterik ere.

• goiENak ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

zoRioN aguRRak

aREtXabaLEta
Julen Cruz
Maiatzaren 
18an, 11 urte. 
Jarrai ezazu zu 
izaten, zure 
esentzia osoan. 
Goza ezazu 
zure egunaz. 
Maite zaitugu!
 
 

aRRaSatE
Luka Arambarri Foronda
Maiatzaren 15ean, urtebete. 
Zorionak, Luka! Urtetxo bat jada gure 
etxeko txikiñak. Zelako azkar pasau 
dan. Patxo haundi bat familia 
danaren partetik! 

aRRaSatE
Beñat Alonso 
Lopez
19an, 20 urte. 
Zorionak, Beñat! 
Primeran ospatu 
egun berezi 
hau, guretzat zu 
berezia 
zarelako! Maite 
zaitugu!
 
 
 
 

 

oÑati
Uxue Beitia 
Maisterrena
21ean, 9 urte. 
Zorionak, Uxue! 
Patxo potolo bat 
Eñauten, 
aitatxoren eta 
amatxoren 
partetik.
 
 
 
 

 

aRRaSatE
Oier Martin Lazpiur
Maiatzaren 20an, urtebete. Zorionak, 
maitia! Urtetxo bat jada. Patxo handi 
bat familia danaren partetik!

 

aRRaSatE
Hugo Ayala 
Torres
22an, 10 urte. 
Zorionak, 
laztana, 
gurasoen 
partetik. Asko 
maite zaitugu. 
Patxoak!
 
 
 
 
 

 

oÑati
Ane 
Garmendia 
Zumalde
24an, 4 urte. 
Zorionak, Ane! 
Oso ondo pasau 
zure eguna 
familixako 
danon partetik.
 
 
 
 
 

 

aRaMaio
Galder Ibarguren 
Beltran de Guevara
23an, 9 urte. Zorionak, Galdertxo! 9 
urte, zelako handi egin zaren. Egun 
ederra pasatu eta primeran ospatu 
zure urtebetetzea. Asko maite 
zaitugu. Familia guztiaren partetik, 
besarkada handi bat.
 

 

ESkoRiatza
Xabier 
Orobengoa 
Nevado
25ean, 10 urte. 
Zorionak, 
txapeldun! 
Besarkada bat 
etxeko guztien 
partetik.
 
 
 
 
 
 
 
 

 

aRRaSatE
Nora Kortazar 
Gonzalez
26an, urtebete. 
Zorionak, 
maittia! Ederto 
ospatu eta 
patxo haundi 
bat familiaren 
partetik.
 
 
 

 

oÑati
Jonas Galdos 
Etxeberria
Maiatzaren 
26an, 8 urte. 
Zorionak, 
maittia! Patxo 
haundi-haundi 
bat gure etxeko 
txikinari!

 

bERgaRa
Aritz Leturia 
Zurutuza
26an, 9 urte. 
Zorionak! 
Primerako 
eguna pasau. 
Besarkada bat 
danon partetik.
 
 
 

 

bERgaRa
Imanol 
Unamuno 
Unamuno
26an, 8 urte. 
Zorionak, 
Imanol! 
Oso-oso ondo 
pasau eta patxo 
handi bat!
 
 
 
 
 
 
 

 

aRRaSatE
Uxue Lezamiz 
Agirre
Maiatzaren 
30ean, lau urte. 
Zorionak, Uxue! 
Lau urte eta 
jarraitu horrela. 
Patxo potolo 
bat.
 

 

aREtXabaLEta
Mare Eskibel 
Olalde
Maiatzaren 31n, 
5 urte. 
Zorionak, politt 
hori! Patxo 
potolo-potolo 
bat danon 
partetik! Muak!

 

bERgaRa
Alaia Aznal 
Azpeitia
28an, 3 urte. 
Zorionak, Alaia! 
Ondo pasa eta 
ospatu zure 
eguna. Muxu 
handi bat denon 
partetik!

Jose Luis Aranzabal Gallastegui. Bergaran, hilaren 4an. 75 urte.
Juanita Fundazuri Lariz. Arrasaten, maiatzaren 5ean. 87 urte.
Francisca Tabares Alcaraz. Bergaran, maiatzaren 5ean. 74 urte.
Provi Perez Pinto. Arrasaten, maiatzaren 6an. 87 urte.
Maria Aranzazu Urcelay Ayastuy. Oñatin, maiatzaren 6an. 89 urte.
Andres Parra Lajas. Arrasaten, maiatzaren 8an. 77 urte.
Emilio Garro Gallastegi. Arrasaten, maiatzaren 8an. 87 urte.
Julian Diaz Leon. Oñatin, maiatzaren 8an. 67 urte.
Jose Luis Astigarraga Galfarsoro. Oñatin, maiatzaren 8an. 83 urte.
Pedro Uribe-Etxebarria Saez de Adana. Eskoriatzan, hilaren 9an. 93 urte.
Manuel Balbas Salas. Eskoriatzan, maiatzaren 9an. 85 urte.
Iosu Moncayola Beain. Bergaran, maiatzaren 9an. 62 urte.
Javier Lazpiur Ibarra. Bergaran, maiatzaren 9an. 87 urte.
Maria Angeles Marin Manchon. Arrasaten, maiatzaren 11n. 80 urte.
Jose Lopez Sainz. Bergaran, maiatzaren 11n. 75 urte.
Joaquin Pablo Ortuzar Calle. Arrasaten, maiatzaren 12an. 86 urte.
Lide Ortiz de Zarate Gallastegi. Bergaran, maiatzaren 12an. 88 urte.
Josune Ugarte Telleria. Bergaran, maiatzaren 13an. 93 urte.
Maria Gomez Agustin. Arrasaten, maiatzaren 14an. 91 urte.
Edurne Vitoria Basauri. Arrasaten, maiatzaren 14an. 88 urte.
Sabina Altuna Arana. Arrasaten, maiatzaren 17an. 93 urte.
Juana Maria Azurmendi Izagirre. Arrasaten, maiatzaren 17an. 91 urte.
Luis Madariaga Isas-Isasmendi. Bergaran, maiatzaren 17an. 92 urte.
Cecilia Agirre Sirena. Bergaran, maiatzaren 18an. 95 urte.
Antonio De la Torre Vieco. Arrasaten, maiatzaren 21ean. 70 urte.
Floren Garaitonandia Portilla. Aramaion, maiatzaren 22an. 83 urte.
Eladia Nevado Gomez. Aretxabaletan, maiatzaren 22an. 84 urte.
Javier Guridi Guridi. Oñatin, maiatzaren 22an. 86 urte.
Kontxi Rodrigo Castillejo. Arrasaten, maiatzaren 23an. 82 urte.
Eusebio Okina Bengoa. Arrasaten, maiatzaren 23an. 93 urte.
Santos Perez Blanco. Arrasaten, maiatzaren 25ean. 76 urte.

HiLDAKOAK

arrasate e g u n e z

Egubakoitza, 26 IRIZAR: Erguin 11 / 943 79 12 39

Zapatua, 27 ETXEBERRIA: Zarugalde 38 / 943 77 16 30

Domeka, 28 AZKOAGA-AZKOAGA: Ferrerias 1 / 943 79 15 15

Astelehena, 29 JUNCAY: Kontzeziño 12 / 943 79 79 99

Martitzena, 30 FERNANDEZ: Musakola 11 / 943 79 22 26

Eguaztena, 31 IRIZAR: Erguin 11 / 943 79 12 39

Eguena, 1 SANCHEZ: Euskal Herria plaza 15 / 943 79 09 74

bergara e g u n e z

Egubakoitza, 26 URRITIKOETXEA: Oxirondo plaza 4 / 943 76 11 74

Zapatua, 27 ZABALA: Barrenkalea 25 / 943 76 16 87

Domeka, 28 ZABALA: Barrenkalea 25 / 943 76 16 87

Astelehena, 29 OIARBIDE: San Antonio 3 / 943 76 11 05

Martitzena, 30 ESTELLA: Matxiategi 5 / 943 76 19 63

Eguaztena, 31 MOZOS: Iparragirre 2 / 943 76 12 15

Eguena, 1 URRITIKOETXEA: Oxirondo plaza 4 / 943 76 11 74

oñat i  e g u n e z  b a k a r r i k

Egubakoitza, 26 IGARTUA: Kale Zaharra 1 / 943 78 01 22

Zapatua, 27 IGARTUA: Kale Zaharra 1 / 943 78 01 22

Domeka, 28 IGARTUA: Kale Zaharra 1 / 943 78 01 22

Astelehena, 29 GARATE: Kale Barria 42 / 943 78 05 58

Martitzena, 30 GARATE: Kale Barria 42 / 943 78 05 58

Eguaztena, 31 JULDAIN: Kale Barria 6 / 943 78 11 28

Eguena, 1 JULDAIN: Kale Barria 6 / 943 78 11 28

arrasate g a u e z  e g u n e r o
(22:00etatik 09:00etara)

2023 osoan: JUNCAY: Kontzeziño 12 / 943 79 79 99

bergara g a u e z  e g u n e r o
(22:00etatik 09:00etara)

2023 osoan: MOZOS: Iparragirre 2 / 943 76 12 15

Gipuzkoako farmazien egutegia eskura izateko:
COF Gipuzkoa aplikazioa deskargatu Google Play eta App Store dendetan.

guARDiAKO FARMAziAK

uRTEuRRENA

Elizkizunetara joango zaretenoi eskerrik asko, sendikoen izenean.
Aramaion, 2023ko maiatzaren 26an.

urteurreneko meza domekan izango da, maiatzaren 28an, 
12:00etan, Aramaioko San Martin parrokian.

—
Etxekook ez zaitugu ahazten.

2022ko maiatzaren 31n hil zen, 82 urte zituela.

Jabier 
Uribarren Leturiaga

ESKER ONA

Arrasaten, 2023ko maiatzaren 26an.

Eskerrik asko egun hauetan babesa eta gertutasuna adierazi,
hiletara etorri eta gurekin egon zareten guztioi.

Bihotz-bihotzez besarkada handi bana, 
unamuno eta Rodrigo familien izenean.

2023ko maiatzaren 23an hil zen, 82 urte zituela.

Kontxi
Rodrigo Castillejo

OROigARRiA

zure kuadrillia.
Oñatin, 2023ko maiatzaren 26an.

Zure hutsunearen ezin beteaz iritsi da seigarrena, 
baina sekula ez dugu ahaztuko gugan utzi zenuena.

2017ko maiatzaren 29an hil zen, 44 urte zituela.

Ion 
Murguzur Orueta

97ko kintoak
Urte hartako 
kinto 
arrasatearrak 
lepoko 
arrosarekin batu 
ziren aurreko 
zapatuan, egun 
osoko ospakizuna 
egiteko. Ederto 
ibili ziren, 
poteoan eta 
bazkarian.

Gurutze Gorriaren ate irekiak
Herritarrei instalazioak eta baliabideak erakusten ibili ziren 
aurrekoan Elorregiko boluntarioak. Anbulantziak barrutik 
nolakoak diren eta bihotz-biriketako bizkortzea nola egiten 
den ikusteko aukera izan zuten herritarrek.

Futbola utzi dute
Leintz Arizmendiko Ainhoa Iturriotz eta Lide Zubiaga 
arrasatearrek, Lore Etxeandia aretxabaletarrak eta June 
Ugarte oñatiarrak denboraldiko eta euren futbol ibilbideko 
azken partidua jokatu zuten Mutrikun.

BERRi-zAKuA

BITORIANTXAROREN JAITSIERA
Bergarako Pentekoste jaien hasiera zuzenean emango dute Goiena 
telebistan, Goiatz Aranak aurkeztuta.
'Bereziak' Egubakoitza, 19:30

HAUTESKUNDE GAUA
Udal eta foru hauteskundeen gaineko saio berezia, gonbidatuekin, 
Txomin Madinak eta Goiatz Aranak gidatuta.
'Bereziak' Domeka, 19:45

KUADRILLEN ARTEKO JOLASAK
Pentekoste jaietako ekitaldi koloretsuenetako bat emango dute 
zuzenean, zezen-plazatik.
'Bereziak' Astelehena, 12:00

HAUTESKUNDE BIHARAMUNA
Hauteskundeen gaineko emaitzen errepasoa egingo dute herriz 
herri eta hainbat protagonistarekin platoan.
'Hemen Debagoiena' Astelehena, 18:00, 20:00 eta 22:00

PENTEKOSTE JAIEN LABURPENA
Bergarako jaiek emandakoaren errepaso zabala, Aitor Agirianok 
eta Andrea Gonzalezek aurkeztuta.
'Jaiak' Eguaztena, 21:00 eta 23:00

aStEa goiENa tELEbiStaN

GOIENA TELEBISTA NAHIERAN: 
goiena.eus/telebista
Edo eskaneatu  aldameneko qr kodea.

EGUBAKOITZA 26
ESKORIATZA Hiruko saskibaloi 
txapelketa
2014tik aurrera jaiotako neska-
mutikoendako.
Luis Ezeizan, 17:00etan.

ARETXABALETA Ecstatic Dance 
saioa
Dantza Astearen baitan, Oskar 
Estanga DJak gidatuta. 
Ibarra kiroldegian, 18:00etan.

ARRASATE Dantzaldia
Portaloi Elkartearen eskutik, 
dantzazale guztiendako.
Kulturolan, 18:30ean.

BERGARA Pentekoste jaiak
Egitarau osoa, 41. orriko QR-an.
Bergaran.

ZAPATUA 27
ARETXABALETA 'Ikusezinaren 
dantza' ikastaroa
Ainhoa Alberdi aktorearekin, gaur 
eta bihar. 
Kuartelean, 10:00etan.

ARRASATE Arte azoka
Arrasateko Margo Taldekoen 17 lan 
egongo dira ikusgai.
Seber Altuben, 10:00etan.

ESKORIATZA Eskola kiroleko 
ikasturte bukaerako jaia
Joko-jolasen topaketa eta oparien 
zozketa. 
Fernando Eskoriatza plazan, 
10:45ean.

BERGARA Pentekoste jaiak: 
zapatua
Egitarau osoa, 41. orriko QR-an.
Bergaran.

ARRASATE 'Arrasate, hiribildu 
bizia' bisita gidatua
11:00etan euskaraz eta 12:15ean 
gazteleraz. Aurrez eman behar zen 
izena.
Herriko Plazan.

ANTZUOLA Iralako kronoigoera
Aiastui txirrindulari elkartearen 
eskutik.
Antzuolan,12:00etan.

ESKORIATZA Eskoriatza Kirol 
Elkartearen eguna
12:00etan, Ad Libitum txaranga; 
12:30ean, bigarren eskuko azoka; 
14:45ean, paella-jana; 16:00etan, 
saskibaloi txapelketa; 18:00etan, 
areto futbol txapelketa; eta 
parrillada. 
Fernando Eskoriatza plazan.

ARETXABALETA Txakolin Eguna
Getariako Txakolina jatorriko sei 
upategik parte hartuko dute.
Mitarte kalean, 12:30ean.

ARRASATE Lore Gazteak taldeko 
beteranoen emanaldia
Hainbat eskualdetako hamar dantza 
eskainiko dituzte, txistularien eta 
gaitarien laguntzarekin.
Herriko Plazan, 13:00etan.

ANTZUOLA Ramon Aldasoro I. 
trial memoriala
Euskadiko trial txapelketarako 
puntuagarria.
Antzuolan, 15:00etan.

ELGETA Ginkana 
Gazteendako.
Ludotekatik abiatuta, 16:00etan.

OÑATI Mitologiari buruzko ipuin 
kontaketa
Marimundukorekin. Sarrerak, bost 
euro. Izena: 943-78 28 94.
Parketxean, 16:30ean.

OÑATI Señora sariketako finala
Iruri Altzerreka, Maider Arregi, 
Janire Arrizabalaga, Eli Pagola, 
Maddi Ane Txoperena eta Eli Zaldun 
bertsotan. Sarrerak, hamar euro.
Gaztelekuan, 17:00etan.

ARRASATE 'Aireportuan' 
ikuskizuna
Potx eta Lotx pailazoekin. Sarrerak, 
bost euro.
Amaia antzokian, 17:00etan.

ARRASATE Pelikula emanaldia
Gaztetxoendako.
Tren geltokiko gaztelekuan, 
18:00etan.

ARRASATE Telleri eta Goikobalu 
abesbatzak
Elkartruke kontzertua egingo dute. 
Arrasatearrak azaroan joango dira.
San Frantzisko elizan, 19:30ean.

ARAMAIO Eguzkierripa rock 
jaialdia
Rebel Noise, No Somos Cicatriz, 
112 eta Roder taldeak.
Andramarin, 21:00etan.

DOMEKA 28
BERGARA Pentekoste jaiak: 
domeka
Egitarau osoa, 41. orriko QR-an.
Bergaran. 

ELGETA Bisita gidatua 
lubakietara
Izena: 943-79 64 63 edo turismo@
debagoiena.eus.
Memoria Historikoaren Euskal 
Interpretazio Zentroan, 10:00etan.

ARETXABALETA Haur Dantzarien 
Eguna
Oñatiko, Arrasateko, Soraluzeko, 
Antzuolako eta herriko dantzariak.
Kaleetan, 10:00etan.

ARRASATE Familia-meza
Familia guztiendako.
Parrokian, 11:00etan. 

ESKORIATZA Magia tailerra
Niala magoarekin.
Ibarraundin, 17:30ean.

ARRASATE Ziorlako begiratokira 
irteera
Gaztetxoendako.
Tren geltokiko gaztelekuan, 
18:00etan.

ARAMAIO 'Elvis' filma 
Musika Astearen baitan. 
Kultura etxean, 18:30ean.

ASTELEHENA 29
BERGARA Pentekoste jaiak
Egitarau osoa, 41. orriko QR-an.
Bergaran.

ARRASATE Pentsiodunen 
elkarretaratzea
Pentsio duinak eskatzeko.
Herriko Plazan, 12:00etan.

OÑATI Pentsiodunen 
elkarretaratzea
Pentsio duinak eskatzeko.
Foruen plazan, 12:00etan.

AGENDA
EMAGUZUE ZUEN EKITALDIEN BERRI EGUAZTENEKO EGUERDIA BAINO LEHEN. tel.: 943 25 05 05 / kultura@goiena.eus

ANTZUOLA Pentsiodunen 
elkarretaratzea
Pentsio duinak eskatzeko.
Herriko Plazan, 12:00etan.

MARTITZENA 30
BERGARA Pentekoste jaiak
Egitaraua osorik, 41. orriko QR-an.
Bergaran.

OÑATI Bingo saioa
Erretiratuendako. 
Lagun Lekun, 17:00etan.

ELGETA 'Azalerako ipuinak' 
saioa
Saroa Bikandirekin. 
Liburutegian, 17:30ean.

ARRASATE Biolin kontzertua
Udaberri zikloaren baitan. 
Juan Arzamendi Musika Etxean, 
18:00etan.

OÑATI 'Lehen laguntza 
psikologikoak' hitzaldia
Juanjo Sagarzazu medikuaren 
eskutik. 
Pake Lekun, 18:30ean.

ARETXABALETA Bat-bateko 
konposizio dantza
Jaiki elkartearen eskutik.
Kalean, 19:00etan.

ELGETA Hitzez Pitz irakurketa 
taldea
Garazi Goiaren Txartel bat (des)
herrira liburuaren gaineko saioa.
Liburutegian, 19:00etan.

EGUAZTENA 31
ELGETA Euskal dantzen 
ikastaroa
Jaietako saioa prestatzen hasteko. 
5 eta 12 urte arteko neska-
mutikoendako.
Espaloian, 16:30ean.

ARETXABALETA Dantza Astea
17:30ean, euskal dantzak, 
Basotxoren eskutik; 19:00etan, 
Bolero, work in progress ikuskizuna 
Altraste konpainiaren eskutik; eta, 
19:30ean, saltsa erakustaldia, Jose 
Luis Nietorekin.
Mitarte kalean.

ARETXABALETA Perkusio 
kontzertua
Leizarra musika eskolako ikasleen 
eskutik.
Zaraia aretoan, 18:00etan.

BERGARA Eguaztenetako azoka
Garaiko produktuak erosteko.
Oxirondon, 18:00etan.

ARRASATE Tronpeta kontzertua
Udaberri ziklo musikalaren baitan. 
Juan Arzamendi Musika Etxean, 
18:30ean.

ELGETA Astrotopaketa
Ilatargi elkartearen gidaritzapean.
Liburutegian, 18:30ean.

OÑATI 'Frontera sur' hitzaldia
Melillan diharduen Soliday 
Wheels elkarteko bi kidek egingo 
dute berba.
Kultura etxean, 19:00etan.

EGUENA 1
ARRASATE Tronboi, tuba eta 
bonbardino kontzertua
Udaberri zikloaren baitan. 
Juan Arzamendi Musika Etxean, 
18:00etan.

ARETXABALETA Oihal akrobazia 
musikatua
19:00etan, Oholtza mediokreen 
apologia emanaldia, Herriko Plazan; 
eta 19:45ean, euskal dantzak, 
Leizarra musika eskolako helduen 
taldekoekin, Durana kalean.  
Aretxabaletan.

EGUBAKOITZA 2
ARETXABALETA Aretxarteren 
jaia
17:00etatik 19:00etara, puzgarriak; 
19:00etan, dantza garaikidea Other 
Side Companyren eskutik, eta 
flamenkoa, klakea eta sabel dantza; 
eta 19:30ean, triki-poteoa. 
Aretxabaletan. 

BERGARA Jardun antzerki 
taldearen emanaldia
Debalde.
Seminarixoan, 19:00etan.

BERGARA Hiri Galduak taldea
Izen berekoa diskoa aurkeztuko 
dute.
Gorlako kantinan, 19:30ean.

ARETXABALETA Montferri-
Aretxabaleta topaketa
Urbaltz elkartearen eta Tarragonako 
Montferri herriaren laugarren 
topaketa. 20:30ean, talo-txosna eta 
bertako produktuekin pintxoak; eta 
21:00etan, Montferrikoei 
ongietorria.
Mitarte plazan.

ZAPATUA 3
ARRASATE 'Arrasate, hiribildu 
bizia' bisita gidatua
Arrasateko alde zaharra eta 
erdigunea ezagutzeko aukera. Izena 
emateko: Arrasate.eus edo 943-25 
05 00.
Herriko Plazan, 11:00etan. 

Valeria Bruni Tedeschi, aktore 
ospetsua izateaz gain, 
zuzendari ere aritu izan da. 
Haren azkeneko filmak, La 
gran juventud-ek, kutsu 
autobiografikoa du. Tedeschi 
joan den mendeko 80ko 
hamarkadan Les Amadiers 
antzerki eskolan aritu zen. 
Eskolan Patrice Chereau 
zuzendaria zegoen. Oraingo 
pelikulako protagonista Stella 
da, antzerki eskolan sartzea 
lortzen duen neska. Pertsonaia 
Valeria Bruni Tedeschirengan 
oinarritzen da. Egiten duen 
bidearen bitartez garai hartako 
gazteen erretratua egin nahi 
du: eskolan sartzeko 
zailtasunak, eskolan sortzen 
diren harremanak, drogen eta 
hiesaren presentzia, lotura 
profesionalak eta 
sentimentalak.

Antzerkiarekin lotuta, izaera 
askotariko gazteak azaltzen 
dira. Pintzelkadaren bitartez 
garai hartako aktoreen izaera 
berezia islatu nahi izan du. 
Interpretazio mundua oso 
mundu berezia da: 
errealitatearekin eta 
fikzioarekin jokatzen dute, 
pertsonaren eta pertsonaiaren 
arteko jokoa sortzen da eta 
honekin batera, aurrera 
irteteko nahia eta presioa 
agertzen dira. Argazkien 
kolorearekin eta musikaren 
erabilerarekin, garai hartan 
egotearen sentsazioa lortzen 
du. Baina Tedeschi 
zuzendariak ez du askorik 
sakontzen pertsonaien izaeran 
eta azalean geratzen dira, ondo 
marraztuak egon gabe. 
Filmaren itxura bere benetako 
balioa baino gehiago da.

ARRASATE

AMAIA ANTZOKIA

Novembre
Domeka: 19:30.

Hanna y los 
monstruos
Domeka: 17:00.

OÑATI

KULTURA ETXEA

Las buenas 
compañias
Egubakoitza eta 
zapatua: 22:00.
Domeka: 19:30, 
22:00.
Astelehena: 19:30.

GASTEIZ

FLORIDA

20.000 especies 
de abejas
Egubakoitza: 
17:15, 21:00.
Zapatua: 11:30, 
21:00.
Domeka: 11:30, 
17:15, 21:00.
Astelehenetik 
eguenera: 17:15, 
20:00.

Tira y afloja
Martitzena: 19:30. 
Extraña forma de 
vida
Egubakoitzetik 
domekara: 17:00, 
20:30, 22:15.

Fast & furious X
Egubakoitza: 
17:30, 21:30.
Zapatua eta 
domeka: 11:30, 
17:30, 21:30.
Astelehenetik 
eguenera: 18:00.

Frida Khalo
Astelehena: 17:30, 
19:30.

Guardianes de la 
galaxia 3
Egubakoitza, eta 
astelehenetik 
eguenera: 17:15.
Zapatua eta 
domeka: 11:30, 
17:15.

La sirenita
Egubakoitza: 
17:15, 18:00, 
19:45, 20:45.
Zapatua eta 
domeka: 11:30, 
17:15, 18:00, 
19:45, 20:45.
Astelehenetik 
eguenera: 17:30, 
20:15.

Las ocho 
montañas
Egubakoitza: 
19:00, 22:00.
Zapatua eta 
domeka: 11:30, 
19:00, 22:00.
Astelehenetik 
eguenera: 19:30.

Maestros
Egubakoitzetik 
domekara: 20:00, 
22:00.
Astelehenetik 
eguenera: 20:00.

Matar cangrejos
Egubakoitzetik 
domekara: 19:45, 
22:00.
Astelehenetik 
eguenera: 19:45.

Mi crimen
Egubakoitzetik 
domekara, 
astelehena eta 
martitzena: 17:30.
Eguaztena eta 
eguena: 17:30, 
19:30

Super Mario 
Bross
Egubakoitza: 
17:00, 19:00.
Zapatua eta 
domeka: 11:45, 
17:00, 19:00.
Martitzena: 17:00.
Eguaztena eta 
eguena: 17:30.

Vaya vacaciones
Egubakoitza: 
17:00.
Zapatua eta 
domeka: 12:00, 
17:00.
Astelehenetik 
eguenera: 17:30.

Si todas las 
puertas se 
cierran
Zapatua: 17:00.

Patty y la furia 
de Poseidon
Zapatua eta 
domeka: 12:00.

El colibri
Egubakoitzetik 
domekara: 19:45, 
22:15.
Astelehenetik 
eguenera: 17:15, 
19:45.

ziNEMa

KRITIKA

La gran juventud
Zuz.: Valeria Bruni Tedeschi. Herr.: Frantzia (2022). Aktoreak: 
Nadia Tereszkiewicz, Sofiane Bennacer. Iraupena: 126 minutu.

Antzerkiaren mundua

ANTONIO ZABALA

POTX ETA LOTX

ARRASATE 'Aireportuan' ikuskizuna
Potx eta Lotx pailazo taldearen eskutik. Hegazkinez egin behar duten bidaia 
hasi aurretik hainbat pasarte bizi izango dituzte aireportuan. Sarrerak, 
leihatilan, bost eurotan.
Bihar, zapatua, Amaia antzokian, 17:00etan.

Egubakoitza

Noraezean

Joan den astean, Kataluniako 
prentsan Carles Puigdemont 
albiste izan da. Egunkari 
gehienetan, gainera, lehen 
orrialdean agertu da. Hala 
ere, euskal hedabideetan 
oihartzun eskasa izan du.

Nazio Batuen Erakundearen 
Giza Eskubideen Batzordeak 
beste behin zigortu du 
Espainiako Estatua 
Kataluniako independentzia 
prozesuaren baitan. 
Oraingoan, Puigdemonten 
eskubide politikoak urratzea 
egotzi dio.

Batek baino gehiagok 
ahaztuko zuen lurralde 
hartako presidenteak 
erbestean jarraitzen duela eta 
independentistak egon 
badaudela. Ez da arraroa 
ahaztea. Izan ere, gailendu 
den errelatoak bilatzen duena 
da burujabetzarako ekimenak 
alboratzea –prozedura 
demokratikoak badira ere–. 
Nolabait, hauxe da mezua: 
"Argi ibili; hortik doanak 
jasan beharko du erbestea, 
kartzela, zigor ekonomikoa, 
biolentzia…". Ideia hori gure 
artean ere nonahi hedatu da.

Bere momentuan, katalanen 
konfrontazioaren aurrean, 
"euskal bidea" aipatzen zen. 
Baina, ikusitakoak ikusita, 
badirudi jokamolde hori 
autonomiaren kudeaketa 
besterik ez dela. "Kataluniar 
bideak" Tourmalet bazuen 
jomuga, "euskal bidea" 
bizikleta estatikoa zen.   
Eta da.

azkEN bERba

ANDER ETXEBERRIA

Miren Arana Pagaldai aRRaSatE
32 urte pasatu dira Manu Chao 
Arrasaten egon zen azken aldi-
tik; eta uztailaren 9an, Mon-
dra&Roll jaialdiko baliabideak 
aprobetxatuz, Monterronen 
izango da: kontzertu akustikoa 
eskainiko du. 17:30ean ateak 
ireki eta gero, 18:00etan Burutik 
eta EIRE taldeen saioekin hasi-
ko da ekitaldia. Sarrerak maia-

tzaren 30ean entzunproducciones.
com webgunean jarriko ditute 
salgai, 22 eurotan –kudeaketa 
gastuak aparte–.

'Sarri sarri'
Ez da Arrasate zapalduko duen 
lehenengo aldia izango, baina 
bai bakarlari moduan egongo 
den lehena: Mano Negra taldea-
rekin 1991n egin zuen Espai-

niako biran Arrasaten izan zen, 
martxoaren 3an, eta, Lakuntzan 
egin zuten kontzertuarekin ba-
tera, Euskal Herrian eman zu-
ten ikuskizun bakarrak izan 
ziren. Urte berean atera zuten 
Negu Gorriak taldearekin ba-
tera Gora herria! abestia. Ba-
karlari bezala 2016an egon zen 
azkenekoz Euskal Herrian; 
Lizarran, hain zuzen.

Familia errepublikano bateko 
senide, ama bilbotarra, aita ga-
liziarra eta aitona Frantzian 
erbesteratutako errepublikanoa 
izanik, Parisen jaio zen, 1961ean. 
Influentzia nagusi aitona zuela-
rik, ideal politikoengatik eta 
hainbat arrazoi sozial babestea-
gatik da ezaguna Manu Chao, 
eta hala adierazi zion Peter 
Culshaw idazleari: "Influentzia 
handia izan zen niretzat, bide-
gabekeriaren aurkako borroka-
laria, haren idealak defendatu 
zituena amaierara arte”.

Beti izan du Euskal Herriare-
kiko lotura zuzena, eta sarritan 
aritu da eszenatoki gainean 
euskal artistekin. Fermin Mu-
guruza eta Xabi Solano izan dira 
musikari horietako bi; Belgikan 
ospatzen den Esperanzah Festi-
balean Manu Chaok gonbidatu 
berezi bezala izan zituen 2015ean, 
eta horren ezaguna den Sarri 
sarri abestia interpretatu zuten.

"Desagertuta"
Musikariak hamarkada bat bai-
no gehiago darama diskoak 
editatu gabe eta lehen lerrotik 
oso urrun. 25 urte pasa dira 
bakarlari bezala haren lehen 
lana kaleratu zuenetik –Clan-
destino–. 1994 eta 1997 bitartean 
"desagertu" egin zela eta "Paris-
ko euskal nomada" bihurtu zela 
adierazi zuen Josh Kun idazleak.

Mano Negrako taldeburua 
pandemian zehar sare sozialen 
bidez bueltatu zen lehen lerrora. 
Hainbat abestiren bideoak igo 
zituen, beste hainbat artistak 
bezala, etxean konfinatuta zeu-
den herritarrei konfinamendua 
atseginago egiteko helburuare-
kin. 2016a ezkero hemen izan 
gabe, orain Euskal Herrira buel-
tatuko da berriz.

Manu Chao, ohiko keinu bat egiten. GOIENA

Manu Chao, Arrasaten, 
32 urte igaro eta gero
Hiru hamarkada pasatu dira Manu Chao arrasaten izan zenetik, eta 7 urte Euskal Herria 
azkenekoz zapaldu zuenetik. uztailaren 9an kontzertu akustikoa egingo du Monterronen; 
maiatzaren 30ean jarriko dira sarrerak salgai, 'entzunproducciones.com'-en, 22 eurotan

bukatzEko

PEFC ziurtagiria

Produktu hau 
kontrolatutako 
iturrietako materialez 
egina dago, birziklatua 
da eta Baso Kudeaketa 
Iraunkorraren 
ziurtagiria dauka
www.pefc.es

